
1 

ᐱᖏᐊᕐᓂᖓ 

ᓯᑎᐱᕆ 2015-ᒥ, ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ (NAC) 

ᐱᒋᐊᖅᑎᑦᑎᓚᐅᖅᐳᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖅ 

(ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᕐᒥᑦ), ᓯᕗᓪᓕᖅᐹᒥᒃ ᖃᐅᔨᓴᕈᑕᐅᓪᓗᓂ 

ᐱᒋᐊᕈᑕᐅᔪᖅ ᐃᑲᔪᕐᓂᕐᒧᑦ ᓂᖃᐃᓱᖅᐸᒃᑐᓂ ᐱᓕᕆᔾᔪᔾᔭᐅᕙᒃᑐᓂ ᐸᕐᓇᖕᓂᕐᒧᑦ ᐃᖅᑲᓇᐃᔮᖃᕐᓂᕐᒧᑦ 

ᐊᒻᒪᓗ/ᐅᕝᕙᓘᓐᓃᑦ ᐱᓕᒻᒪᒃᓴᓂᕐᒧᑦ ᐱᕕᒃᓴᖃᕐᓂᐅᔪᓂᑦ.   

ᑕᐃᒪᙵᓂ ᓯᑎᐱᕆ 2015-ᒥ, ᐱᓕᕆᐊᖑᔪᖅ ᑐᓂᔭᐅᓯᒪᕗᖅ 15-ᖏᖅᓱᖅᑕᐅᓪᓗᓂ 14-ᓄᑦ ᓄᓇᓕᐅᔪᓄᑦ 

150 ᐅᖓᑖᓄᑦ ᐃᓚᐅᔪᓄᑦ.  

ᓇᓗᓇᐃᒃᑯᑕᖅ 1: ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ ᑐᓂᔭᐅᓂᖓᓂ 

ᒫᓐᓇᒧᑦ ᑎᑭᖦᖢᒍ 

ᓯᑎᐱᕆ 2015 ᔭᓄᐊᕆ 2016 ᓯᑎᐱᕆ 2016 ᔭᓄᐊᕆ 2017 

ᐃᖃᓗᐃᑦ 

ᑲᖏᖅᖠᓂᖅ 

ᖁᕐᓗᖅᑐᖅ 

ᐃᒃᐱᐊᕐᔪᒃ 

ᖃᒪᓂᑦᑐᐊᖅ 

ᐅᖅᓱᖅᑑᖅ 

ᐃᖃᓗᐃᑦ 

ᐃᒡᓗᓕᒃ 

ᐸᖕᓂᖅᑑᖅ 

ᒥᑦᑎᒪᑕᓕᒃ 

ᓴᓂᑭᓗᐊᖅ 

ᑭᙵᐃᑦ  

ᓇᐅᔮᑦ  

ᓴᓪᓕᖅ 

ᑕᓗᕐᔪᐊᖅ 

ᑰᒑᕐᔪᒃ 

ᐊᕐᕕᐊᑦ 

ᕿᑭᖅᑕᕐᔪᐊᖅ 

ᓴᓂᕋᔭᒃ 

ᑭᒻᒥᕈᑦ 

ᑲᖏᖅᑐᒑᐱᒃ 

ᓴᓂᑭᓗᐊᖅ 

 

ᐃᓚᒋᔭᐅᓪᓗᓂ ᑕᒪᑐᒧᖓ ᓯᕗᓪᓕᖅᐹᒥᒃ ᐱᓕᕆᐊᖑᔪᖅ ᖃᐅᔨᓴᕈᑕᐅᓪᓗᓂ ᐱᓕᕆᐊᒃᓴᒧᑦ, ᐃᓄᓕᕆᔨᒃᑯᑦ 

ᐱᓕᕆᓚᐅᖅᐳᑦ ᖃᐅᔨᓴᖅᑕᐅᓂᖓ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᖃᐅᔨᓴᕋᓱᐊᕐᓂᕐᒧᑦ ᐱᓕᕆᐊᖑᔫᑉ ᐱᓕᕆᑦᑎᐊᕐᓂᖓᓂ ᐊᒻᒪᓗ ᐃᑲᔪᖅᓱᐃᓂᕐᒧᑦ 

ᐱᐅᓯᒋᐊᖅᐸᓪᓕᐊᑐᐃᓐᓇᕐᓂᖓᓄᑦ. 

ᖃᐅᔨᓴᖅᑕᐅᓂᖓ ᑕᐅᑐᒃᑕᑐᐊᖃᑲᐃᓐᓇᖅᐳᖅ ᒪᕐᕈᖓᓂ ᐱᓕᕆᐊᒧᑦ ᑐᓂᔭᐅᓂᖓᓂ ᔭᓄᐊᕆᒥ ᐊᐃᑉᕆᓕ 

2016-ᒧᑦ 7-ᖑᔪᓄᑦ ᓄᓇᓕᖕᓄᑦ: ᐃᒃᐱᐊᕐᔪᒃ, ᖃᒪᓂᑦᑐᐊᖅ, ᐅᖅᓱᖅᑑᖅ, ᐃᒡᓗᓕᒃ, ᐃᖃᓗᐃᑦ, ᐸᖕᓂᖅᑑᖅ, 

ᐊᒻᒪᓗ ᒥᑦᑎᒪᑕᓕᒃ. ᑕᒪᓐᓇ ᐅᓂᒃᑳᓕᐊᖅ ᓇᐃᓈᖅᓯᓯᒪᕗᖅ ᐱᒻᒪᕆᐅᔪᓂ ᓇᓂᔭᐅᔪᓂᒃ ᑕᒪᑐᒪᙵᑦ 

ᖃᐅᔨᓴᖅᑕᐅᓂᖓᓂ ᐊᒻᒪᓗ ᐊᑐᖁᔭᐅᓇᔭᖅᑐᓂ ᐱᐅᓯᒋᐊᖅᑎᑦᑎᒃᑲᓐᓂᕐᓂᐅᔪᒥᑦ. 

ᐱᒻᒪᕆᐅᕗᖅ ᐅᔾᔨᕈᓱᖕᓂᕐᒥ ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓ 

ᐊᓯᔾᔨᖅᓰᓐᓇᖅᐸᖕᓂᖏᓐᓂ ᐱᐅᓯᒋᐊᖅᑎᑦᑎᓂᕐᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒥᒃ ᐃᖏᕐᕋᐃᓐᓇᐅᔪᖅᑐᒃᑯᑦ. ᐃᓚᖏᑦ ᐊᒃᓱᕈᕈᑕᐅᔪᑦ ᓇᓗᓇᐃᖅᑕᐅᔪᓂᑦ ᐅᕙᓂ 

ᖃᐅᔨᓴᖅᑕᐅᓂᖓᓂ ᑭᐅᔭᐅᕌᓂᒃᓯᒪᓕᖅᐳᑦ. 

ᑭᓲᕙ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖅ? 

ᐃᓕᓐᓂᐊᕈᑎᓕᐅᖅᑕᐅᓯᒪᔪᑦ 

ᑕᐃᔅᓱᒪᓂ ᖃᐅᔨᓴᖅᑕᐅᓂᖓᓂ, ᐱᓕᕆᐊᖑᔪᖅ ᐃᓗᓕᖃᓚᐅᖅᐳᖅ ᐱᓇᓱᐊᕈᓯᕐᓂ 10-ᓂ 

ᐃᓕᓐᓂᐊᕐᕕᐊᕈᓯᐅᑉ-ᐃᓗᐊᓂ ᐱᓕᒻᒪᒃᓴᓂᕐᓂ, ᑐᓂᔭᐅᓪᓗᑎᒃ ᐃᓐᓇᕐᓄᑦ ᐃᓕᓐᓂᐊᖅᑎᑦᑎᔨᐅᔪᓄᑦ ᐊᒻᒪ 

ᐃᓕᓴᐃᔨᓄᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ, ᒪᓕᒃᑕᐅᓪᓗᓂ ᐱᓇᓱᐊᕈᓯᕐᓂ-ᒪᕐᕉᖕᓂ 

ᐃᖅᑲᓇᐃᔭᖅᑎᑕᐅᓚᐅᑲᒃᖢᑎᒃ ᓄᓇᓕᖕᓂ ᐃᖅᑲᓇᐃᔭᖅᑐᖁᑎᓕᖕᓂ. ᐃᓕᓐᓂᐊᕐᕕᐊᕈᓯᕐᒥ-ᑐᙵᕕᓖᑦ 

ᐃᓕᓴᐃᓂᖓ ᑐᙵᕕᖃᓚᐅᖅᐳᑦ ᐱᒻᒪᕆᐅᔪᓂ ᐊᔪᙱᓐᓂᐅᔪᓂᑦ, ᐃᖅᑲᓇᐃᔮᕆᔪᒪᔭᖓᓐᓂ ᕿᓂᕐᓂᕐᒧᑦ, 

ᐊᒻᒪᓗ ᐃᖅᑲᓇᐃᔭᖅᑎᐅᔪᓐᓇᕐᓂᖏᓐᓂ ᐃᑲᔪᕈᑎᒃᓴᓂᒃ ᐊᒻᒪᓗ ᐱᓕᕆᔾᔪᑕᐅᔪᓂᑦ.1  

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᒪᑐᐃᖓᕗᖅ ᑕᒪᒃᑭᓄᑦ ᓂᖃᐃᓱᖅᐸᒃᑐᓄᑦ 

ᐱᓕᕆᔾᔪᔾᔭᐅᕙᒃᑐᓄᑦ: 

ᐊᑐᖅᑕᐅᔪᒃᓴᓕᐊᖑᔪᓄᑦ 

ᐱᕙᓪᓕᐊᑎᑦᑎᓂᖅ 

ᐃᖅᑲᓇᐃᔮᕆᔪᒪᔭᒥᓂᑦ 

ᓯᓚᑦᑐᖅᓴᕐᕕᒃ 

ᐋᔩᖃᑎᒌᖕᓂᖅ ES ᓈᓴᐅᓯᕆᓂᖅ 

ᕿᒥᕐᕈᐊᖅᐳᑦ 

ᐃᓕᓐᓂᐊᖅᑎᐅᑉ 

ᐊᔪᙱᓐᓂᖓᓐᓂ, 

ᖃᐅᔨᒪᓂᖏᓐᓂ ᐊᒻᒪᓗ 

ᐃᓕᖅᑯᓯᖓᓐᓂ, 

ᓇᓗᓇᐃᖅᓯᕗᖅ 

ᑐᕌᒐᒃᓴᐅᔪᓂ, ᐊᒻᒪᓗ 

ᐸᕐᓇᐅᑎᓕᐅᖅᐳᑦ 

ᑎᑭᐅᑎᔪᓐᓇᕐᓂᖏᓐᓂ 

ᑖᒃᑯᓄᖓ 

ᑐᕌᒐᒃᓴᐅᔪᓂᑦ. 

ᐃᓕᓐᓂᐊᖅᑏᑦ 

ᐱᕙᓪᓕᐊᑎᑦᑎᕗᑦ 

ᐃᓕᑦᑎᓂᕐᒧᑦ 

ᐊᑐᖅᑕᐅᔪᒃᓴᓕᐊᖑᔪᓄᑦ 

ᐃᓚᖃᖅᑐᒥᒃ 

ᐃᖅᑲᓇᐃᔭᕐᕕᕕᓂᖏᓐᓂ 

ᑎᑎᕋᖅᓯᒪᓂᐅᔪᒥᑦ.  

ᑕᐅᑐᒃᑕᑐᐊᖃᑲᐃᓐᓇᖅᐳᖅ 

ᐱᕙᓪᓕᐊᑎᑕᐅᓂᖓᓂ 

ᐃᖅᑲᓇᐃᔭᖅᑎᐅᔪᓐᓇᕐᓂᖓᓂ 

ᐊᔪᙱᓐᓂᖏᓐᓂ ᐊᒻᒪᓗ 

ᑮᓇᐅᔭᓕᕆᓂᕐᒧᑦ 

ᑎᑎᕋᕈᓐᓇᕐᓂᕐᓄᑦ 

ᐊᔪᙱᓐᓂᐅᔪᓂᑦ (ᓲᕐᓗ, 

ᑮᓇᐅᔭᓂᒃ 

ᐊᑐᖅᑐᒃᓴᓕᐅᕐᓗᓂ, 

ᑮᓇᐅᔭᒃᑯᕕᓕᕆᓂᕐᒧᑦ, 

ᑮᓇᐅᔭᓕᕆᓂᕐᒧᑦ 

ᐸᕐᓇᐃᓂᕐᒥᑦ). 

ᖃᓄᐃᓕᐅᕐᓂᐅᔪᑦ 

ᐃᑲᔪᖅᓱᐃᓂᕐᒧᑦ 

ᐃᓕᓐᓂᐊᖅᑎᓂᑦ 

ᐅᖃᓕᒫᕐᓂᕐᒧᑦ, 

ᑎᑎᖅᑲᖁᑕᐅᔪᓂᒃ 

ᐊᑐᕐᓂᕐᒧᑦ, 

ᐊᒻᒪᓗ 

ᑎᑎᕋᕐᓂᕐᓄᑦ 

ᐊᔪᙱᓐᓂᐅᔪᓂ 

ᐃᓯᖅᐸᓪᓕᐊᔪᓄᑦ-

ᑭᒡᓕᐅᔪᓄᑦ 

ᐃᖅᑲᓇᐃᔮᒃᓴᓄᑦ. 

ᖃᓄᐃᓕᐅᕐᓂᐅᔪᑦ 

ᐃᑲᔪᖅᓱᐃᓂᕐᒧᑦ 

ᐃᓕᓐᓂᐊᖅᑎᓂᑦ 

ᓇᐃᓴᐅᓯᕆᓂᕐᓄᑦ 

ᐊᐅᓚᑕᐅᓂᐅᔪᓂᒃ 

ᐊᒻᒪ 

ᓇᐃᓴᐃᓂᕐᓄᑦ 

ᐊᔪᙱᓐᓂᐅᔪᓂ 

ᐱᔭᕆᐊᓕᖕᓄᑦ 

ᐃᓯᖅᐸᓪᓕᐊᔪᓄᑦ-

ᑭᒡᓕᐅᔪᓄᑦ 

ᐃᖅᑲᓇᐃᔮᒃᓴᓄᑦ. 

 

 

ᐱᓇᓱᒃᑎᒃᓴᖅᓯᐅᕐᓂᖅ ᐊᒻᒪᓗ ᐃᓕᓐᓂᐊᖅᑎᓂᑦ ᓂᕈᐊᖅᓯᓂᖅ 

ᐱᓇᓱᒃᑎᒃᓴᖅᓯᐅᕐᓂᖅ ᔭᓄᐊᕆ 2016-ᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᖅ ᐱᒋᐊᓚᐅᖅᐳᖅ ᐅᑭᐊᒃᓵᒥᒃ 2015-ᒥ. ᐃᖅᑲᓇᐃᔭᖅᑎᐅᔪᑦ ᐃᓄᓕᕆᔨᒃᑯᓐᓂᑦ ᐊᒻᒪᓗ 

ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᒪᓂᓴᐃᓕᓚᐅᖅᐳᑦ ᐱᓕᕆᐊᖑᔪᒥᒃ ᐊᒻᒪᓗ 

ᐱᓇᓱᒃᑎᒃᓴᖅᓯᐅᕐᓂᕐᒥᑦ ᐱᑕᖃᑐᐃᓐᓇᕆᐊᓕᖕᓂ ᐃᖅᑲᓇᐃᔭᖅᑎᙳᕈᓐᓇᖅᑐᓂᑦ. ᑮᓇᐅᔭᓕᐊᕆᔭᐅᔪᓄᑦ 

                                                           
1 ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐱᕙᓪᓕᐊᑎᑦᑎᓚᐅᖅᐳᑦ ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ. 

ᐱᓇᓱᐊᕈᓯᕐᓂ 

10-ᓂ 

ᐃᓕᓐᓂᐊᕐᕕᐊ

ᕈᓯᖅ 

ᐱᓕᒻᒪᒃᓴᓂᕐᒧᑦ 

 

 

10 weeks of 

class 

training 

ᐱᓇᓱᐊᕈᓯᕐᓂᒃ ᒪᕐᕉᖕᓂᑦ ᐊᖓᔪᖅᑳᖑᔪᒧᑦ ᖃᐅᔨᓴᖅᑕᐅᓪᓗᓂ ᐱᓕᕆᓂᕐᒥ ᐱᓕᕆᓕᒪᓂᕐᒧᑦ 

ᓄᓇᓕᖕᓂ ᐃᖅᑲᓇᐃᔭᖅᑎᖁᑎᓕᖕᓄᑦ  

10 weeks of class training 

 

+           2 weeks of supervised work experience with a 

local employer  

10 weeks of class training 

+ 

10 weeks of 

class training 

 

+          
 2 

weeks of 

supervised 

work 

experience 

with a local 

employer

ᐃᑲᔫᓯᐊᓄᑦ ᐱᓕᕆᔨᐅᔪᑦ ᐅᖃᐅᔾᔨᓚᐅᖅᐳᑦ ᓂᖃᐃᓱᓲᓂᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᒃ ᑕᖅᑭᑕᒫᒥᒃ ᖃᐅᔨᓴᐃᓂᐅᔪᓂᒃ. ᓂᖃᐃᓱᓲᑦ ᐱᔪᒪᓂᖃᓚᐅᖅᑐᑦ 

ᐱᓕᕆᐊᖑᔪᒥᒃ ᐅᖃᐅᓯᐅᓚᐅᖅᐳᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᓄᓇᓕᖕᓂ ᐃᓕᑦᑎᕕᖓᓄᑦ 

ᐱᔭᕇᖅᓯᓂᕐᒧᑦ ᐃᓕᓐᓂᐊᕐᓂᕐᒧᑦ ᖃᐅᔨᓴᐃᓂᐅᔪᒥᑦ.2  

ᐱᓕᕆᔾᔪᔾᔭᐅᓲᑦ ᐱᔭᕇᖅᓯᒍᑎᒃ ᐃᓕᓐᓂᐊᕐᓂᕐᒧᑦ ᐸᕐᓇᒃᓯᒪᓂᕐᒧᑦ ᖃᐅᔨᓴᐃᓂᐅᔪᒥᑦ, ᐃᓐᓇᕐᓄᑦ ᐃᓕᓴᐃᔨᖓ 

ᐊᑐᓲᖑᕗᖅ ᐃᓕᓐᓂᐊᕐᓂᕐᒧᑦ ᖃᐅᔨᓴᐃᓂᖓᓄᑦ ᐅᓄᕐᓂᖏᓐᓂ ᐊᒻᒪᓗ ᓄᓇᓕᖕᓂ ᑮᓇᐅᔭᓕᐊᕆᔭᐅᔪᓄᑦ 

ᐃᑲᔫᓯᐊᓂᑦ ᐱᓕᕆᔨ(ᑦ) ᐊᒻᒪᓗ ᐃᖅᑲᓇᐃᔮᕆᔭᐅᔪᒪᔪᓕᕆᔨ ᐱᕕᒃᓴᖃᓚᐅᖅᑎᓪᓗᒍ ᑐᓂᓯᓂᕐᒥᑦ 

ᐅᖃᐅᓯᒃᓴᒥᓂᑦ ᓂᕈᐊᖅᑎᓪᓗᒍ 12-ᖑᔪᓂ ᐃᓕᓐᓂᐊᖅᑎᓂᒃ ᐃᓕᓐᓂᐊᕐᓂᐊᖅᑐᓄᑦ. ᐱᒻᒪᕆᐅᓪᓗᓂ 

ᐱᔾᔪᑕᐅᖃᑕᐅᔪᖅ ᐅᕙᓂ ᐃᓱᒪᓕᐅᕆᓂᕐᒧᑦ ᓂᕈᐊᕐᓂᕐᒥᑦ ᐃᓚᐅᔪᒃᓴᓂᒃ ᐊᔾᔨᐸᓗᖏᓐᓂ ᖃᐅᔨᓴᐃᓂᕐᓄᑦ 

ᐅᓄᕐᓂᖏᓐᓂ ᓴᖅᑭᑎᑦᑎᓂᕐᒧᑦ ᐃᓕᑦᑎᓂᕐᒥᑦ ᐊᕙᑎᐅᔪᒥᒃ ᐋᖅᑭᒃᓱᖅᑕᐅᓯᒪᓂᖓᓂ ᐃᓄᖕᓄᑦ 

ᐊᔾᔨᐸᓗᖏᓐᓂ ᐃᓕᓐᓂᐊᕐᓂᕐᒧᑦ ᐱᔭᕆᐊᓕᖏᓐᓂ. 

ᐱᓕᕆᐊᒧᑦ ᐃᑲᔪᖅᓱᐃᓂᐅᔪᑦ ᐊᒻᒪᓗ ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ ᐃᓕᑦᑎᔨᐅᔪᓄᑦ 

ᐊᔭᐅᕆᓂᕐᒧᑦ ᐃᓚᐅᖃᑕᐅᓂᕐᒧᑦ, ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ 

ᐱᓕᕆᖃᑎᒌᓲᖑᕗᑦ ᑐᓂᓯᓂᕐᒧᑦ: 

 ᑮᓇᐅᔭᓕᕆᓂᕐᒧᑦ ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ : ᐃᓕᓐᓂᐊᖅᑎᑦ ᐱᕙᒃᐳᑦ $10-ᒥ ᐊᑐᓂ 

ᐅᓪᓗᕐᒧᑦ ᐅᐸᑦᑎᐊᖃᑦᑕᕐᓂᕐᒧᑦ, ᐊᑭᓕᖅᑕᐅᕙᒃᑐᑦ ᐱᓇᓱᐊᕈᓯᑦ ᒪᕐᕉᖕᓄᑦ ᐊᓂᒍᕌᖓᑦ. ᐃᓕᓐᓂᐊᖅᑏᑦ 

ᐱᔭᕇᖅᓯᔪᓂᒃ ᐱᓕᕆᐊᖑᔪᒥᒃ 90%-ᒥ ᐅᐸᑦᑎᐊᖃᑦᑕᖅᓯᒪᓗᑎᒃ ᐅᕝᕙᓘᓐᓃᑦ ᐅᓄᕐᓂᖅᓴᐃᑦ 

ᐱᓚᐅᕆᕗᑦ ᐱᔭᕇᕐᓂᕐᒧᑦ $600-ᒥ.  ᑕᒪᓐᓇ ᑮᓇᐅᔭᖅ ᐃᓚᐅᑎᑕᐅᙱᓚᖅ ᑮᓇᐅᔭᓕᐊᕆᔭᐅᔪᓄᑦ 

ᐃᑲᔫᓯᐊᓂᑦ ᓇᐃᓴᖅᑕᐅᓂᖏᓐᓄᑦ, ᑕᐃᒫᒃ ᐊᒃᑐᐃᓂᖃᙱᓚᖅ ᐱᔭᒥᓂᑦ ᐃᑲᔫᓯᐊᖏᓐᓂᑦ. 

 ᐅᓪᓛᕈᒻᒥᑕᕐᓂᕐᒧᑦ ᐱᓕᕆᐊᖑᔪᖅ: ᐅᓪᓛᕈᒻᒥᑕᖅᑎᑕᐅᒐᓛᒡᓗᑎᒃ ᐱᒋᐊᕐᓂᖓᓂ ᐊᑐᓂ ᐃᓕᓐᓂᐊᕐᓂᕐᒧᑦ 

ᐅᓪᓗᖓᓂ. 

ᓈᓴᐅᑎᓕᒃ 1 ᒪᓕᒃᑐᒥᒃ ᒪᒃᐱᖅᑐᒐᕐᒥ ᑐᓂᓯᕗᖅ ᑕᑯᒃᓴᐅᓂᐅᔪᒥᒃ ᓇᐃᓈᖅᓯᒪᔪᒥᒃ ᓂᖃᐃᓱᖅᐸᒃᑐᓄᑦ 

ᐱᓕᕆᔾᔪᔾᔭᐅᕙᒃᑐᒧᑦ ᐊᖅᑯᑎᖓᓂ ᐅᕘᓇ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ. 

                                                           
2 ᑐᒃᓯᕋᖅᑐᑦ ᑎᑎᕋᓚᐅᖅᐳᑦ ᓄᓇᕗᒻᒥ ᐃᓐᓇᕐᓄᑦ ᐃᓕᔭᐅᓂᐅᔪᓄᑦ ᖃᐅᔨᓴᐃᓂᐅᔪᒥᒃ, ᐱᔭᐅᔭᕆᐊᖃᕐᒥᔪᖅ ᐊᓯᖏᓐᓄᑦ ᓄᓇᕗᒻᒥ 

ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐱᓕᕆᐊᖑᔪᓄᑦ. 

ᑐᕌᒐᕆᔭᕗᑦ ᖃᐅᔨᓴᐃᓂᕐᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒥᑦ 

ᐅᖃᐅᓯᒃᓴᐃᑦ ᑲᑎᖅᓴᖅᑕᐅᔪᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ 

ᐃᑲᔪᖅᓱᐃᓂᕐᒧᑦ ᖃᐅᔨᓴᖅᑕᐅᓂᖓᓂ, ᐃᓄᓕᕆᔨᒃᑯᑦ ᐊᑐᓚᐅᖅᐳᑦ ᐊᔾᔨᒌᙱᕈᓘᔭᖅᑐᓂ ᖃᐅᔨᓴᕈᑕᐅᔪᓄᑦ 

ᐊᒻᒪᓗ ᐃᑲᔪᕈᑎᒃᓴᓂᒃ ᑲᑎᖅᓱᐃᓂᕐᒧᑦ ᐅᖃᐅᓯᒃᓴᓂ ᐱᓕᕆᐊᖑᔪᒧᑦ, ᐃᓚᖃᖅᖢᓂ:   

 ᐃᓱᓕᑦᑎᔨᓄᑦ ᑭᖑᓂᐊᒍᑦ-ᐱᓕᕆᐊᖑᔪᒥᒃ ᖃᐅᔨᓴᐃᓂᐅᔪᒥᒃ: ᖃᐅᔨᓴᐃᓂᐅᔪᒥᒃ ᐃᓕᓐᓂᐊᖅᑏᑦ 

ᐱᔭᕇᖅᓯᓚᐅᕐᓂᖏᓐᓂ ᐱᓕᕆᐊᖑᔪᒧᑦ ᐊᐱᕆᔪᒥᒃ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓄᑦ ᐱᔾᔪᑎᖓᓐᓂ ᐃᓚᐅᖃᑕᐅᓚᐅᕐᓂᖏᓐᓂ ᐱᓕᕆᐊᖑᔪᒧᑦ, 

ᐊᒡᕕᐊᕈᑕᐅᔪᓂ ᐃᓚᐅᓂᕐᒧᑦ, ᐊᒻᒪᓗ ᐃᓱᒪᒋᔭᐅᓂᐅᔪᓂᒃ ᑕᒪᐃᑎᒍᑦ ᐱᐅᓂᖓᓂ ᐱᓕᕆᐊᖑᔪᒧᑦ. 

 ᐃᖅᑲᓇᐃᔭᖅᑎᖁᑎᓕᖕᓄᑦ ᖃᐅᔨᓴᖅᑕᐅᓂᖓᓂ ᐃᓕᓐᓂᐊᖅᑎᐅᑉ ᐱᓕᕆᑦᑎᐊᕐᓂᖓᓂ: 

ᖃᐅᔨᓴᐃᓂᐅᔪᒥᒃ ᐱᔭᕇᖅᑕᐅᔪᖃᓚᐅᖅᐳᖅ ᐊᖓᔪᖅᑳᖑᔪᓄᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐃᓕᓐᓂᐊᖅᑎᓄᑦ ᐃᓱᖓᓐᓂ ᐃᖅᑲᓇᐃᔭᖅᑎᑕᐅᓚᐅᑲᖕᓂᖏᓐᓂ 

ᖃᐅᔨᓴᐃᓂᕐᒧᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᕐᓂᖏᓐᓂ ᐱᓕᕆᑦᑎᐊᕐᓂᖓᓐᓂ ᐊᒻᒪᓗ 

ᐃᖅᑲᓇᐃᔭᖅᑎᖁᑎᓕᐅᑉ ᓈᒻᒪᒋᓂᖓᓂ. 

 ᐃᓱᓕᑦᑎᔫᑉ ᑭᖑᓂᐊᒍᑦ ᖃᐅᔨᒋᐊᖅᑕᐅᓂᖓᓄᑦ ᐅᓂᒃᑳᓕᐊᖅ: ᐃᖅᑲᓇᐃᔮᕆᔭᐅᔪᒪᔪᓕᕆᔨᑦ 

ᐃᓄᓕᕆᔨᒃᑯᓐᓂᑦ ᖃᐅᔨᒋᐊᓚᐅᖅᐳᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐃᓱᓕᑦᑎᔪᓄᑦ ᑕᖅᑭᑦ ᐱᖓᓱᑦ ᑭᖑᓂᐊᒍᑦ ᐱᔭᕇᖅᓯᓚᐅᖅᑎᓪᓗᒋᑦ ᐱᓕᕆᐊᖑᔪᒥᒃ ᐃᓕᑦᑎᓇᓱᐊᕐᓂᕐᒧᑦ 

ᐃᖅᑲᓇᐃᔮᖃᕐᓂᕐᒧᑦ ᖃᓄᐃᓕᖓᓕᕐᓂᖓᓂ, ᐊᒻᒪᓗ ᒫᓐᓇᐅᔪᒥᒃ ᐸᕐᓇᒃᓯᒪᔪᒥᓪᓘᓐᓃᑦ 

ᐃᓚᐅᖃᑕᐅᓂᖓᓂ ᐱᓕᒻᒪᒃᓴᒃᑲᓐᓂᕐᓂᕐᒧᑦ ᐃᓕᓐᓂᐊᕐᓂᕐᒧᓪᓘᓐᓃᑦ. 

 ᐃᓚᖓᒍᑦ-ᐋᖅᑭᒃᑕᐅᓯᒪᔪᒥ ᐊᐱᖅᓱᖅᑕᐅᓂᐅᔪᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐃᓕᓐᓂᐊᖅᑎᓂᑦ: ᐊᐱᖅᓱᖅᑕᐅᓂᐅᔪᑦ 

ᐱᓕᕆᐊᖑᔪᖅ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᒧᑦ ᐱᓕᕆᔨᖓᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓕᓐᓂᐊᖅᑎᓄᑦ ᕿᒥᕐᕈᓚᐅᖅᑐᓂ ᐊᔾᔨᒌᙱᕈᓘᔭᖅᑐᓂ ᐅᖃᐅᓯᐅᔪᓄᑦ: 

o 24-ᓂᒃ ᐊᐱᖅᓱᖅᑕᐅᓂᐅᔪᑦ ᐃᓕᓐᓂᐊᖅᑎᓂᑦ (5 ᒥᑦᑎᒪᑕᓕᒃ, 5 ᐸᖕᓂᖅᑑᖅ, 6 ᐃᒡᓗᓕᒃ, 8 

ᐃᒃᐱᐊᕐᔪᒃ) 

o 25-ᓂᒃ ᐊᐱᖅᓱᖅᑕᐅᓂᐅᔪᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐃᖅᑲᓇᐃᔭᖅᑎᖏᑦ (7 ᐃᖅᑲᓇᐃᔮᕆᔭᐅᔪᒪᔪᓕᕆᔨᑦ, 8 ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓂᑦ 

ᐱᓕᕆᔨᐅᔪᑦ, ᐊᒻᒪᓗ 10 ᐃᓐᓇᕐᓄᑦ ᐃᓕᑦᑎᑦᑎᔨᓄᑦ ᐊᒻᒪᓗ/ᐅᕝᕙᓘᓐᓃᑦ ᐃᓕᓴᐃᔨᐅᔪᓄᑦ; 

 ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐱᓕᕆᐊᒧᑦ ᐅᓂᒃᑳᓕᐊᖅ: ᐊᑐᖅᑕᐅᒐᔪᒃᑐᒥ ᐱᓕᕆᐊᑉ-ᐃᓱᐊᓂ 

ᐅᓂᒃᑳᓕᐊᖅ ᐱᔭᕇᖅᑕᐅᔪᒥᒃ ᐃᓐᓇᕐᓄᑦ ᐃᓕᑎᑦᑎᔨᐅᔪᓂᒃ ᐊᒻᒪ ᐃᓕᓴᐃᔨᓄᑦ ᐊᑐᓂ ᓄᓇᓕᐅᔪᓂᒃ 

ᐃᓚᖃᖅᑐᒥᒃ ᐅᖃᐅᓯᒃᓴᓂ ᐃᓕᓐᓂᐊᖅᑎᐅᑉ ᐃᓚᐅᖃᑕᐅᓂᖏᓐᓂ ᐊᒻᒪᓗ ᐃᓕᓴᐃᔨᐅᑉ ᐃᓱᒪᒋᔭᖏᓐᓂ 

ᐱᓕᕆᐊᖑᔪᒧᑦ.   

ᐱᒻᒪᕆᐅᔪᑦ ᐊᐱᖅᑯᑎᑦ ᐊᒻᒪᓗ ᐋᖅᑭᒃᑕᐅᓯᒪᓂᖓᓂ ᐆᒧᖓ ᐅᓂᒃᑳᓕᐊᒧᑦ 

ᐊᑐᓂ ᐃᓚᖓᓐᓂ, ᖃᔅᓯᒐᓚᖕᓂ ᐊᐱᖅᓱᖅᐳᒍᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ ᐊᒻᒪᓗ ᑭᐅᓪᓗᑎᒍᑦ ᐊᑐᖅᖢᑕ ᐅᖃᐅᓯᒃᓴᓂᒃ ᑲᑎᖅᓱᖅᑕᑦᑎᓐᓂ: 

 ᐃᓚᖓ 1: ᐃᓚᐅᖃᑕᐅᓂᖅ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᒃ: 

ᕿᒥᕐᕈᕗᖅ ᑭᒃᑯᑦ ᐃᓚᐅᖃᑕᐅᔪᒪᔪᕕᓂᕐᓂ ᐱᓕᕆᐊᖑᔪᒧᑦ, ᐊᔭᐅᕈᑎᒋᓚᐅᖅᑕᒥᓄᑦ, ᐃᓕᓐᓂᐊᖅᑏᑦ 

ᐱᓕᕆᐊᕆᓚᐅᖅᑕᒥᓂᑦ ᐱᓕᕆᓕᒪᓂᖓᓐᓄᑦ, ᐃᓕᓐᓂᐊᖅᑏᑦ ᐃᓚᐅᖃᑕᐅᓂᖏᓐᓄᑦ ᐊᒻᒪ 

ᐱᔭᕇᕐᓂᖏᓐᓄᑦ, ᐊᒻᒪ ᐊᒡᕕᐊᕈᑕᐅᔪᑦ ᐊᒃᑐᐃᓂᖃᓚᐅᖅᑐᓂ ᐃᓕᓐᓂᐊᖅᑏᑦ ᐃᓚᐅᖃᑕᐅᓂᖏᓐᓂ. 

 ᐃᓚᖓ 2: ᖃᓄᐃᓕᖓᓂᐅᔪᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ: ᕿᒥᕐᕈᕗᑦ ᐃᓕᓐᓂᐊᖅᑏᑦ ᐊᒻᒪ ᐃᖅᑲᓇᐃᔭᖅᑐᖁᑎᓕᐅᑉ ᐊᑐᕐᓂᑯᖏᓐᓂ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ, ᐊᖏᓂᖓᓄᑦ 

ᐃᓱᓕᑦᑎᓂᖏᓐᓂ ᐃᓕᑦᑎᓚᐅᕐᓂᖏᓐᓂ ᓄᑖᓂᒃ ᐊᔪᙱᓐᓂᐅᔪᓂᑦ, ᐊᒻᒪᓗ ᐃᓱᓕᑦᑎᔪᕕᓃᑦ 

ᖃᓄᐃᓕᐅᓕᓚᐅᕐᓂᖏᓐᓂ ᑕᖅᑭᑦ ᐱᖓᓱᓂᑦ ᐊᓂᒍᖅᑎᓪᓗᒍ ᐱᔭᕇᓚᐅᖅᑎᓪᓗᒋᑦ ᐱᓕᕆᐊᖑᔪᒥᒃ. 

 ᐃᓚᖓ 3: ᖃᐅᔨᓴᐃᓂᐅᔪᖅ ᐱᓕᕆᐊᖑᔫᑉ ᓴᓇᔭᐅᓯᒪᓂᖓᓂ ᐊᒻᒪᓗ ᑐᓂᔭᐅᓂᖓᓂ: ᖃᐅᔨᓴᐃᕗᖅ 

ᓇᓗᓇᐃᖅᑕᐅᓯᒪᔪᓂ ᐃᓱᒪᒋᔭᐅᓂᐅᔪᓂᑦ ᐱᓕᕆᐊᖑᔪᒧᑦ ᐅᓂᒃᑳᕆᓯᒪᒃᑲᓐᓂᖅᑐᒥᑦ, ᐃᓚᖃᕐᓗᓂ 

ᐱᓕᕆᔾᔪᔾᔭᐅᕙᒃᑐᓄᑦ ᐱᓇᓱᒃᑎᒃᓴᖅᓯᐅᕐᓂᕐᒧᑦ, ᐃᓕᓐᓂᐊᖅᑎᓂᒃ ᓂᕈᐊᖅᓯᓂᕐᒥᑦ, ᐃᑲᔪᖅᓱᐃᓂᕐᒥ 

ᐃᓱᓕᑦᑎᔪᑦ ᐱᕙᖕᓂᖏᓐᓂ ᐱᓕᕆᐊᖑᓚᐅᖅᑐᒦᓚᐅᖅᑎᓪᓗᒋᑦ, ᐃᖅᑲᓇᐃᔭᖅᑎᐅᑉ ᐊᑐᕐᓂᖃᐅᑎᖓᓐᓂ 

ᐊᒻᒪᓗ ᑲᒪᒋᔭᒃᓴᖏᓐᓂ, ᐊᒻᒪᓗ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᕐᒥᑦ ᐊᒻᒪ ᐅᓂᒃᑳᕆᓂᕐᒥᑦ. 

 ᐃᓚᖓ 4: ᐃᖏᕐᕋᓂᖓ ᒫᓐᓇᒧᑦ ᑎᑭᖦᖢᒍ ᐊᒻᒪ ᐱᒻᒪᕆᐅᔪᑦ ᓇᓂᔭᐅᓂᖏᑦ: ᐅᓂᒃᑳᕆᔪᖅ 

ᐃᖏᕐᕋᓂᖓᓂ ᐃᓄᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᓴᓇᓯᒪᔭᖏᓐᓂ 

ᐱᐅᓯᒋᐊᖅᑎᑦᑎᒃᑲᓐᓂᕐᓂᕐᒧᑦ ᑭᖑᓪᓕᕐᒥ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ, 

ᓇᐃᓈᖅᓯᓯᒪᔪᖅ ᓇᓂᔭᐅᓂᐅᔪᓂᒃ ᐅᓂᒃᑳᓕᐊᒥᒃ, ᐊᒻᒪᓗ ᐊᑐᐃᓐᓇᖃᖅᑎᑦᑎᓪᓗᓂ ᐊᑐᖁᔭᐅᓇᔭᖅᑐᓂᑦ 

ᖃᓄᖅ ᐱᐅᓯᒋᐊᖅᑕᐅᔪᓐᓇᕐᓂᖓᓂ ᐱᓕᕆᐊᖑᔪᖅ. 

 

 

  



ᖃᐅᔨᓴᖅᑕᐅᓂᖓ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖅ 

7 

ᐃᓚᖓ 1: ᐃᓚᐅᖃᑕᐅᓂᖅ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᒃ 

ᑭᒃᑯᑦ ᐃᓚᐅᓚᐅᖅᐸᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒥᒃ? 

82-ᖑᔪᑦ ᐃᓕᓐᓂᐊᖅᑎᓂᑦ 7-ᖑᔪᓂᑦ ᓄᓇᓕᐅᔪᓂ ᐃᓚᐅᖃᑕᐅᓚᐅᖅᐳᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᒃ ᔭᓄᐊᕆᒥ ᐊᐃᑉᕆᓕ 2016-ᒧᑦ. ᑖᒃᑯᓇᙵᑦ ᐃᓕᓐᓂᐊᖅᑎᓂᑦ, 

57%-ᖑᔪᑦ ᐊᖑᑕᐅᓚᐅᖅᐳᑦ ᐊᒻᒪᓗ 43%-ᖑᔪᑦ ᐊᕐᓇᐅᓪᓗᑎᒃ. ᐅᑭᐅᕆᔭᐅᒐᔪᒃᑐᓂ 34-ᖑᓚᐅᖅᐳᑦ. 

42%-ᖑᔪᑦ ᐃᓕᓐᓂᐊᖅᑎᓂᑦ ᓯᕗᓂᐊᒍᑦ ᐃᖅᑲᓇᐃᔭᓚᐅᖅᓯᒪᕗᑦ 26%-ᖑᔪᑦ ᐃᓚᐅᖃᑕᐅᓯᒪᓚᐅᖅᐳᑦ 

ᐊᓯᖏᓐᓂ ᐱᓕᒻᒪᒃᓴᓂᐅᔪᓂᑦ. 33%-ᖑᔪᑦ ᑕᒪᐃᑎᒍᑦ ᐃᓚᐅᔪᓂᒃ ᕿᑐᙵᖃᓚᐅᖅᐳᑦ. ᐃᓱᖓᓂ 

ᐱᓇᓱᐊᕈᓯᕐᓂ-12-ᓂᑦ ᐃᖅᑲᓇᐃᔮᒧᑦ ᐸᕐᓇᒃᓯᒪᓂᐅᔪᓄᑦ ᐱᓕᕆᐊᖑᔪᒥᑦ, 61%-ᖑᔪᑦ ᐃᓕᓐᓂᐊᖅᑎᓂᑦ 

ᐱᔭᕇᑦᑎᐊᕈᓐᓇᓚᐅᖅᐳᑦ ᐱᓕᕆᐊᖑᔪᒥᑦ. 

ᖃᓄᐃᒻᒪᑦ ᐱᓕᕆᔾᔪᔾᔭᐅᕙᒃᑐᑦ ᐊᑎᓕᐅᖃᑕᐅᓚᐅᖅᐸᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ? 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᑦ 

ᐊᐱᕆᔭᐅᓚᐅᖅᐳᑦ ᖃᓄᐃᒻᒪᑦ ᐊᑎᓕᐅᖃᑕᐅᓚᐅᕐᓂᖏᓐᓂ ᐱᓕᕆᐊᖑᔪᒥᒃ 

ᑭᖑᓂᐊᒍ-ᐱᓕᕆᐊᖑᔪᒧᑦ ᖃᐅᔨᓴᐃᓂᐅᔪᒥᒃ. ᓈᓴᐅᑎᓕᒃ 2 ᑕᑯᒃᓴᐅᑎᑦᑎᕗᖅ 

ᑭᐅᔾᔪᑎᖏᓐᓂ 19-ᖑᔪᓂ ᐃᓱᓕᑦᑎᔪᓂᒃ ᑭᐅᔪᓂᑦ: 

 ᑕᒪᕐᒥᒐᓚᐃᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐃᓱᓕᑦᑎᔪᓄᑦ ᖃᐅᔨᓴᖅᑕᐅᔪᓂᑦ ᐊᑎᓕᐅᖃᑕᐅᓚᐅᖅᑐᑦ ᐃᑲᔪᖅᑕᐅᓂᕐᒧᑦ 

ᐃᖅᑲᓇᐃᔮᖅᑖᕐᓂᕐᒧᑦ (89%) ᐊᒻᒪᓗ/ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᕐᒧᑦ 

ᐊᔪᙱᓐᓂᖓᓐᓂ (79%). 

 ᓇᑉᐸᓪᓗᐊᐸᓗᖏᓐᓂ ᑭᐅᔪᑦ ᐅᓂᒃᑳᕆᓚᐅᕆᕗᑦ ᐃᓚᐅᖃᑕᐅᓂᕐᒧᑦ 

ᐱᓕᕆᐊᖑᔪᒥᒃ ᐊᓯᐊᓂᒃ ᐱᓕᕆᔭᕆᐊᖃᓚᐅᕐᒪᑕ ᑕᐅᖅᓰᓂᕐᒧᑦ ᓂᖃᐃᓱᓲᓄᑦ.   

 ᐃᓚᖏᑦ ᐅᖃᓚᐅᕆᕗᑦ ᐃᒻᒥᖕᓂᒃ ᐃᓕᑦᑎᒃᑲᓐᓂᕈᒪᓚᐅᕐᓂᖏᓐᓂ, ᐅᕝᕙᓘᓐᓃᑦ 

ᐊᑎᓕᐅᖃᑕᐅᓚᐅᖅᐳᑦ ᑮᓇᐅᔭᓄᑦ ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ. 

ᓈᓴᐅᑎᓕᒃ 2: ᐱᔾᔪᑎᖓ ᐊᑎᓕᐅᖃᑕᐅᓂᕐᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ. N = 19 

 

17 (89%) 
15 (79%) 

10 (53%) 
7 (37%) 

5 (26%) 

ᐃᑲᔪᖅᑕᐅᓂᕐᒧᑦ 

ᐃᖅᑲᓇᐃᔮᖅᑖᕐᓂᕐᒧᑦ 

ᐊᔪᙱᓐᓂᖓᓐᓂ 

ᐱᐅᓯᒋᐊᖅᑎᑦᑎᓗᑎᒃ 

ᐃᒪᐃᑦᑕᕆᐊᖃᕋᒪ ᐅᕙᓐᓂᑦ 

ᐃᓕᑦᑎᒃᑲᓐᓂᕐᓂᕐᒧᑦ 

ᑮᓇᐅᔭᓄᑦ 

ᐱᓕᕆᔪᒪᓂᐊᖁᒧᑦ 

ᐃᑲᔪᖅᑐᐃᔾᔪᑎᒃᓴᓂᑦ 

“ᑐᓴᒃᑲᓐᓂᕈᒪᓚᐅᖅᐳ

ᖓ ᑭᓱᓕᒫᓂᒃ 

ᐃᓕᓐᓂᐊᕐᕕᖕᒥ 

ᐃᓕᓐᓂᐊᕐᓂᑯᒋᔭᕕᓂ

ᓐᓂᑦ, ᐱᒻᒪᕆᐅᔪᓂ 

ᐊᔪᙱᓐᓂᐅᔪᓂᑦ 

ᐊᒻᒪ ᖃᐅᔨᒪᓂᕐᒧᑦ 

ᐱᔭᕆᐊᓕᖕᓂ 

ᐃᖅᑲᓇᐃᔭᕐᓂᕐᒧᑦ.” – 

ᐃᖅᑲᓇᐃᔭᓕᒻᒪᒃᓴᖅᑎ

ᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎ

ᓪᓗ ᐃᓕᓐᓂᐊᖅᑎ 



ᖃᐅᔨᓴᖅᑕᐅᓂᖓ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖅ 

8 

ᑭᒃᑯᑦ ᐱᔭᕇᓚᐅᖅᐸᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒥᑦ? 

ᑲᑎᓪᓗᒍ 50-ᓂᒃ ᐃᓕᓐᓂᐊᖅᑎᓂᑦ, ᑭᒡᒐᖅᑐᐃᔪᓂᒃ 61%-ᖑᔪᓂ ᑕᒪᒃᑭᓂᒃ ᐃᓚᐅᖃᑕᐅᔪᓄᑦ, 

ᐱᔭᕇᖅᓯᓚᐅᖅᐳᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᑦ.  ᑖᒃᑯᓇᙵᑦ 

50-ᖑᔪᓄᑦ ᐃᓕᓐᓂᐊᖅᑎᓂᑦ, 59% ᐊᖑᑕᐅᓚᐅᖅᐳᑦ ᐊᒻᒪ 41% ᐊᕐᓇᐅᓪᓗᑎᒃ. ᐃᓱᓕᑦᑎᔪᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᒃ ᓯᕗᓂᐊᒍᑦ 

ᐃᖅᑲᓇᐃᔭᓕᒪᓂᐅᒐᔪᓚᐅᖅᑐᑦ ᑕᐃᒃᑯᓇᙵᑦ ᓄᖅᑲᓚᐅᖅᑐᓂ ᐱᓕᕆᐊᖑᔪᒥᒃ – 52%-ᖑᔪᑦ ᑕᐅᑐᒃᖢᒍ 

23%-ᒥ. ᐃᓱᓕᑦᑎᔪᑦ ᐱᔭᕇᖅᓯᒪᒐᔪᖕᓂᖅᓴᐅᓚᐅᖅᐳᑦ ᓯᕗᓂᐊᒍᑦ ᐱᓕᒻᒪᒃᓴᓂᕐᒧᑦ ᐱᓕᕆᐊᖑᔪᓂᑦ (37%) 

ᑕᐃᒃᑯᓄᖓ ᐃᓱᓕᑦᑎᓚᐅᙱᑦᑐᓂᑦ (7%).   

ᓇᓗᓇᐃᒃᑯᑕᖅ 2 ᑐᓂᓯᕗᖅ ᓇᐃᒡᓕᒋᐊᖅᓯᒪᔪᒥᒃ ᐃᓕᓐᓂᐊᖅᑎᓄᑦ ᐃᓚᐅᖃᑕᐅᓂᖏᓐᓂ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᑦ. 

 82-ᖑᔪᑦ ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓂᑦ ᐱᕙᒃᑐᑦ ᐃᓚᐅᖃᑕᐅᓚᐅᖅᐳᑦ ᐱᓕᕆᐊᖑᔪᒥᑦ. 82 -

ᖑᔪᓂ ᐃᓚᐅᖃᑕᐅᔪᓄᑦ, 50 (61%) ᐱᔭᕇᖅᓯᓚᐅᖅᐳᑦ ᐱᓕᕆᐊᖑᔪᒥᒃ. ᐱᓕᕆᐊᖑᔪᒧᑦ ᐱᔭᕇᖅᓯᓂᖅ 

ᐅᓄᕐᓂᖏᑦ ᐊᔾᔨᐸᓗᒋᓚᐅᖅᐸᖓᑦ ᓄᓇᓕᖕᓂᑦ. 

 ᑕᐃᒪᐃᒐᔪᖕᓂᖓᓂ, ᐃᓚᐅᖃᑕᐅᔪᑦ ᐅᐸᖃᑦᑕᓚᐅᖅᐳᑦ 65%-ᒥ ᐋᖅᑭᒃᑕᐅᓯᒪᔪᓄᑦ ᐃᓕᓐᓂᐊᕐᕕᐊᕈᓯᕐᓂ 

ᐱᓕᕆᓂᕐᓄᑦ, ᑭᓯᐊᓂ ᓇᐃᓴᐃᓪᓗᓂ ᐃᓱᓕᑦᑎᔪᑐᐊᓂᒃ, ᑕᐃᒪᐃᒐᔪᖕᓂᖓᓂ ᐅᐸᖃᑦᑕᖅᑐᓄᑦ 

ᐊᖏᓂᖓ ᖁᑦᑎᖕᓂᖅᓴᐅᓚᐅᖅᐳᖅ 85%-ᒥ. ᓇᑉᐸᓪᓗᐊᑦ ᐃᓕᓐᓂᐊᖅᑎᓂᑦ ᐱᔭᕇᓚᐅᖅᑐᓂ (50%) 

ᐅᐸᑦᑎᐊᖃᑦᑕᕐᓂᕐᒧᑦ ᐊᖏᓂᖃᓚᐅᖅᐳᑦ 90%-ᒥ ᖁᑦᑎᖕᓂᖅᓴᒥᓪᓘᓐᓃᑦ. ᐱᓚᐅᖅᐳᑦ $600-ᒥ 

ᐃᓚᐅᖃᑕᐅᓂᕐᒧᑦ ᑮᓇᐅᔭᖅᑖᖅᑎᑕᐅᓂᕐᒥᑦ.    

ᓇᓗᓇᐃᒃᑯᑕᖅ 2: ᓇᐃᒡᓕᒋᐊᖅᓯᒪᔪᒥᒃ ᐱᓕᕆᐊᖑᔪᒧᑦ ᐃᓚᐅᖃᑕᐅᓂᕐᒧᑦ, ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ ᐅᑭᐅᒃᑯᑦ 2016 

ᓄᓇᓕᖕᓂ ᐃᓚᐅᔪᑦ ᐱᔭᕇᖅᓯᔪᑦ 90% 

ᐅᐸᑦᑎᐊᖅᓯᒪᔪᑦ 

ᑕᐃᒪᐃᒐᔪᒃᑐᒥ 

ᐅᐸᖃᑦᑕᕐᓂᐅᔪᓄᑦ 

(ᑕᒪᒃᑭᑦ 

ᐃᓕᓐᓂᐊᖅᑎᓂᑦ) 

ᑕᐃᒪᐃᒐᔪᒃᑐᒥ 

ᐅᐸᖃᑦᑕᕐᓂᐅᔪᓄᑦ 

(ᐃᓱᓕᑦᑎᔪᑐᐊᑦ) 

ᐃᒃᐱᐊᕐᔪᒃ 12 8 6 70% 95% 

ᖃᒪᓂᑦᑐᐊᖅ 12 8 5 70% 93% 

ᐅᖅᓱᖅᑑᖅ 12 8 2 65% 82% 

ᐃᒡᓗᓕᒃ 12 6 4 70% 92% 

ᐃᖃᓗᐃᑦ 10 6 3 59% 83% 

ᐸᖕᓂᖅᑑᖅ 12 6 2 62% 81% 

ᒥᑦᑎᒪᑕᓕᒃ 12 8 3 59% 79% 

ᑲᑎᓪᓗᒍ  82 50 (61%) 25 65% 85% 

ᑕᒪᕐᒥᒐᓚᑦ ᐃᓕᓐᓂᐊᖅᑎᑦ ᐱᔭᕇᖅᓯᖏᑦᑐᓂᒃ ᐱᓕᕆᐊᖑᔪᒥᒃ ᓄᖅᑲᓲᖑᕗᑦ ᓯᕗᓪᓕᕐᓂ 

ᐱᓇᓱᐊᕈᓯᕐᓂ ᒪᕐᕉᖕᓂᑦ 

ᓇᓗᓇᐃᒃᑯᑕᖅ 3 ᑕᑯᒃᓴᐅᑎᑦᑎᕗᖅ ᐅᓄᕐᓂᐅᔪᓂᒃ ᐃᓕᓐᓂᐊᖅᑎᓂᑦ ᐃᓚᐅᖏᓐᓇᖅᑐᓂᑦ ᐱᓕᕆᐊᖑᔪᒥᒃ 

ᐃᓱᐊᓂ ᐊᑐᓂ ᐱᓇᓱᐊᕈᓯᕐᒥᑦ. 

 ᐃᓕᓐᓂᐊᖅᑎᑦ ᓄᖅᑲᒐᔪᖕᓂᐊᖅᐳᑦ ᐱᒋᐊᕐᓂᐸᓗᖓᓐᓂ ᐱᓕᕆᐊᖑᔪᒥᑦ. 32-ᖑᔪᓂ ᕿᒪᒃᓯᔪᓂᒃ, 16 

(50%) ᕿᒪᒃᓯᓚᐅᖅᐳᑦ ᐱᓕᕆᐊᖑᔪᒥᒃ ᓯᕗᓪᓕᕐᓂ ᐱᓇᓱᐊᕈᓯᕐᓂ ᒪᕐᕉᖕᓂᑦ. ᓱᓕᒃᑲᓐᓂᖅ 11-ᖑᔪᓂ 

ᕿᒪᐃᓚᐅᖅᐳᑦ ᐱᓕᕆᐊᖑᔪᒥᒃ ᐱᓇᓱᐊᕈᓯᕐᓂ 3-6-ᒧᑦ. 

 ᐃᓕᓐᓂᐊᖅᑎᓄᑦ ᐃᓄᒋᐊᖕᓂᖏᓐᓂ ᑕᐃᒪᐃᖏᓐᓇᐸᓗᓕᓚᐅᖅᐳᑦ ᑭᖑᓪᓕᕐᓄᑦ ᓇᑉᐸᖓᓐᓂ 

ᐱᓕᕆᐊᖑᔪᒧᑦ. ᑕᓪᓕᒪᑐᐊᑦ ᐃᓕᓐᓂᐊᖅᑎᓂᑦ ᕿᒪᐃᓚᐅᖅᐳᑦ ᐱᓕᕆᐊᖑᔪᒥᑦ ᑕᐃᑲᓂ ᐱᓇᓱᐊᕈᓯᕐᓂ 

7-12-ᓄᑦ. 

ᓇᓗᓇᐃᒃᑯᑕᖅ 3: ᐃᓕᓐᓂᐊᖅᑎᓂᑦ ᐃᓚᐅᖃᑕᐅᓂᖏᓐᓂ ᐱᓇᓱᐊᕈᓯᒃᑯᑦ ᐱᓕᕆᐊᖑᔪᒥᑦ 

ᓄᓇᓕᖕᓂ ᐃᓚᐅᖃᑕᐅᔪᑦ ᐱ1 ᐱ2 ᐱ3 ᐱ4 ᐱ5 ᐱ6 ᐱ7 ᐱ8 ᐱ9 ᐱ10 ᐱ11 ᐱ12 

ᐃᒃᐱᐊᕐᔪᒃ 12 12 9 9 8 8 8 8 8 8 8 8 8 

ᖃᒪᓂᑦᑐᐊᖅ 12 11 11 10 10 10 9 9 9 9 9 9 8 

ᐅᖅᓱᖅᑑᖅ 12 12 10 10 10 9 9 9 9 9 8 8 8 

ᐃᒡᓗᓕᒃ 12 12 10 10 9 9 8 7 6 6 6 6 6 

ᐃᖃᓗᐃᑦ 10 10 7 7 7 7 7 7 6 6 6 6 6 

ᐸᖕᓂᖅᑑᖅ 12 11 10 9 8 8 6 6 6 6 6 6 6 

ᒥᑦᑎᒪᑕᓕᒃ 12 11 9 9 9 8 8 8 8 8 8 8 8 

ᑲᑎᓪᓗᒍ 82 79 66 64 61 59 55 54 52 52 51 51 50 

 

ᑭᒃᑯᑦ ᕿᒪᒃᓯᓚᐅᖅᐸᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒥᑦ? 

ᑲᑎᓪᓗᒍ 32-ᖑᔪᓂᒃ ᐃᓕᓐᓂᐊᖅᑎᓂᑦ, ᑭᒡᒐᖅᑐᐃᔪᑦ 39%-ᒥ ᑕᒪᒃᑭᓂᒃ ᐃᓚᐅᔪᓂᑦ ᐱᔭᕇᓚᐅᙱᓚᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᒃ. ᑖᒃᑯᓇᙵᑦ 32-ᓂᒃ 

ᐃᓕᓐᓂᐊᖅᑎᓂᑦ, 54% ᐊᖑᑕᐅᓚᐅᖅᐳᑦ ᐊᒻᒪ 46% ᐊᕐᓇᐅᓚᐅᖅᐳᑦ. ᐃᓄᐃᑦ ᕿᒪᒃᓯᓚᐅᖅᑐᓂ 

ᐱᓕᕆᐊᖑᔪᒥᒃ ᓯᕗᓂᐊᒍᑦ ᐃᖅᑲᓇᐃᔭᓕᒪᓂᖃᙱᓐᓂᖅᓴᐅᓚᐅᖅᐳᑦ ᑕᐃᒃᑯᓇᙵᑦ ᐱᔭᕇᖅᓯᓚᐅᖅᑐᓂ 

ᐱᓕᕆᐊᖑᔪᒥᑦ – 23% ᑕᐅᑐᒃᖢᒍ 52%. ᐃᓄᐃᑦ ᕿᒪᒃᓯᓚᐅᖅᑐᑦ ᐱᔭᕇᖅᓯᒪᙱᑦᑐᒃᓴᐅᓚᐅᕆᕗᑦ 

ᓯᕗᓂᐊᒍᑦ ᐱᓕᒻᒪᒃᓴᓂᕐᒧᑦ ᐱᓕᕆᐊᖑᔪᓂᑦ (7%) ᑕᐃᒃᑯᓇᙵᑦ ᐃᓱᓕᑦᑎᓚᐅᖅᑐᓂᑦ (37%).  ᐃᓄᐃᑦ 

ᕿᒪᒃᓯᓚᐅᖅᑐᑦ ᐱᓕᕆᐊᖑᔪᒥᒃ ᒪᒃᑯᖕᓂᖅᓴᐅᒐᔪᓚᐅᖅᐳᑦ (29-ᓂᒃ ᐅᑭᐅᓕᖕᓂᑦ ᑕᐃᒪᐃᒐᔪᒃᑐᒥ 

ᐅᑭᐅᖃᓚᐅᖅᐳᑦ) ᐊᒻᒪᓗ ᕿᑐᙵᖃᖅᖢᑎᒃ (42%) ᐱᔭᕇᖅᓯᔨᐅᔪᓂᑦ – 36 -ᓂ ᐅᑭᐅᓕᖕᓂ 28%, 

ᒪᓕᒃᑐᒥᒃ. 

ᖃᓄᐃᒻᒪᑦ ᐃᓚᖏᑦ ᐱᓕᕆᔾᔪᔾᔭᐅᕙᒃᑐᑦ ᐱᓕᕆᐊᖑᔪᒥᒃ ᓄᖅᑲᖅᓵᓕᓚᐅᖅᐸᑦ? 

20-ᖑᔪᑦ 32-ᓂ ᐃᓕᓐᓂᐊᖅᑎᓂᑦ ᐱᔭᕇᖅᓯᓚᐅᙱᑦᑐᓂᒃ ᐱᓕᕆᐊᖑᔪᒥᒃ ᑐᓂᓯᓚᐅᖅᐳᑦ ᐱᔾᔪᑎᖏᓐᓂ 

ᓄᖅᑲᕐᓂᕐᒧᑦ: 

 ᑕᒪᕐᒥᒐᓚᑦ (80%) ᐃᓕᓐᓂᐊᖅᑎᓂᑦ ᓄᖅᑲᓚᐅᖅᐳᑦ ᐱᓕᕆᐊᖑᔪᒥᒃ ᐃᓕᓐᓂᐊᕐᓂᕐᒨᙱᑦᑐᖅ 

ᐱᔾᔪᑕᐅᔪᓂᒃ, ᐃᓚᖃᖅᖢᓂ ᐊᓕᐊᓇᐃᒋᔭᖃᙱᓐᓂᕐᒧᑦ (4), ᐃᖅᑲᓇᐃᔮᒃᓴᒧᑦ ᐱᕕᒃᓴᖃᕐᓂᖏᓐᓄᑦ (3), 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ (2), ᐊᒻᒪᓗ ᓱᕈᓯᕐᓄᑦ ᐸᐃᕆᓂᕐᒧᑦ (2). 

 ᑎᓴᒪᑦ ᐃᓕᓐᓂᐊᖅᑎᑦ ᓄᖅᑲᓚᐅᖅᐳᑦ ᐱᓕᕆᐊᖑᔪᒥᒃ ᐅᖓᕙᖅᓯᒪᓗᐊᕐᒪᑦ ᐊᔪᕐᓇᓗᐊᖅᖢᓂᓘᓐᓃᑦ. 

ᓇᓂᔭᐅᓂᐅᔪᑦ ᐊᐱᖅᓱᖅᑕᐅᓂᐅᔪᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᑲᑎᙵᓂᐅᔪᑦ 

ᐅᖃᖅᑑᔮᖅᐳᑦ ᐃᓕᓐᓂᐊᖅᑏᑦ ᓵᙵᓂᖏᓐᓂ ᐊᔾᔨᒌᙱᕈᓘᔭᖅᑐᓂ ᐊᒃᓱᕈᕈᑕᐅᔪᓂᒃ ᐃᓚᐅᖃᑕᐅᓂᕐᒧᑦ.3 

ᐊᐱᕆᔭᐅᖕᒪᑕ ᖃᓄᐃᒻᒪᑦ ᐃᓕᓐᓂᐊᖅᑎᑦ ᐊᒃᓱᕈᓚᐅᕐᓂᖏᓐᓂ ᐃᓚᐅᖃᑕᐅᓂᕐᒧᑦ, 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᖅᑲᓇᐃᔭᖅᑎᖏᑦ ᐅᓂᒃᑲᐅᓯᖃᓚᐅᖅᐳᑦ 

ᐊᔾᔨᒌᙱᕈᓘᔭᖅᑐᓂ ᐊᑲᐅᙱᓕᐅᕈᑕᐅᔪᓂᑦ, ᐃᓚᖃᖅᑐᒥᒃ: ᐱᑕᖃᙱᓗᐊᕐᓂᖓᓂ ᐱᔪᒪᓂᐅᔪᒥᒃ, 

ᐃᓚᒌᓄᑦ ᐊᑲᐅᙱᓕᐅᕈᑕᐅᔪᓂᒃ (ᐊᑲᐅᒃᓴᙱᓐᓂᐅᔪᓂᒃ, ᐃᓚᖏᓐᓂ ᐸᖅᑭᔭᐅᓂᖏᓐᓄᑦ), 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᖏᕐᕋᔾᔪᑎᓄᑦ, ᐃᒡᓗᖃᑦᑎᐊᕐᓂᕐᒧᑦ ᐊᒻᒪᓗ ᐊᔪᕈᑎᓖᑦ ᓱᖏᐅᔾᔨᓂᕐᒧᑦ 

ᐋᖅᑭᒃᓯᒪᓂᐅᔪᒥᒃ ᐊᕙᑎᐅᔪᒧᑦ. 

ᑕᐅᑐᒃᖢᒍ ᖁᑦᑎᒃᑐᒥ ᐃᓚᒋᔭᖏᓐᓂ ᐃᓕᓐᓂᐊᖅᑎᓂᑦ ᓄᖅᑲᖅᑐᓄᑦ ᐱᔾᔪᑎᖃᖅᑐᒥᒃ 

ᐃᓕᓐᓂᐊᕐᓂᕐᒥᐅᙱᑦᑐᖅ ᐊᒡᕕᐊᕈᑕᐅᔪᓄᑦ, ᐱᕕᒃᓴᖃᑐᐃᓐᓇᕆᐊᖃᖅᐳᖅ ᐱᐅᓯᒋᐊᖅᑎᑦᑎᓂᕐᒧᑦ 

ᖃᐅᔨᓴᖅᑕᐅᕙᒌᕐᓂᖏᓐᓄᑦ ᐱᓕᕆᔾᔪᓯᐅᔪᒥᒃ ᓇᓗᓇᐃᖅᓯᓂᕐᒧᑦ ᐃᓕᓐᓂᐊᖅᑎᓂᑦ ᐊᒡᕕᐊᕈᑎᓕᖕᓂ 

ᐃᓚᐅᖃᑕᐅᓂᕐᒧᑦ ᐊᑎᓕᐅᓚᐅᙱᓐᓂᖓᓐᓂ ᐱᓕᕆᐊᖑᔪᒥᑦ.   

  

                                                           
3 ᐊᑐᓂ ᓄᓇᓕᐅᔪᓂᒃ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᑐᓂᔭᐅᕙᖕᓂᖓᓂ ᓯᕗᓂᐊᓂ ᐱᓕᕆᔨᐅᔪᑦ 

ᐃᓄᓕᕆᔨᒃᑯᓐᓂ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ, ᐃᓚᖃᖅᖢᑎᒃ ᐊᐅᓚᑦᑎᔨᐅᔪᓄᑦ ᐃᑲᔪᖅᓱᐃᓂᐅᔪᓂᒃ, 

ᓈᒻᒪᒃᑎᑦᑎᕗᑦ ᐃᑲᔪᖅᓱᐃᓂᕐᒧᑦ ᐊᑐᕐᓂᖃᐅᑎᐅᔪᓄᑦ ᐱᔭᕆᐊᓕᖏᓐᓂ ᐱᓕᕆᐊᖑᔪᒧᑦ ᐊᐅᓚᑦᑎᐊᕈᓐᓇᕐᓂᖓᓂ. ᐱᓗᐊᖅᑐᒥᒃ 

ᐅᑯᐊᖑᕗᑦ ᐃᓐᓇᕐᓄᑦ ᐃᓕᓴᐃᔨᐅᔪᓄᑦ ᐊᒻᒪᓗ/ᐅᕝᕙᓘᓐᓃᑦ ᐃᓕᓴᐃᔨᓄᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐊᒻᒪᓗ 

ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ ᐱᓕᕆᔨ(ᓄᑦ) ᐊᒻᒪᓗ ᐃᖅᑲᓇᐃᔮᕆᔭᐅᔪᒪᔪᓕᕆᔨᑦ ᐃᓄᓕᕆᔨᒃᑯᓐᓂ. ᑖᒃᑯᐊ ᐋᖅᑭᒃᓱᐃᓲᖑᕗᑦ 

ᓄᓇᓕᐅᔪᓂ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ “ᑲᑎᙵᓂᐅᔪᓂᒃ”. 

ᓇᒥ ᐱᓕᕆᔾᔪᔾᔭᐅᕙᒃᑐᑦ ᐱᓕᕆᓚᐅᖅᐸᑦ ᐃᖅᑲᓇᐃᔭᓕᒪᓂᕐᒧᑦ ᐃᓕᔭᐅᓂᖏᓐᓂ? 

ᓇᓗᓇᐃᒃᑯᑕᖅ 4 ᑕᓕᖅᐱᖓᓐᓂ ᑐᓂᓯᕗᖅ ᓇᐃᒡᓕᒋᐊᖅᓯᒪᔪᒥᒃ 

ᐃᖅᑲᓇᐃᔮᓄᑦ ᐃᓕᔭᐅᓂᐅᔪᓄᑦ. ᐃᓕᓐᓂᐊᖅᑎᑦ 

ᐃᖅᑲᓇᐃᔭᓚᐅᖅᐳᑦ ᐊᔾᔨᒌᙱᕈᓘᔭᖅᑐᓄᑦ 

ᐃᖅᑲᓇᐃᔭᖅᑎᖁᑎᓕᖕᓄᑦ:  

 ᐱᑕᖃᒐᔪᓛᖑᓚᐅᖅᑐᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᓂᕿᓄᑦ 

ᓂᐅᕕᕐᕕᐅᔪᓂᑦ/ᓂᕆᕕᖕᓂᑦ (7). 

 ᐊᖏᐸᓗᒃᑐᒥ ᐃᓚᖓᓐᓂ ᐃᓕᓐᓂᐊᖅᑎᓂᑦ 

ᐃᖅᑲᓇᐃᔭᓚᐅᖅᐳᑦ ᒐᕙᒪᐅᔪᓂᑦ, ᐊᐅᓚᑦᑎᓂᐅᔪᓂᒃ 

ᑲᑐᔾᔨᖃᑎᒌᖑᔪᓂᑦ, ᐃᓚᖃᖅᖢᓂ ᓄᓇᕗᒻᒥ ᒐᕙᒪᒃᑯᓐᓂ 

(6), ᓄᓇᓕᖅᐸᐅᔭᖅ/ᕼᐋᒻᓚᒃᑯᓐᓂ ᒐᕙᒪᐅᔪᓄᑦ (6), 

ᐃᓄᖕᓂ ᑲᑐᔾᔨᖃᑎᒌᖑᔪᓄᑦ, ᐊᒻᒪ 

ᐃᓕᓐᓂᐊᕐᕕᓄᑦ/ᓯᓚᑦᑐᖅᓴᕐᕕᖕᓂᑦ (2). ᓄᓇᓕᖕᓂ 

ᑲᑐᔾᔨᖃᑎᒌᖑᔪᓄᑦ (ᓲᕐᓗ, ᐅᖃᓪᓚᒡᕕᑦ, 

ᓴᓇᐅᒐᓕᕆᔨᐅᔪᓄᑦ) 

ᐃᖅᑲᓇᐃᔭᖅᑎᖁᑎᖃᕐᓂᐅᒐᔪᓚᐅᖅᐳᑦ (6 

ᐃᓕᓐᓂᐊᖅᑎᓂᑦ) 

ᐊᔾᔨᒌᙱᓐᓂᐅᔪᓂᑦ ᐃᓕᓐᓂᐊᖅᑎᓂᑦ ᐃᖅᑲᓇᐃᔭᓕᒪᓂᐅᔪᓄᑦ 

ᑕᑯᒃᓴᐅᑎᑦᑎᓂᖃᒐᔪᒃᐳᑦ ᓄᓇᓕᖕᓂ ᐱᓕᕆᔨᕐᔪᐊᖑᔪᓄᑦ. 

ᑕᒪᓐᓇ ᑲᑎᙵᓂᖃᖅᖢᓂ ᓱᓕᓂᐅᔪᒥᒃ ᖃᔅᓯᐊᕐᔪᐃᑦ 

ᐃᖅᑲᓇᐃᔭᖅᑎᐅᔪᑦ ᐅᓂᒃᑳᕆᓚᐅᕐᓂᖏᓐᓂ ᐊᔪᕐᓇᕐᓂᖓᓂ 

ᓇᓂᓯᓂᕐᒧᑦ ᐃᖅᑲᓇᐃᔮᒃᓴᓂᒃ ᐃᓕᔭᐅᓂᐅᔪᓄᑦ 

ᐃᓕᓐᓂᐊᖅᑎᓄᑦ, ᐅᖃᖅᑑᔮᖅᐳᖅ ᐊᖏᔪᒥᒃ ᐃᑲᔪᖅᓱᐃᓂᕐᒥᑦ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐱᓕᕆᐊᖑᔪᒧᑦ ᐱᔭᕆᐊᖃᖅᐳᑦ.  

  

“ᖁᕕᐊᑉᐳᖓ ᐃᓕᓐᓂᐊᖅᑎᓄᑦ. ᐱᓕᕆᓂᑦᑎᐊᕚᓘᕗᖅ ᐅᔾᔨᕆᒍᑎᒃ ᓇᒥᑐᐃᓐᓇᑦᑎᐊᖅ 

ᐃᖅᑲᓇᐃᔭᕈᓐᓇᕐᓂᖏᓐᓂ.” – ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ ᐃᓕᓴᐃᔨ 

ᓇᓗᓇᐃᒃᑯᑕᖅ 4: ᐱᔾᔪᑕᐅᔪᑦ 

ᐊᑎᓕᐅᕆᖃᑕᐅᓂᕐᒧᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ. N = 19 

ᐃᖅᑲᓇᐃᔭᖅᑎᖁᑎᓕᑦ ᐃᓕᓐᓂᐊᖅᑎᓂᑦ 

ᓂᕿᑖᕐᕕᓄᑦ 

ᓂᐅᕕᕐᕖᑦ/ᓂᕆᕖᑦ 
7 

ᓄᓇᕗᒻᒥ ᒐᕙᒪᒃᑯᑦ 6 

ᓄᓇᓕᖅᐸᐅᔭᖅ/ 

ᕼᐋᒻᓚᒃᑯᓐᓂ ᒐᕙᒪᐅᔪᑦ 
6 

ᓄᓇᓕᖕᓂ 

ᑲᑐᔾᔨᖃᑎᒌᖑᔪᑦ 
6 

ᒍᓛᔾᔪᒥᒃ/ 

ᐊᐅᓚᐅᓯᕆᓂᕐᒧᑦ 
3 

ᐃᓄᐃᑦ 

ᑲᑐᔾᔨᖃᑎᒌᖑᔪᓄᖅ 
2 

ᒥᑦᑕᕐᕕᒃ/ 

ᖃᖓᑕᓲᖅᑎᓄᑦ 
2 

ᐃᓕᓐᓂᐊᕐᕕᒃ/ 

ᓯᓚᑦᑐᖅᓴᕐᕕᒃ 
2 

ᐃᓚᖓ 2: ᖃᓄᐃᓕᖓᓂᐅᔪᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ 

ᐃᓕᓐᓂᐊᖅᑏᑦ ᓈᒻᒪᒃᓴᓚᐅᖅᐸᑦ ᐊᑐᕐᓂᑯᖏᓐᓂ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᑦ? 

ᐃᓱᓕᑦᑎᔪᑦ ᐊᐱᕆᔭᐅᓚᐅᖅᐳᑦ ᐊᖏᖃᑎᖃᓚᐅᕐᒪᖔᑕ ᖃᔅᓯᒐᓚᖕᓂ ᐅᖃᐅᓯᐅᔪᓄᑦ ᐊᑐᕐᓂᑯᖏᓐᓂ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ. ᓇᓗᓇᐃᒃᑯᑕᖅ 6 ᑐᓂᓯᕗᖅ 

ᓇᐃᒡᓕᒋᐊᖅᓯᒪᔪᒥᒃ ᑭᐅᓂᖏᓐᓂ: 

 100%-ᖑᔪᑦ ᑭᐅᔪᓂᒃ ᐃᓱᓕᑦᑎᔪᓄᑦ ᐅᓂᒃᑳᓚᐅᖅᐳᑦ ᐅᖃᐅᓯᐅᔪᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᒃ ‘ᐃᓚᖓᒍᑦ ᐱᔪᒪᓇᓚᐅᖅᐳᑦ’ ᐅᕝᕙᓘᓐᓃᑦ ‘ᐱᔪᒥᓇᖅᐳᖅ.’ 

 ᑕᒪᕐᒥᒐᓚᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᑦ (95%) 

ᐅᓂᒃᑳᓚᐅᖅᐳᑦ ᐃᓕᓐᓂᐊᕈᑕᐅᔪᑦ ᐱᓕᕆᐊᖑᔪᓂ ᓈᒻᒪᑦᑎᐊᓚᐅᖅᐳᑦ ᐊᔪᕐᓇᕐᓂᖓᓂ ᑭᒡᓕᐅᔪᒧᑦ.   

 89%-ᖑᔪᑦ ᐃᓱᓕᑦᑎᔪᓂᒃ ᐅᓂᒃᑳᕆᓚᐅᖅᐳᑦ ᐊᑐᖁᓇᔭᕐᓂᖏᓐᓂ ᐱᓕᕆᐊᖑᔪᒥᒃ ᐊᓯᖏᓐᓄᑦ. 

ᐊᑕᐅᓯᑐᐊᖅ ᐱᓇᒍ ᐃᓕᓐᓂᐊᖅᑎᓄᑦ ᐃᓱᒪᒋᔭᖓᓐᓂ ᐊᑯᓂᐅᓂᖓᓂ ᐃᖅᑲᓇᐃᔮᒧᑦ ᐃᓕᔭᐅᓂᐅᔪᒧᑦ. 

ᐃᓕᔭᐅᓂᐅᔪᖅ 6.5 ᐃᖅᑲᓇᐃᔭᕐᓂᓄᑦ ᐅᓪᓗᓅᓚᐅᖅᐳᑦ. ᑭᖑᓂᐊᒍᑦ-ᐱᓕᕆᐊᖑᔪᒧᑦ ᖃᐅᔨᓴᐃᓂᐅᔪᒥᒃ, 

ᐃᓕᓐᓂᐊᖅᑎᑦ ᐊᐱᕆᔭᐅᓚᐅᖅᐳᑦ ᖃᓄᖅ ᐃᓱᒪᖕᒪᖔᑕ ᐊᑯᓂᐅᓂᖓᓂ ᐃᓕᔭᐅᓂᖓᓄᑦ. ᑕᒪᕐᒥᒐᓚᐃᑦ 

ᐃᓱᓕᑦᑎᔪᓄᑦ ᖃᐅᔨᓴᖅᑕᐅᔪᓄᑦ ᐃᓱᒪᓚᐅᖅᐳᑦ ᐃᖅᑲᓇᐃᔮᒧᑦ ᐃᓕᔭᐅᓂᖓᓂ ᐊᑯᓂᐅᓂᖓ 

‘ᓈᒻᒪᑦᑎᐊᓚᐅᖅᐳᖅ,’ ᐊᖏᐸᓗᒃᑐᒥ ᐅᓄᙱᓐᓂᖅᓴᐅᔪᓂᒃ (44%) ᐃᓱᒪᓚᐅᖅᐳᑦ ᐃᓕᔭᐅᓂᐅᔪᖅ 

ᕿᓚᒻᒥᐅᓗᐊᓚᐅᕐᓂᖓᓂ. 

ᓇᓗᓇᐃᒃᑯᑕᖅ 5: ᐃᓕᓐᓂᐊᖅᑏᑦ ᑭᐅᓂᖏᑦ ᐅᖃᐅᓯᒃᓴᓕᐊᓄᑦ ᐊᑐᕐᓂᑯᖏᓐᓂ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ N = 19 

ᐅᖃᐅᓯᓕᐊᖅ ᑭᐅᔾᔪᑎᑦ 

ᐃᓕᓐᓂᐊᕈᑕᐅᔪᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒥᒃ ᐃᒪᐃᓚᐅᖅᐳᑦ: 

ᐊᓕᐊᓇᐃᑦᑐᖅ 

11 (58%) 

ᐃᓚᖓᒍᑦ ᐊᓕᐊᓇᐃᑦᑐᖅ 

8 

ᐊᓕᐊᓇᐃᓚᐅᙱᑦᑐᖅ 

0 

ᐃᓕᓐᓂᐊᕈᑕᐅᔪᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒥᒃ ᐃᒪᐃᓚᐅᖅᐳᑦ: 

ᓈᒻᒪᑦᑎᐊᖅᑐᖅ 

18 (95%) 

ᐊᔪᕐᓇᙱᓗᐊᖅᑐᖅ 

1 

ᐊᔪᕐᓇᓗᐊᖅᑐᖅ 

0 

ᐃᓱᒪᒋᓚᐅᖅᐸᕋ ᑕᑭᓂᖓᓂ 

ᐃᖅᑲᓇᐃᔭᕆᐅᖅᓴᓂᕐᒧᑦ 

ᐃᒪᐃᓚᐅᖅᐳᖅ: 

ᓈᒻᒪᑦᑎᐊᖅᑐᖅ 

10 (56%) 

ᓇᐃᓗᐊᖅᑐᖅ 

8 

ᑕᑭᓗᐊᖅᑐᖅ 

0 

“ᐊᑐᖁᓇᔭᖅᐸᕋ ᐱᓕᕆᐊᖑᔪᖅ 

ᐊᓯᖏᓐᓄᑦ.” 

ᐊᖏᖃᑎᒋᕙᕋ 

17 (89%) 

ᓇᓕᐊᖕᓅᙱᑦᑐᖅ 

2 

ᐊᖏᖃᑎᒌᙱᓚᕋ 

0 

“ᐃᓱᒪᕗᖓ ᐱᓕᕆᐊᖑᔪᖅ 

ᐱᒻᒪᕆᐅᓂᖓᓂ ᐊᒻᒪᓗ 

ᐱᕙᓪᓕᕈᑎᖃᖅᖢᑎᒃ 

ᓄᓇᓕᐅᔪᒧᑦ, ᐊᒻᒪᓗ 

ᖁᕕᐊᑉᐳᖓ ᐊᓯᖏᓐᓂ 

ᐱᓕᕆᐊᖑᔪᓂᑦ ᑖᔅᓱᑐᓇᑎᑐᑦ 

ᐱᓕᕆᖃᑎᖃᕈᓐᓇᕐᓗᑕ ᐃᓄᖕᓂ 

ᖃᐅᔨᒪᓚᐅᙱᑕᑦᑎᓐᓂ 

ᓈᒻᒪᑦᑎᐊᖅᑐᒥᒃ ᐊᔪᙱᓐᓂᓕᖕᒥᑦ 

ᐃᖅᑲᓇᐃᔭᕐᕕᖕᒥᑦ. ᐃᓚᖏᑦ 

ᐊᑐᕐᓂᖃᓚᐅᙱᓚᑦ, ᑭᓯᐊᓂ 

ᐊᔪᙱᑦᑎᐊᖅᐳᑦ 

ᐱᓕᕆᓂᖏᓐᓂ.” –  

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ 

ᐃᖅᑲᓇᐃᔭᖅᑎᖁᑎᓕᒃ 

 

 

ᐃᖅᑲᓇᐃᔭᖅᑎᖁᑎᓖᑦ ᓈᒻᒪᒃᓴᓚᐅᖅᐸᑦ ᐱᓕᕆᓂᖏᓐᓂ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐃᓕᓐᓂᐊᖅᑎᓂᑦ? 

ᓈᓴᐅᑎᓕᒃ 3 ᐊᑖᓂ ᑕᑯᒃᓴᐅᑎᑦᑎᕗᖅ ᐃᖅᑲᓇᐃᔭᖅᑎᖁᑎᓕᖕᓄᑦ ᑭᐅᓂᖏᓐᓂ ᐊᐱᖅᑯᑕᐅᔪᒧᑦ 

ᐃᓕᓐᓂᐊᖅᑎᐅᑉ ᐱᓕᕆᓂᖓᑕ ᐱᓕᕆᑦᑎᐊᕈᓐᓇᕐᓂᖓᓂ. 79% ᐃᖅᑲᓇᐃᔭᖅᑎᖁᑎᓖᑦ ᓇᒻᒪᒃᓴᓚᐅᖅᐳᑦ 

ᐊᒻᒪ ᓈᒻᒪᒃᓴᕐᔪᐊᓚᐅᖅᐳᑦ ᐃᓕᓐᓂᐊᖅᑎᐅᑉ ᐃᖅᑲᓇᐃᔮᖓᓂ ᐱᓕᕆᑦᑎᐊᕐᓂᖓᓐᓂ. ᑕᒪᕐᒥᒐᓚᑦ (71%) 

ᐃᖅᑲᓇᐃᔭᖅᑎᖁᑎᓖᑦ ᐃᓱᒪᒋᔭᖃᕋᔭᖅᐳᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐃᓕᓐᓂᐊᖅᑎᒥᒃ ᓈᒻᒪᒃᑐᒥᒃ ᐃᖅᑲᓇᐃᔮᒃᓴᒥᒃ ᐊᑐᐃᓐᓇᐅᔪᖃᕈᓂ. ᑕᒪᒃᑯᐊ ᓴᙱᔪᑦ 

ᓈᓴᐅᑎᐅᔪᑦ ᐅᖃᖅᑑᔮᖅᐳᑦ ᐃᓕᓐᓂᐊᖅᑎᑦ ᐸᕐᓇᒃᓯᒪᑦᑎᐊᓚᐅᕐᓂᖏᓐᓂ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᕐᓂᕐᒧᑦ 

ᐱᓕᕆᓕᒪᓂᖏᓐᓄᑦ ᑲᒪᒋᔭᕆᐊᓕᖏᓐᓂᑦ. 

 

ᓈᓴᐅᑎᓕᒃ 3: ᐳᓴᓐᑎᖓ ᐃᓚᐅᖃᑕᐅᔪᓄᑦ ᐃᖅᑲᓇᐃᔭᖅᑎᖁᑎᓕᖕᓂ ᐊᖏᖅᑐᓂᒃ/ᓴᙱᔪᒥᒃ ᐊᖏᖅᑐᓂᒃ 

ᓂᕈᐊᖅᑕᐅᓯᒪᔪᓄᑦ ᐅᖃᐅᓯᐅᔪᒧᑦ: 

 

 
 

ᐃᓱᓕᑦᑎᔪᑦ ᐃᓕᑦᑎᓚᐅᖅᐸᑦ ᓄᑖᓂᒃ ᐊᔪᙱᓐᓂᐅᔪᓂᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᑦ? 

ᐃᓱᓕᑦᑎᔪᑦ ᐊᐱᕆᔭᐅᓚᐅᖅᐳᑦ ᐊᖏᖃᑎᖃᕐᒪᖔᑕ ᖃᔅᓯᒐᓚᐅᔪᓂᒃ ᐅᖃᐅᓯᐅᔪᓂᒃ ᐊᔪᙱᓐᓂᐅᔪᓄᑦ 

ᐃᓕᑕᒥᓂᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ. ᓇᓗᓇᐃᒃᑯᑕᖅ 6 

79% 

71% 

ᓈᒻᒪᒃᓴᖅᐳᖓ ᐃᖅᑲᓇᐃᔮᒧᑦ 

ᐱᓕᕆᑦᑎᐊᕐᓂᕐᒥᑦ ᐆᒧᖓ 

ᐃᓕᓐᓂᐊᖅᑎᐅᔪᒧᑦ 

ᐃᓱᒪᒋᓇᔭᖅᐸᕋ 

ᐃᖅᑲᓇᐃᔭᖅᑎᑖᕆᓂᕐᒧᑦ ᐅᓇ 

ᐃᓄᒃ ᓈᒻᒪᒃᑐᒥᒃ 

ᐃᖅᑲᓇᐃᔮᒃᓴᒥᒃ 

ᐱᕕᒃᓴᖃᓕᕐᓂᖅᐸᑦ. 

“ᐊᓕᐊᓇᐃᒋᓚᐅᖅᐸᕋ ᓇᐃᓴᐅᓯᕆᓂᖅ, ᖃᐅᔨᒪᓚᐅᙱᓐᓇᒪ ᓇᐃᓴᐅᓯᕆᓂᕐᒥᑦ ᐃᓯᖅᐸᓪᓕᐊᓪᓗᖓ 

ᐱᓕᕆᐊᖑᔪᒧᑦ, ᐊᒻᒪᓗ ᐊᓂᔪᓐᓇᖅᓯᕗᖓ ᖃᐅᔨᒪᓂᖅᓴᐅᓕᖅᖢᖓ ᓇᐃᓴᐅᓯᕆᓂᕐᒥᑦ 

ᐱᒋᐊᕈᑎᒋᓚᐅᖅᑕᓐᓂᑦ.” – ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓕᓐᓂᐊᖅᑎ 

ᐊᑖᓂ ᑐᓂᓯᕗᖅ ᓇᐃᒡᓕᒋᐊᖅᓯᒪᔪᒥ ᑭᐅᓂᐅᔪᓂᑦ 19-ᖑᔪᓂ ᐃᓕᓐᓂᐊᖅᑎᓂᑦ ᐱᔭᕇᖅᓯᓚᐅᖅᑐᓂᒃ 

ᑭᖑᓂᐊᒍᑦ-ᐱᓕᕆᐊᖑᔪᒧᑦ ᖃᐅᔨᓴᐃᓂᐅᔪᒥᒃ: 

 ᑕᒪᕐᒥᒐᓚᐃᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓄᑦ (74%) 

ᐅᓂᒃᑳᕆᓚᐅᖅᐳᑦ ᐃᓕᑦᑎᓚᐅᕐᓂᖏᓐᓂ ᓄᑖᒥᒃ ᐊᔪᙱᓐᓂᐅᔪᒥᒃ ᐱᓕᕆᐊᖑᔪᒥᑦ. 

 ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᑦ ᑕᑯᕗᑦ ᐊᔪᙱᓐᓂᐅᔪᒥᒃ 

ᐃᓕᓐᓂᐊᖅᑎᑕᐅᔪᒥᒃ ᐱᓕᕆᐊᖑᔪᒥᒃ ᐃᖅᑲᓇᐃᔮᒧᑦ-ᐊᑑᑎᖃᕐᓂᖓᓂ: 63% ᐃᓱᓕᑦᑎᔪᓄᑦ 

ᐅᓂᒃᑳᕆᓚᐅᖅᐳᑦ ᐊᑐᖅᑕᐅᔪᓐᓇᕐᓂᖏᓐᓂ ᐊᔪᙱᓐᓂᐅᔪᑦ ᐃᓕᑕᒥᓂᑦ ᐃᓕᓐᓂᐊᕐᕕᐊᕈᓯᕐᒥ 

ᐃᖅᑲᓇᐃᔮᒧᑦ ᐃᓕᔭᐅᓯᒪᓂᖓᓐᓂ, ᐊᒻᒪᓗ 95% ᐃᓱᓕᑦᑎᔪᑦ ᐃᓱᒪᓚᐅᖅᐳᑦ ᐃᑲᔪᕐᓂᖃᕐᓂᐊᕐᓂᖓᓂ 

ᐃᖅᑲᓇᐃᔮᖅᑖᕈᓐᓇᕐᓂᕐᒧᑦ. 

 ᐃᓕᓐᓂᐊᖅᑎᑦ ᐅᓂᒃᑳᕆᓚᐅᕆᕗᑦ ᑲᔪᖏᖅᓱᖅᑕᐅᓂᖏᓐᓂ ᐊᑐᕐᓂᕐᒧᑦ ᐊᔪᙱᓐᓂᐅᔪᓂᒃ 

ᐃᓕᓚᐅᖅᑕᒥᓂᑦ ᓯᕗᓂᒃᓴᒧᑦ (84%). 

 

ᓇᓗᓇᐃᒃᑯᑕᖅ 6: ᐃᓱᓕᑦᑎᔪᓄᑦ ᑭᐅᔾᔪᑎᑦ ᐅᖃᐅᓯᓕᐊᖑᔪᓄᑦ ᐊᔪᙱᓐᓂᕐᓄᑦ ᐃᓕᑕᒥᓂᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ 

ᐅᖃᐅᓯᓕᐊᖅ ᐊᖏᖃᑎᒋᕙᕋ ᓇᓕᐊᖕᓅᙱᑦᑐᖅ ᐊᖏᖃᑎᒌᙱᓚᕋ 

“ᐃᓕᑦᑎᓚᐅᖅᐳᖓ ᓄᑖᒥᒃ ᐊᔪᙱᓐᓂᐅᔪᒥᒃ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᑦ.” 

14 (74%) 4 1 

“ᐊᑐᕈᓐᓇᓚᐅᖅᐳᖓ ᑭᓱᑐᐃᓐᓇᓂᒃ ᐊᔪᙱᓐᓂᕐᓂ 

ᐃᓕᑕᓐᓂᑦ ᐃᓕᓐᓂᐊᕐᕕᐊᕈᓯᕐᒥᑦ ᐱᓕᕆᓂᓐᓄᑦ 

ᐊᑐᓕᒪᒃᓴᕐᓂᕐᒧᑦ ᐃᓕᔭᐅᓂᓐᓄᑦ.” 

12 (63%) 5 2 

“ᑲᔪᖏᖅᓱᖅᑕᐅᕗᖓ ᐊᑐᕐᓂᕐᒧᑦ ᐊᔪᙱᓐᓂᐅᔪᒥᒃ 

ᐃᓕᑕᓐᓂᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒥᑦ.” 

16 (84%) 3 0 

“ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᖅ 

ᐃᑲᔪᕐᓂᐊᖅᐳᖅ ᐃᖅᑲᓇᐃᔮᖅᑖᕐᓂᕐᒧᑦ.” 

18 (95%) 1 0 

 

ᑕᖅᑭᑦ ᐱᖓᓱᑦ ᐊᓂᒍᖅᑎᓪᓗᒍ ᐱᓕᕆᐊᖑᔪᒥᒃ, ᖃᔅᓯᑦ ᐃᓱᓕᑦᑎᓚᐅᖅᑐᑦ 

ᐃᖅᑲᓇᐃᔭᓕᓚᐅᖅᐸᑦ ᐅᕝᕙᓘᓐᓃᑦ ᐃᓕᓐᓂᐊᕆᐊᒃᑲᓐᓂᖅᐸᑦ ᐱᓕᒻᒪᒃᓴᓂᕐᒧᓪᓘᓐᓃᑦ? 

ᐃᓄᓕᕆᔨᒃᑯᑦ ᑭᖑᓂᐊᒍᑦ ᖃᐅᔨᒋᐊᒃᑲᓐᓂᓚᐅᖅᐳᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓂᑦ ᑕᖅᑭᑦ ᐱᖓᓱᑦ ᐊᓂᒍᓚᐅᖅᑎᓪᓗᒍ ᐱᓕᕆᐊᖑᔪᒥᑦ 

“ᐋᖅᑭᒃᑕᐅᓯᒪᓂᖓ ᐅᑎᖅᑎᑦᑎᓚᐅᖅᐳᖅ ᐊᑐᒐᔪᒃᓯᓂᐅᔪᒥᒃ, ᓴᙱᒃᑎᒋᐊᖅᑎᑦᑎᓪᓗᓂ 

ᐃᓕᓐᓂᐊᕐᓂᕐᒧᑦ ᐊᔪᙱᓐᓂᓐᓂ, ᐊᒻᒪᓗ ᐱᓕᕆᓚᐅᖅᐳᖓ ᐳᐃᒍᖅᓯᒪᔭᑐᖃᓐᓂᑦ.” – 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓕᓐᓂᐊᖅᑎ 



ᖃᐅᔨᓴᖅᑕᐅᓂᖓ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖅ 

ᐃᓕᑦᑎᓇᓱᐊᕐᓂᕐᒧᑦ ᐃᖅᑲᓇᐃᔭᓕᕐᒪᖔᑕ ᐅᕝᕙᓘᓐᓃᑦ ᐱᓕᒻᒪᒃᓴᓂᒦᒻᒪᖔᑕ. 27-ᖑᔪᑦ 50 

ᐃᓱᓕᑦᑎᓚᐅᖅᑐᓂᑦ (54%) ᑭᐅᓚᐅᖅᐳᑦ ᖃᐅᔨᓴᕐᓂᐅᔪᒧᑦ. ᓈᓴᐅᑎᓕᒃ 4 ᑕᑯᒃᓴᐅᑎᑦᑎᕗᖅ ᐅᖃᐅᓯᒃᓴᓂᒃ 

ᐃᓱᓕᑦᑎᔪᓄᑦ ᐃᖅᑲᓇᐃᔮᖃᕐᓂᖏᓐᓄᑦ: 

 15-ᖑᔪᑦ 27-ᓂ (56%) ᐃᓱᓕᑦᑎᓚᐅᖅᑐᓂᑦ ᑭᐅᓚᐅᖅᐳᑦ ᐃᖅᑲᓇᐃᔭᓚᐅᕐᓂᖏᓐᓂ ᖄᖏᖅᓯᒪᓕᖅᑐᓂ 

ᑕᖅᑭᓂᑦ ᐱᖓᓱᓂᑦ, ᐃᓚᖃᖅᖢᓂ 13 (48%) ᓱᓕ ᐃᖅᑲᓇᐃᔭᕐᓂᖏᓐᓂ ᑕᐃᑲᙵᓂ 

ᖃᐅᔨᓴᖅᑕᐅᓂᐅᔪᒥᑦ. ᑕᒪᕐᒥᒐᓚᑦ ᐃᖅᑲᓇᐃᔮᓖᑦ ᐃᓱᓕᑦᑎᔪᓂᑦ (67%) ᐃᖅᑲᓇᐃᔭᓲᖑᕗᑦ 

ᐅᓄᕐᓂᖅᓴᐅᔪᓂᒃ ᐃᑲᕐᕋᓂᒃ 20-ᓂᒃ ᐱᓇᓱᐊᕈᓯᕐᒥᑦ. 

ᓈᓴᐅᑎᓕᒃ 4: ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᑦ 

ᐃᖅᑲᓇᐃᔮᖃᕐᓂᖏᓐᓄᑦ ᑕᖅᑭᑦ ᐱᖓᓱᑦ ᑭᖑᓂᐊᒍᑦ-ᐱᓕᕆᐊᖑᔪᒥᑦ 

 

 
* ᐃᓚᖃᖅᑐᒥᒃ ᐊᑕᐅᓯᕐᒥ ᐃᓱᓕᑦᑎᓚᐅᖅᑐᒥᒃ ᐊᑭᓕᖅᓱᖅᑕᐅᓇᓂ ᐃᑲᔪᓲᒥᒃ  

** ᐊᑕᐅᓯᖅ 13-ᓂᒃ ᑭᐅᔪᑦ ᓇᓗᓇᐃᖅᓯᓚᐅᙱᓚᑦ ᖃᔅᓯᓂᒃ ᐃᑲᕐᕋᓂᒃ ᐃᖅᑲᓇᐃᔭᓚᐅᕐᓂᖏᓐᓂ, ᐊᒻᒪᓗ ᐃᓚᐅᖃᑕᐅᓇᑎᒃ 
 

ᐃᓱᓕᑦᑎᔪᑦ ᐃᖅᑲᓇᐃᔭᓚᐅᙱᑦᑐᑦ ᕿᓂᓚᐅᖅᐳᑦ ᐃᖅᑲᓇᐃᔮᒃᓴᒥᑦ ᐱᓕᒻᒪᒃᓴᓂᕐᒧᓪᓘᓐᓃᑦ 

ᑕᖅᑭᑦ-ᐱᖓᓱᓂᑦ ᖃᐅᔨᒋᐊᖅᑕᐅᓂᖓᓂ ᐊᐱᕆᓚᐅᖅᐳᖅ ᐊᑎᓕᐅᕆᓯᒪᖕᒪᖔᑕ ᐸᕐᓇᒃᓯᒪᒍᑎᒡᓘᓐᓃᑦ 

ᐱᓕᒻᒪᒃᓴᒃᑲᓐᓂᕐᓂᕐᒧᑦ, ᐊᒻᒪᓗ ᕿᓂᕐᒪᖔᑕ ᐃᖅᑲᓇᐃᔮᒃᓴᒥᒃ. 

14 ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᑦ ᑭᐅᓚᐅᖅᑐᓂ ᑕᖅᑭᓄᑦ-ᐱᖓᓱᓄᑦ 

ᖃᐅᔨᒋᐊᒃᑲᓐᓂᕐᓂᐅᔪᒥᑦ ᐅᓂᒃᑳᕆᓚᐅᖅᐳᑦ ᒫᓐᓇᐅᔪᒥᒃ ᐃᖅᑲᓇᐃᔭᓚᐅᙱᑦᑐᑦ. ᓈᓴᐅᑎᓕᒃ 5 

ᑕᓕᖅᐱᖓᓂ ᑕᑯᒃᓴᐅᑎᑦᑎᕗᖅ ᐅᖃᐅᓯᒃᓴᓂᒃ ᒫᓐᓇᐅᔪᒥᒃ ᖃᓄᐃᓕᐅᕐᓂᕆᔭᖏᓐᓂᑦ: 

 ᑕᒪᒃᑭᑦ 14-ᖑᔪᑦ ᐅᓂᒃᑳᕆᓚᐅᖅᐳᑦ ᐊᑕᐅᓯᓪᓗᐊᒥᒃ ᐃᖅᑲᓇᐃᔮᒃᓴᖅᓯᐅᕐᓂᖓᓂ, ᐊᑎᓕᐅᕆᓯᒪᓂᖓᓂ 

ᐱᓕᒻᒪᒃᓴᓂᕐᒧᑦ, ᐸᕐᓇᒃᑐᕐᓘᓐᓃᑦ ᐊᑎᓕᐅᖃᑕᐅᓂᐊᕐᓂᖓᓂ ᐱᓕᒻᒪᒃᓴᓂᕐᒧᑦ. 

 ᐱᑕᖃᒐᔪᓛᖅ ᑭᐅᔾᔪᑎᖓᓐᓂ ᑭᖑᓂᐊᒍᑦ-ᐱᓕᕆᐊᖑᔪᒧᑦ ᖃᓄᐃᓕᐅᕐᓂᐅᔪᓂᒃ ᐃᖅᑲᓇᐃᔭᙱᑦᑐᓄᑦ 

ᐃᓱᓕᑦᑎᔪᓄᑦ ᐃᖅᑲᓇᐃᔮᒃᓴᖅᓯᐅᕐᓂᕐᒥᑦ (71%) ᐊᒻᒪᓗ ᐸᕐᓇᒃᑐᓄᑦ ᐊᑎᓕᐅᕆᓂᕐᒧᑦ ᐱᓕᒻᒪᒃᓴᓂᕐᒧᑦ 

(71%). 

ᓈᓴᐅᑎᓕᒃ 5: ᖃᓄᐃᓕᐅᕐᓂᐅᔪᑦ ᐃᖅᑲᓇᐃᔭᙱᑦᑐᓄᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓄᑦ ᑕᖅᑭᓄᑦ ᐱᖓᓱᓄᑦ ᑭᖑᓂᐊᒍᑦ-ᐱᓕᕆᐊᖑᔪᒥᒃ 

 

 

 

 

 

 

 

 

 

 

 

10 (71%) 

3 (21%) 

10 (71%) 

14 (100%) 

1. ᕿᓂᖅᐳᖓ 

ᐃᖅᑲᓇᐃᔮᒃᓴᒥᒃ 

2. 

ᐊᑎᓕᐅᕆᓯᒪᕗᖓ 

ᐱᓕᒻᒪᒃᓴᓂᕐᒧᑦ 

3. ᐸᕐᓇᒃᐳᖓ 

ᐊᑎᓕᐅᕆᓂᕐᒧᑦ 

ᐱᓕᒻᒪᒃᓴᓂᕐᒧᑦ 

1-ᒥ 3-ᒧᓪᓗᐊᖅ 

ᐃᓚᖓ 3: ᖃᐅᔨᓴᐃᓂᐅᔪᖅ ᐱᓕᕆᐊᖑᔫᑉ ᓴᓇᔭᐅᓯᒪᓂᖓᓂ ᐊᒻᒪᓗ ᑐᓂᔭᐅᓂᖓᓂ 

ᑮᓇᐅᔭᒧᑦ ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ ᐅᐸᑦᑎᐊᕐᓂᕐᒧᑦ ᐊᔭᐅᕆᓚᐅᖅᐸ 

ᐃᓕᓐᓂᐊᖅᑎᓄᑦ ᐃᓚᐅᖃᑕᐅᓂᕐᒧᑦ? 

ᐊᐱᕆᔭᐅᒐᒥᒃ ᐅᐸᑦᑎᐊᕐᓂᕐᒧᑦ ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ ᐊᒻᒪᓗ ᐅᓪᓛᕈᒻᒥᑕᖅ 

ᐊᔭᐅᕆᓚᐅᕐᒪᖔᑦ ᐃᓚᐅᖃᑕᐅᓂᕐᒧᑦ, ᑕᒪᕐᒥᒐᓚᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᐊᒥᓱᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓕᓐᓂᐊᖅᑎᑦ 

ᑕᑯᓚᐅᖅᐳᑦ ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ ᐱᐅᔪᒥᒃ ᐊᒃᑐᐃᓂᖃᕐᓂᖓᓂ ᐅᐸᑦᑎᐊᕐᓂᕐᒧᑦ.   

ᐊᑕᐅᓯᖅ ᖃᐅᔨᔾᔪᑕᐅᔪᓐᓇᕐᓂᖓ $600 ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ ᐊᔭᐅᕆᓚᐅᕐᓂᖓᓂ 

ᐃᓚᐅᓂᕐᒧᑦ ᑕᐅᑐᒡᓗᒍ ᐅᐸᑦᑎᐊᖃᑦᑕᕐᓂᕐᒧᑦ ᐊᖏᓂᖓ ᐃᓕᓐᓂᐊᖅᑎᑦ ᐊᓯᐅᔨᓚᐅᖅᑐᓂᒃ $600-ᒥᒃ 

(ᐊᒥᓱᓗᐊᓂᒃ ᐃᓕᓐᓂᐊᕆᐊᓚᐅᙱᒻᒪᑕ) ᓯᕗᓂᐊᓂ ᐊᒻᒪᓗ ᑭᖑᓂᐊᒍᑦ ᐃᓕᓐᓂᐊᕐᕕᐊᕈᓯᕐᒥ ᐅᓪᓗᖓᓐᓂ 

ᐊᓯᐅᔨᓚᐅᖅᑎᓪᓗᒋᑦ $600-ᒥ ᑮᓇᐅᔭᖅᑎᑖᒐᒃᓴᒥᒃ.   

 ᐅᐸᑦᑎᐊᕐᓂᐅᔪᖅ ᑖᒃᑯᓄᖓ ᐃᓕᓐᓂᐊᖅᑎᓄᑦ ᑲᑕᖕᓂᖓᓂ ᐊᓯᐅᔨᓚᐅᖅᑎᓪᓗᒋᑦ $600-ᒥ 

ᑮᓇᐅᔭᖅᑎᑖᒐᒃᓴᒥᒃ, ᓇᓗᓇᐃᒃᑯᑕᐅᔪᓐᓇᖅᐳᖅ $600 ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ 

ᐊᔭᐅᕆᓚᐅᕐᒪᖔᑦ ᐅᐸᑦᑎᐊᖃᑦᑕᕐᓂᕐᒧᑦ. ᐊᓯᐊᒍᑦ ᐅᖃᕐᓗᓂ, ᐃᓕᓐᓂᐊᖅᑏᑦ ᐱᕕᒃᓴᖃᕈᓐᓃᕈᑎᒃ 

ᐱᓂᕐᒧᑦ $600-ᒥᑦ, ᐅᐸᐃᓐᓇᖃᑦᑕᓚᐅᖅᐸᑦ ᐃᓕᓐᓂᐊᕐᕕᐊᕈᓯᕐᒧᑦ ᑕᐃᒪᓐᓇᑎᒋ ᐅᐸᖕᓂᐅᔪᒥᒃ? 

ᓈᓴᐅᑎᓕᒃ 6 ᑕᑯᒃᓴᐅᑎᑦᑎᕗᖅ ᑕᐃᒪᐃᒐᔪᖕᓂᖓᓂ ᐅᐸᑦᑎᐊᖃᑦᑕᕐᓂᕐᒧᑦ ᐊᖏᓂᖓᓂ ᐃᓕᓐᓂᐊᖅᑎᓄᑦ 

ᓯᕗᓂᐊᓂ ᐊᒻᒪᓗ ᑭᖑᓂᐊᒍᑦ ᐊᓯᐅᔨᓚᐅᖅᑎᓪᓗᒋᑦ $600-ᒥᒃ ᐃᓚᐅᓂᕐᒧᑦ ᑮᓇᐅᔭᖅᑎᑖᒐᒃᓴᒥᒃ 

 ᑲᑎᙵᓂᐅᔪᓄᑦ 25-ᓄᑦ ᐃᓕᓐᓂᐊᖅᑎᓂᑦ ᓱᓕ ᐱᔭᕇᓚᐅᖅᑐᓄᑦ ᐱᓕᕆᐊᖑᔪᒥᒃ ᑭᓯᐊᓂ 

ᐊᓯᐅᔨᓪᓗᑎᒃ $600 ᑮᓇᐅᔭᖅᑎᑖᒐᒃᓴᒥᒃ, ᐅᐸᑦᑎᐊᖃᑦᑕᕐᓂᖏᑦ ᓯᕗᓂᐊᓂ ᐊᒻᒪ ᑭᖑᓂᐊᒍᑦ 

ᐊᓯᐅᔨᓚᐅᖅᑎᓪᓗᒋᑦ $600-ᒥ ᐊᔾᔨᑦᑎᐊᐸᓗᒋᓚᐅᖅᐸᐅᒃ – 78.4% ᓯᕗᓂᐊᓂ ᐊᒻᒪ ᑭᖑᓂᐊᒍᑦ 

ᐊᓯᐅᔨᑎᓪᓗᒋᑦ $600-ᒥ, ᐊᒻᒪᓗ 77.5% ᐅᓪᓗᖓᓂ ᐊᓯᐅᔨᓚᐅᖅᑎᓪᓗᒋᑦ $600-ᒥ. 

ᑕᒪᓐᓇ ᑐᑭᖃᓗᐊᙱᓚᖅ ᑮᓇᐅᔭᒧᑦ ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ ᐊᑑᑎᖃᙱᓚᖅ 

ᐊᔭᐅᕆᓂᕐᒥᑦ ᐃᓚᐅᖃᑕᐅᓂᕐᒧᑦ – ᐅᓄᕐᓂᖓᑦ ᐃᓕᓐᓂᐊᖅᑎᓂᑦ ᓇᐅᑦᑎᖅᓱᖅᑕᐅᔪᓄᑦ 

ᒥᑭᑦᑐᒻᒪᕆᑯᓘᓚᐅᖅᐳᖅ (25) ᖃᐅᔨᓴᒃᑲᓐᓂᕆᐊᖃᕋᔭᖅᐳᒍᑦ ᐅᐸᑦᑎᐊᖃᑦᑕᕐᓂᖏᓐᓄᑦ ᐅᓄᕐᓂᖅᓴᓂᒃ 

ᐃᓕᓐᓂᐊᖅᑎᓂᑦ ᓴᓇᓚᐅᙱᓐᓂᑦᑎᓐᓂ ᓴᙱᓂᖅᓴᒥᒃ ᐃᓱᓕᓐᓂᐅᔪᓂᑦ; ᑭᓯᐊᓂ ᒫᓐᓇᐅᔪᒥᒃ, 

ᑕᑯᒃᓴᐅᓂᖃᙱᒻᒪᑦ ᐃᒪᐃᓕᖓᓂᐅᔪᒥᒃ ᐃᓚᐅᓂᐅᔪᖅ ᐱᓕᕆᔪᒪᓂᐊᖁᒧᑦ ᐃᑲᔪᖅᑐᐃᔾᔪᑎᒃᓴᓂᑦ 

ᐅᔭᐅᕆᕙᖕᓂᖓᓂ ᐃᓕᓐᓂᐊᖅᑎᓂᑦ ᓴᖅᑭᓐᓂᕐᒧᑦ ᐃᓕᓐᓂᐊᕐᕕᐊᕈᓯᕐᒧᑦ. 

“ᐊᔪᕆᖅᓱᐃᓂᕐᒧᑦ ᐊᒻᒪᓗ 

ᐃᓅᓯᓕᕆᓂᕐᒥᑦ 

ᐃᑲᔪᖅᓱᐃᓂᖃᓪᓗᐊᖅᑐᖅ 

ᐃᖅᑲᓇᐃᔭᓕᒻᒪᒃᓴᖅᑎᑕᐅ

ᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ 

ᐃᓕᓐᓂᐊᖅᑎᓄᑦ” – 

ᐃᖅᑲᓇᐃᔭᓕᒻᒪᒃᓴᖅᑎᑕᐅ

ᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ 

ᐃᓕᓴᐃᔨᐅᔪᖅ 

ᓈᓴᐅᑎᓕᒃ 6: ᐃᓚᐅᖃᑕᐅᔪᓄᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓄᑦ 

ᐱᓚᐅᙱᑦᑐᓂᒃ $600 ᑮᓇᐅᔭᖅᑎᑖᒐᒃᓴᒥᒃ, ᓯᕗᓂᐊᓂ ᐊᒻᒪ ᐊᓯᐅᔨᓚᐅᖅᑎᓪᓗᒋᑦ $600-ᒥ 

ᑮᓇᐅᔭᖅᑎᑖᒐᒃᓴᒥᒃ 

 

ᑕᑯᒃᓴᐅᓂᐅᔪᖅ ᐅᖃᖅᑑᔮᖅᐳᖅ ᐃᖅᑲᓇᐃᔭᖅᑎᐅᔪᑦ ᐱᓕᕆᒃᑲᓐᓂᕈᓐᓇᕐᓂᖏᓐᓂ 

ᐃᓚᐅᑎᑦᑎᓂᕐᒧᑦ ᐃᓱᓕᑦᑎᔪᓂᒃ ᐸᕐᓇᐅᑎᖏᓐᓂᒃ  

ᐃᓱᐊᓂ ᐱᓕᕆᐊᖑᔪᒧᑦ, ᐃᓱᓕᑦᑎᔪᑦ ᐊᐱᕆᔭᐅᓚᐅᖅᐳᑦ ᐱᓕᕆᖃᑎᖃᕐᒪᖔᑕ ᐃᓄᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑎᓂᑦ ᐅᖃᐅᓯᖃᕐᓂᕐᒧᑦ ᐸᕐᓇᐅᑎᓂᒃ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᑭᖑᓂᐊᒍᑦ 

 19-ᖑᔪᓂ ᐃᓱᓕᑦᑎᔪᓄᑦ ᑭᐅᔪᓄᑦ, 7-ᑐᐃᓐᓇᐃᑦ (37%) 

ᐊᖏᖃᑎᖃᓚᐅᖅᐳᑦ ᐅᖃᐅᓯᐅᔪᒥᒃ 

“ᐃᖅᑲᓇᐃᔮᕆᔭᐅᔪᒪᓕᕆᔨᖁᑎᒐ ᐅᕙᓐᓂᑦ ᐃᑲᔪᓲᖑᕗᖅ 

ᐸᕐᓇᐅᑎᓕᐅᕐᓂᕐᒧᑦ ᐃᖅᑲᓇᐃᔮᕆᔪᒪᔭᓐᓄᓪᓗ ᐊᒻᒪᓗ 8 

ᑐᐃᓐᓇᐃᑦ (42%) ᐊᖏᖃᑎᖃᓚᐅᖅᐳᑦ ᐅᖃᐅᓯᐅᔪᒥᒃ 

“ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ ᐱᓕᕆᔨᒐ ᐅᕙᖓᓗ 

ᐅᖃᖃᑎᖃᖅᓯᒪᕗᒍᑦ ᐱᓕᕆᑦᑎᐊᖅᑐᒥᑦ ᓂᕈᐊᕐᓂᓐᓂᑦ ᑭᖑᓪᓕᕐᒥ 

 ᓇᑉᐸᖓᑕ ᐅᖓᑎᓪᓗᐊᖓᓂ (53%) ᐃᓱᓕᑦᑎᔪᓄᑦ 

ᐅᓂᒃᑳᕆᓚᐅᖅᐳᑦ ᐃᑲᔪᖅᓱᖅᑕᐅᔫᔮᕐᓂᖏᓐᓂ 

ᐃᖅᑲᓇᐃᔮᕆᔭᐅᔪᒪᓕᕆᔨᖁᑎᖓᓐᓄᑦ. ᑕᒪᓐᓇ ᓈᓴᐅᑎᖓ 

ᐊᒃᑐᖅᑕᐅᑐᐃᓐᓇᕆᐊᖃᖅᐳᖅ ᓱᓕᓂᐅᔪᒥᒃ ᐃᖅᑲᓇᐃᔮᕆᔭᐅᔪᒪᓕᕆᔨᖁᑎᖃᙱᓐᓂᖓᓂ ᐊᑐᓂ 

ᓄᓇᓕᐅᔪᓂᑦ – ᐃᓚᖏᑦ ᐃᓱᓕᑦᑎᔪᑦ ᐊᑐᐃᓐᓇᖃᕆᐊᖃᖅᐳᑦ ᐃᖅᑲᓇᐃᔮᕆᔭᐅᔪᒪᓕᕆᔨᖁᑎᒥᓂᒃ 

ᐅᖃᓘᑎᒃᑯᑦ ᐊᓯᐊᓂᒃ ᓄᓇᓕᖕᒥᑦ. 

ᐊᐱᖅᓱᖅᑕᐅᑎᓪᓗᒋᑦ ᐊᑐᕐᓂᑯᖏᓐᓂ ᑐᓂᓯᓂᕐᒧᑦ ᐱᓕᕆᐊᖑᔪᒥᑦ, ᖃᔅᓯᒐᓚᐃᑦ ᓄᓇᕗᒻᒥ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᖕᒥ ᐊᒻᒪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐃᖅᑲᓇᐃᔭᖅᑎᓂᑦ ᐅᖃᖅᓯᒪᕗᑦ ᐱᔪᒪᓂᕐᒥᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᑕᐅᑐᒃᑕᑐᐊᖃᑲᐃᓐᓇᕐᓂᖅᓴᐅᔪᒥᒃ ᐃᖅᑲᓇᐃᔮᒃᓴᒧᑦ ᐸᕐᓇᐃᓂᕐᒧᑦ ᑭᖑᓂᐊᒍᑦ ᐱᓕᕆᐊᖑᔪᒥᑦ. 

78.4% 77.5% 

ᐊᓯᐅᔨᓚᐅᙱᓐᓂᓐᓂ $600-ᒥᒃ ᑮᓇᐅᔭᖅᑎᑖᒐᒃᓴᒥᒃ ᐊᒥᐅᔨᐊᓂᒃᑎᓪᓗᖓ $600-ᒥᒃ ᑮᓇᐅᔭᖅᑎᑖᒐᒃᓴᒥᒃ 

ᐃᓕᓐᓂᐊᕐᕕᐊᕈᓯᕐᒥ ᐃᓚᐅᖃᑕᐅᓂᖅ 

ᓇᓗᓇᐃᒃᑯᑕᖅ 7: ᐃᓱᓕᑦᑎᔪᓄᑦ ᑭᐅᓂᑦ ᐅᖃᐅᓯᒃᓴᓕᐊᓄᑦ ᐃᑲᔪᖅᓱᐃᓂᕐᒥᑦ ᐱᔭᐅᔪᓂᒃ ᐸᕐᓇᐃᓂᕐᒧᑦ 

ᓯᕗᓂᒃᓴᖓᓐᓄᑦ 

ᐅᖃᐅᓯᓕᐊᖅ ᐊᖏᖃᑎᒋᕙᕋ ᓇᓕᐊᖕᓅᙱᑦᑐᖅ ᐊᖏᖃᑎᒌᙱᓚᕋ 

“ᐃᖅᑲᓇᐃᔮᕆᔭᐅᔪᒪᔪᓕᕆᔨᒐ ᐅᕙᓐᓂᑦ 

ᐃᑲᔪᓲᖑᕗᖅ ᐸᕐᓇᐅᑎᓕᐅᕐᓂᕐᒧᑦ 

ᐃᖅᑲᓇᐃᔮᕆᔪᒪᔭᓐᓄᑦ.” 

7 (37%) 8 4 

“ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ ᐱᓕᕆᔨᒐ 

ᐅᕙᖓᓗ ᐅᖃᖃᑎᖃᖅᓯᒪᕗᒍᑦ 

ᖃᓄᐃᓕᐅᕐᓂᐊᕐᓂᓐᓂᑦ ᑭᖑᓂᐊᒍᑦ 

ᐱᓕᕆᑦᑎᐊᖅᑐᒥᑦ ᓂᕈᐊᕐᓂᓐᓂᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᓂᒃᐸᑦ.” 

8 (42%) 7 4 

“ᑕᒪᐃᑎᒍᑦ, ᐃᑲᔪᖅᓯᖅᑕᐅᔫᔮᖅᐳᖓ 

ᐃᖅᑲᓇᐃᔮᕆᔭᐅᔪᒪᔪᓕᕆᔨᓐᓄᑦ.” 
10 (53%) 5 4 

“ᑕᒪᐃᑎᒍᑦ, ᐃᑲᔪᖅᓯᖅᑕᐅᔫᔮᖅᐳᖓ 

ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓂᑦ ᐱᓕᕆᔨᓐᓄᑦ.” 
13 (68%) 3 3 

 

ᐱᓕᕆᖃᑎᒌᖕᓂᕐᒧᑦ ᐅᑯᓇᓂ ᐃᓄᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᖕᒥᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐊᑐᕐᓂᖃᐅᑎᓂᒃ ᐱᐅᓯᒋᐊᖅᑕᐅᓗᑎᒃ ᐊᑯᓂᐅᔪᒃᑯᑦ 

ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᐅᔪᑦ ᐊᑐᕐᓂᖃᐅᑎᒥᒃ 

ᐊᑑᑎᖃᑦᑎᐊᓚᐅᖅᑐᒥᒃ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ 

ᐊᐱᕆᔭᐅᓚᐅᖅᐳᑦ ᐊᒃᓱᕈᕈᑕᐅᔪᓂᒃ ᐊᑐᓚᐅᖅᑕᒥᓂᑦ ᐊᑐᕐᓂᖃᐅᑎᖏᓐᓂ, ᑲᒪᒋᔭᒃᓴᖏᓐᓂ ᐊᒻᒪ 

ᐅᓂᒃᑳᕆᓂᕐᒧᑦ, ᐊᒻᒪᓗ ᖃᓄᖅ ᐱᐅᓯᒋᐊᖅᑎᑦᑎᔪᓐᓇᕐᒪᖔᑦᑕ ᐃᖅᑲᓇᐃᔭᖅᑎᐅᔪᑦ ᐱᓕᕆᖃᑎᒌᖕᓂᖏᓐᓂ 

ᓯᕗᒻᒧᐊᖅᐸᓪᓕᐊᓂᕐᒧᑦ. ᐊᐱᖅᓱᖅᑕᐅᔪᑦ ᐅᖃᓚᐅᖅᐳᑦ ᐃᖅᑲᓇᐃᔭᖅᑎᐅᔪᑦ ᐊᑐᕐᓂᖃᐅᑎᖏᑦ ᐊᒻᒪ 

ᑲᒪᒋᔭᕆᐊᓕᖏᑦ ᑐᑭᓯᓇᖅᓯᕙᓪᓕᐊᓕᐅᖅᐳᑦ ᐊᑯᓂᐅᕙᓪᓕᐊᓕᖅᑎᓪᓗᒍ ᐱᓕᕆᐊᖑᔪᖅ. ᑕᐅᑐᒃᖢᒍ ᑕᒪᓐᓇ 

ᓯᕗᓪᓕᖅᐹᑦᑎᐊᒥᒃ ᑐᓂᓯᓂᖏᓐᓂ ᐱᓕᕆᐊᖑᔪᒥᑦ ᑕᒪᕐᒥᒐᓚᖕᓄᑦ ᐃᖅᑲᓇᐃᔭᖅᑎᐅᔪᓄᑦ, ᐃᓚᖓᓂ 

ᐃᓕᑦᑎᓂᐅᔪᒥᒃ ᖃᓄᖅ ᐱᓕᕆᖃᑎᖃᕐᓂᕐᒧᑦ ᓂᕆᐅᒋᔭᐅᓚᐅᖅᐳᖅ. ᑕᐅᑐᒃᖢᓂ ᒪᓕᖕᓂᐊᖅᑐᒧᑦ 

ᐱᓕᕆᓂᐅᔪᒥᒃ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ, ᓯᕗᓪᓕᐅᓪᓗᑎᒃ ᐃᓂᐅᔪᑦ 

ᐃᓱᒫᓘᑕᐅᓚᐅᖅᑐᑦ ᐃᓚᖃᓚᐅᖅᐳᑦ: 

 ᖃᐅᔨᒋᐊᒃᑲᓐᓂᕐᓂᕐᒧᑦ ᐅᐸᙱᑦᑐᓄᑦ ᐃᓕᓐᓂᐊᖅᑎᓂᑦ: ᐃᖅᑲᓇᐃᔭᖅᑎᐅᔪᑦ ᐊᔾᔨᒌᙱᑦᑐᓂᒃ 

ᐃᓱᒪᒋᔭᖃᓚᐅᖅᐳᑦ ᑭᒃᑯᑦ ᑲᒪᒋᔭᖃᓪᓗᐊᕐᓂᖏᓐᓂ ᐅᐸᙱᑦᑐᓄᑦ ᐃᓕᓐᓂᐊᖅᑎᓂᑦ ᐊᒻᒪᓗ 

ᐊᔭᐅᕆᓂᕐᒧᑦ ᐃᓚᐅᖃᑕᐅᓂᕐᒧᑦ.  

 ᐃᓚᐅᖃᑕᐅᓂᖅ ᐱᓇᓱᒃᑎᒃᓴᖅᓯᐅᕐᓂᖅ ᐊᒻᒪᓗ ᐃᓕᓐᓂᐊᖅᑎᓂᑦ ᓂᕈᐊᖅᓯᓂᕐᒧᑦ: ᐃᓚᖏᑦ 

ᐃᓕᓴᐃᔨᐅᔪᑦ ᐊᒻᒪ ᐃᖅᑲᓇᐃᔮᕆᔭᐅᔪᒪᔪᓕᕆᔨᑦ ᐅᖃᐅᓯᖃᓚᐅᖅᐳᑦ ᐱᔪᒪᓂᖏᓐᓂ 

ᐃᓚᐅᖃᑕᐅᓂᖅᓴᐅᓂᕐᒧᑦ ᐅᖃᐅᔾᔨᓂᕐᒥ ᓂᖃᐃᓱᖅᐸᒃᑐᓂ ᐱᓕᕆᔾᔪᔾᔭᐅᕙᒃᑐᓄᑦ ᐱᓕᕆᐊᖑᔪᒧᑦ 

ᐊᒻᒪᓗ ᓂᕈᐊᖅᓯᖃᑕᐅᓂᕐᒧᑦ ᐃᓚᐅᔪᒃᓴᓂᒃ ᐱᓕᕆᐊᖑᔪᒧᑦ. 

ᐊᒥᓱᑦ ᐃᓄᓕᕆᔨᒃᑯᓐᓂ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᐅᔪᑦ 

ᐱᓕᕆᖃᑕᐅᔪᓄᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐅᖃᐅᓯᖃᓚᐅᖅᐳᑦ 

ᖁᕕᐊᓐᓂᖏᓐᓂ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ ᐱᓕᕆᔨᐅᔪᒧᑦ 

ᐊᒻᒪᓗ ᐅᔾᔨᕆᓪᓗᓂᔾᔪᒃ ᑕᒪᑐᒪ ᐊᑐᕐᓂᖃᐅᑎᖓᑕ ᐱᒻᒪᕆᐅᓂᖓᓂ ᐱᐅᓯᒋᐊᖅᑎᑦᑎᓂᕐᒧᑦ 

ᐋᔩᖃᑎᒌᖕᓂᕐᒥᑦ ᐊᒻᒪᓗ ᐱᓕᕆᖃᑎᒌᖕᓂᐅᔪᒥᑦ ᐃᖅᑲᓇᐃᔭᖅᑎᐅᔪᓄᑦ ᐊᑯᓂᐅᔪᒃᑯᑦ. 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᖅᑲᓇᐃᔭᖅᑎᖏᑦ ᑕᑯᓚᐅᖅᐳᑦ ᐱᓕᕆᐊᖑᔪᒧᑦ 

ᐱᓕᕆᔨᐅᔪᒥᒃ ᐊᔪᕐᓇᙱᓐᓂᖓᓂ ᐊᑐᐃᓐᓇᖃᕐᓂᕐᒧᑦ, ᑭᐅᑦᑎᐊᖃᑦᑕᕐᓂᖓᓂ, ᐊᒻᒪᓗ ᐃᓕᓯᒪᑦᑎᐊᕐᓂᖓᓂ 

ᐱᒋᐊᖅᑎᑦᑎᓂᕐᓄᑦ ᐋᖅᑭᒃᓱᐃᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓴᖅᑭᑕᐅᔪᓂᑦ ᐃᓄᓕᕆᔨᒃᑯᓐᓂᑦ ᐊᒻᒪᓗ 

ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᐅᔪᓄᑦ ᑕᐃᑲᓂᓗᒃᑖᖅ ᐱᓕᕆᐊᖑᔪᒥᑦ.     

ᐱᕕᒃᓴᖃᖅᐳᖅ ᐱᐅᓯᒋᐊᖅᑎᑦᑎᓂᕐᒧᑦ ᐱᓕᕆᔾᔪᔾᔭᐅᕙᒃᑐᓄᑦ ᐱᓇᓱᒃᑎᒃᓴᖅᓯᐅᕐᓂᖅ ᐊᒻᒪᓗ 

ᖃᐅᔨᓴᐃᓂᐅᔪᓂᑦ   

ᐱᓇᓱᒃᑎᒃᓴᖅᓯᐅᕐᓂᒃᑲᓐᓂᕐᓂᕐᒥᑦ ᐃᓚᐅᔪᒃᓴᓄᑦ ᐃᓕᓐᓂᐊᕆᐊᕐᓂᕐᒧᑦ ᖃᐅᔨᓴᐃᓂᐅᔪᓄᑦ   

ᐊᑕᐅᓯᖅ ᐊᒃᓱᕈᕈᑕᐅᓚᐅᖅᑐᖅ ᐊᑐᖅᑕᐅᔪᒥᒃ ᑕᒪᒃᑭᓄᑦ ᐃᓚᐅᖃᑕᐅᔪᓄᑦ ᓄᓇᓕᖕᓂ 

ᐱᓇᓱᒃᑎᒃᓴᖅᓯᐅᕐᓂᖏᓐᓂ ᓈᒻᒪᒃᑐᓂ ᓂᖃᐃᓱᖅᐸᒃᑐᓂ ᐱᓕᕆᔾᔪᔾᔭᐅᕙᒃᑐᓂᑦ ᐱᔭᕇᖅᓯᓂᕐᓄᑦ ᓄᓇᕗᒻᒥ 

ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᕐᓂᕐᒧᑦ ᐸᕐᓇᒃᓯᒪᓂᖏᓐᓂ ᖃᐅᔨᓴᐃᓂᐅᔪᒥᑦ.   

 ᑕᒪᐃᑎᒍᑦ, ᐃᓕᓐᓂᐊᖅᑎᑦᑎᔨᐅᔪᑦ ᐃᓚᐅᑎᑦᑎᓇᓱᐊᓚᐅᖅᐳᑦ ᐃᓚᐅᖃᑕᐅᓂᐊᖅᑐᓂᒃ ᐊᔾᔨᐸᓗᖏᓐᓂ 

ᐃᓕᓐᓂᐊᕐᓂᕐᒧᑦ ᖃᐅᔨᓴᐃᓂᐅᔪᒥᒃ ᓈᓴᐅᑎᓕᖕᓂ. ᑭᓯᐊᓂ, ᐊᑦᑎᒃᑑᓂᖓᓂ ᐱᓇᓱᒃᑎᒃᓴᖅᓯᐅᕐᓂᕐᒧᑦ 

ᐃᓚᖏᓐᓂ ᓄᓇᓕᐅᔪᓂᑦ, ᐃᓕᓐᓂᐊᖅᑎᑦᑎᔨᐅᔪᑦ ᐃᓚᐅᑎᑦᑎᓚᐅᖅᐳᑦ ᐃᓕᓐᓂᐊᖅᑎᓂᑦ 

ᐊᖏᓂᖅᓴᐅᔪᒥᒃ ᐊᔾᔨᒌᙱᓐᓂᓕᖕᓂ ᐃᓕᓐᓂᐊᕐᓂᕐᒧᑦ ᐱᔪᓐᓇᕐᓂᖏᓐᓂ ᐃᓗᓪᓕᕋᓱᒧᑦ 

ᐃᓕᓐᓂᐊᕐᕕᐊᕈᓯᕐᒥᑦ.   

 ᑕᒪᓐᓇ ᓴᖅᑭᑎᑦᑎᓚᐅᖅᐳᖅ ᐊᒃᓱᕈᕈᑕᐅᔪᓂᒃ ᐃᓕᓴᐃᔨᓄᑦ, ᐃᓕᓐᓂᐊᖅᑎᑦᑎᔭᕆᐊᖃᓚᐅᖅᑐᓂ 

ᐃᓕᓐᓂᐊᖅᑎᓂᑦ ᐊᔾᔨᒌᙱᑦᑐᓂᒃ ᐊᔪᙱᓐᓂᕐᓄᑦ ᑭᒡᓕᖃᕐᓂᐅᔪᓄᑦ; ᐊᒻᒪᓗ ᐃᓕᓐᓂᐊᖅᑎᓄᑦ, 

ᐃᕿᐊᙳᕋᔭᖅᑐᓄᑦ (ᐃᓕᓴᐃᓂᐅᔪᖅ ᐊᔪᕐᓇᙱᓗᐊᖅᐸᑦ ᐊᔪᕐᓇᓗᐊᖅᐸᓪᓘᓐᓃᑦ). 

ᒪᕐᕉᒃ ᐱᑕᖃᒐᔪᓛᖑᓚᐅᖅᑐᑦ ᐱᐅᓯᒋᐊᖅᑕᐅᖁᔭᐅᓇᔭᖅᑐᓂᑦ ᐱᓇᓱᒃᑎᒃᓴᖅᓯᐅᕐᓂᕐᒧᑦ ᐅᑯᐊᖑᓚᐅᖅᐳᑦ:  

(1) ᓴᙱᓂᖅᓴᒥᒃ ᐊᑐᕐᓂᕐᒥᑦ ᓄᓇᓕᖕᓂ ᐱᓇᓱᐊᕋᓱᖕᓂᕐᓄᑦ ᐱᓕᕆᔾᔪᑕᐅᔪᓂᒃ, ᐱᓗᐊᖅᑐᒥᒃ ᓄᓇᓕᖕᓂ 

ᐅᖃᓪᓚᒡᕕᓂᑦ, ᓄᓇᓕᖕᓂ ᑎᑎᕋᖅᓯᒪᔪᓄᑦ ᑕᑯᒃᓴᐅᑎᑕᐅᓂᐅᔪᓂᑦ, ᐊᒻᒪᓗ ᕙᐃᔅᐳᒃᑯᑦ; ᐊᒻᒪᓗ           

(2) ᐊᑯᓂᐅᓂᖅᓴᒥᒃ ᐱᓇᓱᒃᑎᒃᓴᖅᓯᐅᕐᓂᕐᒥᑦ ᐱᓕᕆᓂᐅᔪᒥᒃ ᓇᓗᓇᐃᖅᓯᒃᑲᓐᓂᕐᓂᕐᒧᑦ ᐱᑕᖃᕈᓐᓇᖅᑐᓂᒃ 

ᐃᓚᐅᔪᒃᓴᓄᑦ. 

ᐅᖃᐅᔾᔨᓂᖅ ᐱᑕᖃᕈᓐᓇᖅᑐᓂᒃ ᐃᓚᐅᔪᓐᓇᖅᑐᓂᑦ ᐱᓕᕆᐊᖑᔪᒥᑦ   

ᐊᑕᐅᓯᓪᓗᐊᒥᒃ ᓯᕗᓂᐊᓂ ᐱᓕᕆᕙᒃᑐᒥ ᐃᓄᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᓄᓇᕗᒻᒥ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᖕᒥ ᐱᓕᕆᔨᐅᔪᒥᒃ ᑕᒪᕐᒥᒐᓚᖕᓂ ᓄᓇᓕᐅᔪᓂᒃ ᐅᓂᒃᑳᕆᓚᐅᕐᓂᖏᓐᓂ ᐅᓂᒃᑳᕆᓂᕐᒥᑦ 

ᐊᔪᕈᑎᖃᑲᑕᓚᐅᕐᓂᖏᓐᓂ ᐅᓂᒃᑳᕆᓂᕐᒥᑦ ᐱᓕᕆᐊᖑᔪᒧᑦ ᐱᑕᖃᕈᓐᓇᖅᑐᓄᑦ ᐃᓚᐅᔪᓐᓇᖅᑐᓂᑦ, 

ᐅᖃᐅᓯᖃᕐᓂᕐᒥᓪᓗ ᐃᓱᒫᓘᑕᐅᔪᓂᑦ ᐃᓚᖏᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐃᖅᑲᓇᐃᔭᖃᑎᒋᔭᐅᔪᑦ ᓈᒻᒪᒃᑐᒥᒃ ᖃᐅᔨᒪᓂᖃᓚᐅᙱᓐᓂᖓᓐᓂ ᐱᓕᕆᐊᖑᔪᒥᑦ ᐅᖃᐅᓯᖃᕐᓂᕐᒧᑦ 

ᐱᓕᕆᔾᔪᔾᔭᐅᕙᒃᑐᓄᑦ. ᐃᓄᓕᕆᔨᒃᑯᑦ ᑐᓂᓯᓚᐅᖅᐳᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᑲᑎᙵᓂᐅᔪᓂᒃ ᐅᖃᐅᓯᒃᓴᒐᓛᓂᒃ ᐱᓕᕆᐊᖑᔪᒧᑦ, ᐃᓚᖃᖅᖢᓂ ᐊᑕᐅᓯᕐᒥ-

ᒪᒃᐱᖅᑐᒐᕐᒥ ᓇᐃᒡᓕᒋᐊᖅᓯᒪᔪᒥᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ, 

ᐅᖃᐅᓯᐅᖃᑦᑕᕐᓂᐊᖅᑐᓄᑦ ᐱᓕᕆᔾᔪᔾᔭᐅᕙᒃᑐᓄᑦ. ᑭᓯᐊᓂ, ᐊᐱᖅᓱᖅᑕᐅᓂᐅᔪᓂᒃ ᐃᖅᑲᓇᐃᔭᖅᑎᓄᑦ 

ᓴᖅᑭᑎᑦᑎᓚᐅᖅᐳᑦ ᐱᔪᒪᒃᑲᓐᓂᕐᓂᒥ ᐅᖃᐅᓯᒃᓴᒃᑲᓐᓂᕐᓂ ᐊᒻᒪᓗ ᐃᑲᔪᕈᑎᒃᓴᓂᒃ ᐃᑲᔪᕐᓂᕐᒧᑦ 

ᐅᓂᒃᑳᕆᓂᕐᒧᑦ ᐱᓕᕆᐊᖑᔪᒥᑦ.   

ᐱᐅᓯᒋᐊᖅᑎᑦᑎᓂᕐᒥᑦ ᓯᕗᓂᐊᓂ ᐱᓕᕆᓲᓄᑦ ᖃᐅᔨᒪᓂᖓᓐᓂ ᐱᒻᒪᕆᐅᓗᐊᖅᐳᖅ ᑮᓇᐅᔭᓕᐊᕆᔭᐅᔪᓄᑦ 

ᐃᑲᔫᓯᐊᓄᑦ ᐱᓕᕆᔨᐅᔪᓄᑦ: ᐊᐱᕆᔭᐅᒑᖓᑕ ᖃᓄᖅ ᐱᓕᕆᔾᔪᔾᔭᐅᕙᒃᑐᑦ ᖃᐅᔨᓚᐅᕐᒪᖔᑕ ᐱᓕᕆᐊᖑᔪᒧᑦ, 

ᑕᒪᕐᒥᒐᓚᐃᑦ ᐃᓕᓐᓂᐊᖅᑎᓂᑦ ᐊᐱᖅᓱᖅᑕᐅᔪᑦ ᐅᖃᓚᐅᖅᐳᑦ “ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ 

ᐱᓕᕆᔨᒥᒃ.” 

ᒪᓕᑦᑎᐊᖏᓐᓇᖅᓯᒪᔪᒥᒃ ᐱᓕᕆᔾᔪᔾᔭᐅᕙᒃᑐᓄᑦ ᖃᐅᔨᓴᖅᑕᐅᓂᖏᓐᓄᑦ ᓄᓇᓕᖕᓂᑦ 

ᐃᑲᔪᕐᓂᕐᒧᑦ ᖃᐅᔨᓴᐃᓂᕐᓂ ᐃᓕᓐᓂᐊᖅᑎᐅᔪᓐᓇᕐᓂᐊᖅᑐᓄᑦ, ᐃᓄᓕᕆᔨᒃᑯᑦ ᑐᓂᓯᓚᐅᖅᐳᑦ 

ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ ᐱᓕᕆᔨᐅᔪᓂᑦ ᑎᑎᕋᖅᓯᒪᔪᒥᒃ-ᒪᓕᒋᐊᓕᖕᒥᑦ ᐊᑐᖅᑕᐅᓗᓂ 

ᐅᖃᐅᓯᖃᖅᑎᓪᓗᒋᑦ ᐱᓕᕆᐊᖑᔪᒥᑦ ᐱᓕᕆᔾᔪᔾᔭᐅᕙᒃᑐᓄᑦ ᐊᒻᒪᓗ ᐃᓱᒪᓕᐅᕆᓂᕐᒧᑦ ᓇᒃᓯᐅᑎᓂᐊᕐᒪᖔᒍ 

ᐱᓕᕆᔾᔪᔾᔭᐅᕙᒃᑐᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐃᓕᓐᓂᐊᕆᐊᕐᓂᕐᒧᑦ ᖃᐅᔨᓴᐃᓂᐅᔪᒧᑦ, 

ᐃᓚᖃᕐᓗᓂ ᐱᓕᕆᔾᔪᔾᔭᐅᕙᒃᑐᑦ ᐱᔪᒪᖕᒪᖔᑦ ᐱᓕᕆᐊᖑᔪᒧᑦ, ᐸᐃᕆᔨᖃᕐᓂᕐᒧᑦ ᐱᔭᕆᐊᖃᕐᒪᖔᑦ, 

ᐊᓯᖏᓐᓂᒡᓗ ᐊᒡᕕᐊᕈᑎᖃᕋᔭᕈᓂ ᓄᖅᑲᖅᑎᑦᑎᓇᔭᖅᑐᒥᒃ ᐃᓚᐅᖃᑕᐅᓂᕐᒧᑦ. 

ᑭᓯᐊᓂ, ᐊᐱᕆᔭᐅᖕᒪᑕ ᖃᓄᖅ ᐃᓱᒪᓕᐅᕆᕙᖕᓂᖏᓐᓂ ᓇᓕᐊᑦ ᐃᓚᐅᔪᒃᓴᐅᖁᔭᐅᓇᔭᖅᑐᓂᑦ 

ᓇᒃᓯᐅᑎᔭᐅᓂᖏᓐᓄᑦ ᐃᓕᓐᓂᐊᕐᓂᕐᒧᑦ ᖃᐅᔨᓴᖅᑕᐅᓂᕐᒧᑦ, ᐱᓕᕆᔨᐅᔪᑦ ᐅᖃᐅᓯᖃᓚᐅᖅᐳᑦ 

ᐊᔾᔨᒌᙱᕈᓘᔭᖅᑐᓂᒃ ᐊᓯᖏᓐᓂ ᐅᖃᐅᓯᒃᓴᓂᒃ ᐊᑐᖅᐸᒃᑕᖏᓐᓂ ᖃᐅᔨᓴᕐᓂᕐᒧᑦ ᐱᓕᕆᔾᔪᔾᔭᐅᕙᒃᑐᓄᑦ: 

 ᐱᓕᕆᔨᐅᔪᑦ ᐃᓚᖏᓐᓂ ᓄᓇᓕᐅᔪᓂᒃ ᖃᐅᔨᓴᐃᑐᐃᓐᓇᖅᐸᓚᐅᖅᐳᑦ ᐱᓕᕆᔾᔪᔾᔭᐅᕙᒃᑐᓂᑦ 

ᐱᔭᕇᖅᓯᒪᙱᑦᑐᓂᒃ ᖁᑦᑎᒃᑐᒥᒃ ᐃᓕᓐᓂᐊᕐᓂᕐᒥᑦ, ᐃᓚᖏᑦ ᐱᓕᕆᔨᐅᔪᑦ ᐊᓯᖏᓐᓂ ᓄᓇᓕᐅᔪᓂ 

ᕿᓂᑐᐃᓐᓇᖅᐸᓚᐅᖅᖢᑎᒃ ᖁᑦᑎᒃᑐᒥᒃ ᐃᓕᓐᓂᐊᕐᕕᖕᒥᑦ ᐃᓱᓕᑦᑎᓯᒪᔪᓂᑦ. 

 ᐊᓯᖏᑦ ᐊᑐᖅᑕᐅᒐᔪᒃᑐᑦ ᑐᕌᒐᕆᔭᐅᕙᒃᑐᑦ ᖃᐅᔨᓴᐃᓂᕐᓄᑦ ᐱᓕᕆᔾᔪᔾᔭᐅᕙᒃᑐᓂᑦ ᐃᓚᖃᓚᐅᖅᐳᑦ 

‘ᐱᓕᕆᔨᐅᔫᑉ ᖃᐅᔨᒪᓂᕆᔭᖓᓂ ᐱᓕᕆᔾᔪᔾᔭᐅᕙᒃᑐᓄᑦ’, ᐱᓕᕆᔾᔪᔾᔭᐅᕙᒃᑐᖅ 

ᐃᓚᐅᖃᑕᐅᔪᒪᓇᔭᕐᓂᖓᓂ, ᐊᒻᒪᓗ ᐱᓕᕆᔾᔪᔾᔭᐅᕙᒃᑐᖅ ‘ᐃᖅᑲᓇᐃᔮᖅᑖᕆᐊᖃᓪᓚᕆᖕᓂᖓᓂ.’  

ᐊᔾᔨᒌᙱᓐᓂᐅᔪᑦ ᖃᓄᖅ ᐱᓕᕆᔾᔪᔾᔭᐅᕙᒃᑐᑦ ᖃᐅᔨᓴᖅᑕᐅᕙᖕᓂᖏᓐᓂ ᐅᖃᖅᑑᔮᖅᐳᖅ ᐱᔭᕆᐊᖃᕐᓂᐅᔪᒥᒃ 

ᓇᓗᓇᐃᖅᓯᒃᑲᓐᓂᕐᓂᕐᒥᑦ ᐊᒻᒪᓗ ᓴᙱᒃᑎᒋᐊᖅᑕᐅᓂᖓᓂ ᑕᐃᒪᐃᒐᔪᖕᓂᖓᓂ ᖃᐅᔨᓴᐃᓂᕐᒧᑦ 

ᐱᓕᕆᔾᔪᓯᖓᓐᓂ. ᐊᒻᒪᓗ, ᐊᑐᖅᑕᐅᓂᖓᓂ ᓯᕗᓂᐊᓂ ᐃᓕᓐᓂᐊᖅᓯᒪᓂᖓᓂ ᐆᒃᑐᕋᐅᑕᐅᓂᖓᓂ 

ᓈᒻᒪᖕᓂᖓᓄᑦ ᐊᑐᕆᐊᖃᙱᓚᖅ, ᑭᖑᓪᓕᖅ ᐱᓕᕆᓂᐅᔪᖅ ᐱᓕᕆᔾᔪᓯᐊᓂ ᐃᓚᐅᔪᒃᓴᓄᑦ ᐱᓕᕆᓂᐅᖕᒪᑦ 

ᐃᓕᓐᓂᐊᕐᓂᕐᒧᑦ ᖃᐅᔨᓴᖅᑕᐅᓂᖓᓂ. ᑕᒪᓐᓇ ᓇᓚᐅᑦᑎᓂᖅᓴᐅᕗᖅ, ᒫᓐᓇᒨᓕᖓᓂᖅᓴᐅᓪᓗᓂ 

ᖃᐅᔨᓴᐃᓂᐅᕗᖅ ᐊᔪᙱᓐᓂᕐᓂ ᓯᕗᓂᐊᓂ ᐃᓕᓐᓂᐊᖅᓯᒪᓂᖏᓐᓂᑦ. 

ᐃᖅᑲᓇᐃᔭᖅᑏᑦ ᐊᒻᒪ ᐃᓕᓐᓂᐊᖅᑏᑦ ᐊᑐᓕᖁᔭᐅᔪᓕᐅᓚᐅᖅᐳᑦ ᐱᐅᓯᒋᐊᖅᑎᑦᑎᓂᕐᒧᑦ 

ᐱᓕᕆᐊᖑᔪᒧᑦ ᐊᑑᑎᖃᑦᑎᐊᕐᓂᖓᓄᑦ 

ᖃᔅᓯᒐᓚᐃᑦ ᐃᖅᑲᓇᐃᔭᖅᑎᐅᔪᑦ ᐊᒻᒪ ᐃᓕᓐᓂᐊᖅᑎᑦ ᐅᖃᐅᓯᖃᓚᐅᖅᐳᑦ ᐃᓱᒫᓘᑕᐅᔪᓂᒃ 

ᓇᓗᓇᐃᖅᑕᐅᓯᒪᔪᓄᑦ ᐃᓱᒪᒋᔭᖏᓐᓂ ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐊᐱᖅᓱᕐᓂᕐᒥᑦ ᐱᓕᕆᔾᔪᓯᐅᔪᒥᒃ. 

ᒪᕐᕉᒃ ᐱᑕᖃᒐᔪᓛᖑᔪᑦ ᐅᖃᐅᓯᐅᔪᑦ ᐅᑯᐊᖑᕗᑦ: 

 ᐊᑑᑎᖃᕐᓂᖓᓄᑦ ᓄᓇᕗᒻᒧᑦ: ᐃᓚᖏᑦ ᐃᖅᑲᓇᐃᔭᖅᑎᐅᔪᑦ ᐊᒻᒪ ᐃᓕᓐᓂᐊᖅᑎᑦ ᐅᔾᔨᕆᓚᐅᖅᐳᑦ 

ᐃᓕᓐᓂᐊᕈᑎᒃᓴᐃᑦ ᐅᖃᐅᓯᖃᒐᔪᖕᓂᖏᓐᓂ ᓄᓇᑦᓯᐊᕐᒧᑦ. ᓴᙱᓂᐅᔪᑦ ᐅᔾᔨᕆᔭᐅᓚᐅᖅᐳᑦ 

ᐃᖅᑲᓇᐃᔭᖅᑎᓂᑦ ᐊᒻᒪ ᐃᓕᓐᓂᐊᖅᑎᓂᑦᑕᐅᖅ. ᓲᕐᓗ, ᐃᓕᓐᓂᐊᕈᑎᓕᐅᖅᑕᐅᓯᒪᔪᑦ ᐃᓚᓕᐅᔾᔨᕗᖅ 

‘ᓴᓇᓂᖅ ᐊᐅᕕᓂᑦ ᐃᒡᓗᕕᒐᕐᒧᑦ’ ᐅᖃᐅᓯᐅᕗᖅ ᑐᙵᕕᒋᔭᐅᓂᖓᓂ ᐋᖅᑭᒃᓯᒪᑦᑎᐊᖅᑐᒧᑦ ᐃᓄᖕᒧᑦ.   

 ᖃᖓᐅᓂᖓ ᐊᑐᖅᑕᐅᔪᒃᓴᓕᐊᖑᔪᓄᑦ ᐱᕙᓪᓕᐊᑎᑕᐅᓂᖓᓂ ᐆᒃᑐᕋᐅᑎᐅᔪᒧᑦ: 

ᐊᑐᖅᑕᐅᔪᒃᓴᓕᐊᖑᔪᓄᑦ ᐱᕙᓪᓕᐊᑎᑕᐅᓂᖓᓂ ᐆᒃᑐᕋᐅᑎᖓ ᐱᔭᕆᐊᖃᖅᐳᖅ ᐃᓕᓐᓂᐊᖅᑎᓂᑦ 

ᕿᒥᕐᕈᓂᕐᒧᑦ ᐊᒃᓱᕈᕈᑎᒋᓚᐅᖅᑕᒥᓂᑦ, ᓴᙱᓂᖏᓐᓂ ᐊᒻᒪᓗ ᐃᓅᓯᖓᑕ ᑐᕌᒐᒃᓴᖏᓐᓂ. ᔭᓄᐊᕆ-

ᐊᐃᑉᕆᓕ 2016-ᒥ ᐱᓕᕆᐊᖑᔪᒥᒃ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐊᑐᖅᑕᐅᔪᒃᓴᓕᐊᖑᔪᓄᑦ ᐱᕙᓪᓕᐊᑎᑕᐅᓂᖓ ᐱᓕᕆᐊᖑᓚᐅᖅᐳᑦ ᐱᒋᐊᕐᓂᖓᓂ ᐃᓕᓐᓂᐊᕐᓂᐅᔪᒥᒃ. 

ᖃᔅᓯᒐᓚᐃᑦ ᐃᖅᑲᓇᐃᔭᖅᑎᐅᔪᑦ ᐊᒻᒪ ᐃᓕᓐᓂᐊᖅᑎᑦ ᐃᓱᒪᓚᐅᖅᐳᑦ ᐆᒃᑐᕋᐅᑕᐅᔪᖅ 

‘ᐅᖃᓗᐊᖅᑕᐃᓕᒪᓂᖓᓂ,’ ᐊᒻᒪᓗ ᐅᖃᖅᖢᑎᒃ ᑭᖑᓂᒃᑲᓐᓂᐊᒍᑦ ᐱᓕᕆᐊᖑᔪᒧᑦ ᐱᓕᕆᐊᖑᓪᓗᐊᕐᒪᑦ 

ᐃᓕᓐᓂᐊᖅᑎᑦ ᐊᒻᒪᓗ ᐃᓕᓴᐃᔨᐅᔪᑦ ᓱᖏᐅᑎᖃᑦᑕᐅᑎᔾᔫᒥᒍᑎᒃ. 

ᑭᖑᓪᓕᖅᐹᒥᒃ, ᐃᓚᒋᔭᐅᓪᓗᓂ ᑭᖑᓂᐊᒍᑦ-ᐱᓕᕆᐊᖑᔪᒧᑦ ᖃᐅᔨᓴᐃᓂᐅᔪᒥᑦ, ᐃᓕᓐᓂᐊᖅᑎᑦ 

ᐊᐱᕆᔭᐅᓚᐅᖅᐳᑦ ᑭᓱᒥᒃ ᐊᓕᐊᓇᐃᒋᔭᖃᓚᐅᙱᓐᓂᖏᓐᓂ ᐱᓕᕆᐊᖑᔪᒥᑦ, ᐊᒻᒪᓗ ᑭᓱᓂᒃ 

ᐊᓯᔾᔨᕐᓂᖃᖁᔨᓇᔭᖅᐸᑦ ᐱᓕᕆᐊᖑᔪᒧᑦ. 75%-ᖑᔪᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓂᑦ ᐃᖃᓗᖕᓂ ᐊᒻᒪᓗ ᐅᖅᓱᖅᑑᒥᒃ ᐅᖃᐅᓯᖃᓚᐅᖅᐳᑦ 

ᖃᕋᓴᐅᔭᒃᑰᕋᑕᐅᔪᓂᒃ ᓱᒃᑲᐃᓐᓂᖏᓐᓂ ᐊᒻᒪᓗ ᖃᕋᓴᐅᔭᑦ ᓱᑲᙱᓗᐊᕐᓂᖏᓐᓂ. ᐅᖃᐅᓯᐅᓂᖃᓚᐅᙱᑦᑐᖅ 

ᐱᔭᕆᑐᔪᓄᑦ ᐊᑲᐅᙱᓕᐅᕈᑕᐅᔪᓂᒃ ᐅᓂᒃᑳᕆᔭᐅᔪᓂᒃ ᐃᓕᓐᓂᐊᖅᑎᓄᑦ ᖃᒪᓂᑦᑐᐊᕐᒥ, ᐊᒻᒪᓗ 

ᐃᓄᓕᕆᔨᒃᑯᑦ ᐱᓚᐅᙱᓚᑦ ᖃᐅᔨᓴᐃᓂᐅᔪᒥᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᐊᓯᖏᓐᓂ ᑎᓴᒪᓂᒃ 

ᓄᓇᓕᐅᔪᓂᑦ.    

ᐊᑦᑎᒃᑐᑦ ᑭᐅᓂᕐᒧᑦ ᐅᓄᕐᓂᖏᓐᓂ ᓄᖅᑲᖅᑎᑦᑎᓚᐅᖅᐳᑦ ᐃᓗᑐᓂᖅᓴᒥᒃ ᖃᐅᔨᓴᐃᓂᐅᔪᒧᑦ 

ᐱᓕᕆᐊᖑᔪᒧᑦ   

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᖅᑲᓇᐃᔭᖅᑏᑦ ᐱᓕᕆᓚᐅᖅᐳᑦ ᑲᑎᖅᓱᐃᓂᕐᒧᑦ 

ᐊᔾᔨᒌᙱᕈᓘᔭᖅᑐᓂ ᐅᖃᐅᓯᒃᓴᓂᒃ ᐱᐅᓂᖓᓂ ᐱᓕᕆᐊᖑᔪᒧᑦ ᐊᑐᕐᓂᒃᑯᑦ ᖃᐅᔨᓴᐃᓂᐅᔪᓂᑦ. 

ᓇᓗᓇᐃᒃᑯᑕᖅ 8 ᑐᓂᓯᕗᖅ ᐅᖃᐅᓯᒃᓴᓂ ᑭᐅᓂᖏᓐᓄᑦ ᐅᓄᕐᓂᖏᓐᓂ:    

 ᐃᓕᓴᐃᔩᑦ ᖃᐅᔨᓴᓚᐅᖅᐳᑦ ᐅᐸᑦᑎᐊᖃᑦᑕᕐᓂᖏᓐᓂ 100%-ᖑᔪᓄᑦ ᐃᓕᓐᓂᐊᖅᑎᓄᑦ. ᐱᓕᕆᐊᖑᔪᒧᑦ 

ᐱᓕᕆᔨᖓ ᐱᓕᕆᐊᖃᔅᓲᔭᓚᐅᖅᐳᖅ ᓇᓗᓇᐃᖅᓯᓂᕐᒥᑦ ᐅᐸᑦᑎᐊᖃᑦᑕᕐᓂᕐᒧᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂ ᐅᓂᒃᑳᕆᔭᐅᕙᖕᓂᖏᓐᓂ ᐃᓄᓕᕆᔨᒃᑯᓐᓄᑦ ᐱᓇᓱᐊᕈᓯᑕᒫᒥᒃ. 

 ᐊᓯᖏᑦ ᐱᖓᓱᑦ ᖃᐅᔨᓴᐃᓂᐅᔪᑦ ᐅᑎᕐᕕᐅᓚᐅᖅᐳᑦ ᐊᑦᑎᖕᓂᖅᓴᒻᒪᕆᖕᓂ ᑭᐅᓂᕐᒧᑦ ᐅᓄᕐᓂᖏᓐᓂ. 

ᐱᓕᕆᕕᒃᓴᖓᓄᑦ ᐃᓱᓕᕕᖏᓐᓂ ᓄᖅᑲᖅᑎᑦᑎᓚᐅᖅᐳᖅ ᖃᐅᔨᓴᖅᑎᐅᔪᒥᒃ ᕿᓂᕐᓂᕐᒧᑦ ᐱᔾᔪᑕᐅᔪᓂᒃ 

ᐊᑦᑎᒃᑐᒧᑦ ᑭᐅᓂᕐᒧᑦ ᐅᓄᕐᓂᖏᓐᓂ. 

 ᐅᓄᙱᓗᐊᕐᓂᐅᔪᓂᒃ ᑭᐅᓂᐅᔪᓄᑦ ᑖᒃᑯᓄᖓ ᖃᐅᔨᓴᐃᓂᐅᔪᓂᑦ ᑲᑎᙵᓂᖃᖅᖢᓂ 

ᐃᓱᒪᒋᔭᐅᑐᐃᓐᓇᕐᓂᐅᔪᓄᑦ ᖃᔅᓯᐊᕐᔪᑐᐃᓐᓇᓂᒃ ᓄᓇᓕᖕᓂ ᑭᒡᓕᖃᖅᑎᑦᑎᕗᖅ ᓴᖅᑭᑕᐅᓂᖏᓐᓄᑦ 

ᓇᓂᔭᒥᓂᑦ ᐊᑐᖅᑐᒥᒃ ᑕᒪᑐᒥᖓ ᖃᐅᔨᓴᐃᓂᐅᔪᒥᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ. 

ᓇᓗᓇᐃᒃᑯᑕᖅ 8: ᓇᐃᒡᓕᒋᐊᖅᓯᒪᔪᒥᑦ ᖃᐅᔨᓴᐃᓂᐅᔪᒥᑦ ᑭᐅᓂᕐᒧᑦ ᐅᓄᕐᓂᖏᓐᓂ, 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗᐱᓕᕆᐊᖑᔪᒧᑦ ᔭᓄᐊᕆ-ᐊᐃᑉᕆᓕ 2016 

ᖃᐅᔨᓴᐃᓂᐅᔪᒥᑦ # ᑭᐅᔪᓂᒃ 
ᑭᐅᓂᕐᒧᑦ 

ᐅᓄᕐᓂᖏᑦ 

ᓄᓇᓕᐅᔪᑦ 

ᑭᐅᙱᑦᑐᓂᑦ 

ᐃᓕᓐᓂᐊᖅᑎᓄᑦ ᐅᐸᑦᑎᐊᖃᑦᑕᕐᓂᕐᒧᑦ 

ᖃᐅᔨᓴᖅᑕᐅᓂᖓ 
82/82 100% 0/7 

ᐃᖅᑲᓇᐃᔭᖅᑎᖁᑎᓕᖕᓄᑦ-ᐃᓕᓐᓂᐊᖅᑎᓄᑦ 

ᖃᐅᔨᓴᖅᑕᐅᓂᖏᑦ 
14/50 28% 3/7 

ᐃᓕᓐᓂᐊᖅᑎᑦ ᑭᖑᓂᐊᒍᑦ-ᐱᓕᕆᐊᖑᔪᒧᑦ 

ᖃᐅᔨᓴᐃᓂᐅᔪᒥᑦ 
19/50 38% 4/7 

ᑕᖅᑭᓄᑦ-ᐱᖓᓱᓄᑦ ᑭᖑᓂᐊᒍᑦ-

ᐱᓕᕆᐊᖑᔪᒧᑦ ᐃᓱᓕᑦᑎᔪᑦ ᑭᖑᓂᐊᒍᑦ 

ᖃᐅᔨᒋᐊᖅᑕᐅᒃᑲᓐᓂᕐᓂᖏᑦ 

27/50 54% 1/7 

ᑭᖑᓪᓕᖅᐹᒥᒃ, ᐱᒻᒪᕆᐅᕗᖅ ᐅᔾᔨᕆᓂᕐᒧᑦ ᑕᒪᒃᑭᑦ ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᒃ ᐊᐅᓚᑕᐅᔪᓂᒃ ᑭᖑᓂᐊᒍᑦ-ᐱᓕᕆᐊᖑᔪᒧᑦ ᖃᐅᔨᓴᐃᓂᐅᔪᓂᑦ ᐃᓕᓐᓂᐊᖅᑎᓄᑦ 

ᑲᑎᖅᓱᐃᔪᓂᒃ ᐊᔾᔨᒌᐸᓗᖕᓂ ᐅᖃᐅᓯᒃᓴᓂᒃ. ᑕᒪᓐᓇ ᒪᕐᕈᐃᖅᓯᓂᐅᔪᒥᒃ ᐊᑑᑎᖃᑦᑎᐊᙱᑦᑑᕗᖅ 

ᐊᑐᖅᑕᐅᓂᖓᓂ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑎᑦ ᐱᓕᕆᓂᖏᓐᓄᑦ.     

ᐃᓚᖓ 4: ᐃᖏᕐᕋᓂᖓ, ᐱᒻᒪᕆᐅᔪᑦ ᓇᓂᔭᐅᔪᓂᑦ ᐊᒻᒪᓗ ᐊᑐᓕᖁᔭᐅᔪᓂᑦ 

ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐃᖏᕐᕋᓂᖓ 

ᐱᐅᓯᒋᐊᖅᑎᑦᑎᓂᕐᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᑲᑎᙵᓂᐅᔪᑦ ᓯᕗᓪᓕᐅᑎᑦᑎᕙᒃᐳᑦ 

ᐊᒻᒪᓗ ᐊᒃᓱᕈᐃᓐᓇᖅᐸᒃᐳᑦ ᐱᐅᓯᕙᓪᓕᐊᖏᓐᓇᕐᓂᐅᔪᒧᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᖅᑲᓇᐃᔭᖅᑎᖏᑦ ᐃᓄᓕᕆᔨᒃᑯᓐᓂᑦ ᐊᒻᒪᓗ 

ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐋᖅᑭᒃᓯᒫᓂᒃᑐᓂ ᐱᓕᕆᔾᔪᓯᖃᖅᐳᑦ ᖃᓄᖅ 

ᐱᓕᕆᖃᑎᒌᒃᐸᖕᓂᖏᓐᓂ ᓇᓗᓇᐃᖅᓰᓐᓇᕐᓂᕐᒧᑦ ᐊᒃᓱᕈᕈᑕᐅᔪᓂᑦ ᐊᒻᒪᓗ ᑲᑐᔾᔨᓗᑎᒃ 

ᐋᖅᑭᒍᑎᒃᓴᓕᐅᕐᓂᕐᒧᑦ ᑖᒃᑯᓄᖓ ᐊᒃᓱᕈᕈᑕᐅᔪᓄᑦ.   

 ᐃᓚᐅᑎᑦᑎᒐᔪᖕᓂᐅᔪᒥᒃ ᐃᖅᑲᓇᐃᔭᖅᑎᓂᑦ ᑕᒪᒃᑭᓂᒃ ᑭᒡᓕᐅᔪᓄᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ: ᓲᕐᓗ, ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ ᐱᓕᕆᔨ ᐊᐅᓪᓛᓚᐅᖅᐳᖅ ᓄᓇᓕᖕᓄᑦ ᓯᕗᓂᐊᓂ ᐊᒻᒪ ᑭᖑᓂᐊᓂ ᐱᓕᕆᐊᖑᔪᒧᑦ 

ᐃᑲᔪᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐃᖅᑲᓇᐃᔭᖅᑎᓂᑦ, ᐊᒻᒪᓗ ᑲᑎᒪᖃᑎᖃᕐᓂᕐᒧᑦ ᐃᖅᑲᓇᐃᔭᖅᑎᓂᑦ ᐊᒻᒪ 

ᐃᓚᐅᔪᓄᑦ ᐃᓕᑦᑎᓂᕐᒧᑦ ᐊᑐᕐᓂᑯᖏᓐᓂ ᐱᓕᕆᐊᖑᔪᒥᑦ. ᐱᓕᕆᐊᖑᔪᒧᑦ ᐱᓕᕆᔨ 

ᐊᐅᓪᓛᖏᓐᓇᖅᐸᒃᐳᖅ ᐱᔭᐅᔭᕆᐊᖃᓕᕌᖓᒥ. 

 ᖃᐅᔨᓴᐃᓐᓇᕐᓂᐅᔪᒥᒃ ᐃᓂᐅᔪᓂᒃ ᐱᐅᓯᒋᐊᕆᐊᖃᖅᑐᓂᑦ:  ᐃᓚᖓᓐᓂ ᐱᓕᕆᐊᖑᔪᒧᑦ 

ᑲᒪᒋᔭᕆᐊᖃᐃᓐᓇᖅᐸᒃᑕᖏᓐᓂ ᑲᑎᖅᓱᐃᓂᕐᒧᑦ ᖃᐅᔨᓴᐃᓂᐅᒐᔪᒃᑐᓂ ᐅᖃᐅᓯᒃᓴᓕᐊᓂᑦ 

ᐃᓕᓐᓂᐊᖅᑎᓂᑦ ᐃᓚᖃᖅᖢᓂ ᐃᓄᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ 

ᐃᖅᑲᓇᐃᔭᖅᑎᐅᔪᓂᑦ ᐃᓕᑦᑎᓂᕐᒧᑦ ᐊᒃᓱᕈᕈᑕᐅᔪᓂᑦ, ᐃᖏᕐᕋᓂᖓᓐᓂ, ᐊᒻᒪᓗ ᐃᓂᐅᔪᑦ 

ᐱᐅᓯᒋᐊᕆᐊᖃᖅᑐᓄᑦ.   

 ᐊᖏᖅᓯᒪᓂᕐᒥᑦ ᐊᑲᐅᙱᓕᐅᕈᑕᐅᔪᓄᑦ-ᐋᖅᑭᒃᓱᐃᓂᕐᒥᑦ: ᐊᑲᐅᙱᓕᐅᕈᑕᐅᔪᑦ ᓇᓗᓇᐃᖅᑕᐅᖕᒪᑕ, 

ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᒻᒪᓗ ᐃᓄᓕᕆᔨᒃᑯᑦ ᓯᕗᓕᐅᖅᑎᐅᔪᑦ ᖃᐅᔨᓴᐃᑲᐅᑎᒋᕗᑦ 

ᓇᓗᓇᐃᖅᓯᓂᕐᒧᑦ “ᓇᓕᐊᑦ ᐊᑲᐅᙱᓕᐅᕈᑕᐅᔪᑦ ᒫᓐᓇᑲᐅᑎᒋ ᐋᖅᑭᒍᓐᓇᖅᐸᕗᑦ, ᐊᒻᒪᓗ ᓇᓕᐊᑦ 

ᑭᐅᔪᓐᓇᖅᐱᑎᒍᑦ ᑭᖑᓪᓕᕐᒥ ᐱᓕᕆᐊᖑᔪᒧᑦ.” 

 ᑮᓇᐅᔭᓂᒃ ᐱᕈᖅᑎᑦᑎᓇᓱᖕᓂᕐᒧᑦ ᓇᐅᑦᑎᖅᓱᕐᓂᕐᒧᑦ ᐊᒻᒪ ᖃᐅᔨᓴᖅᑕᐅᓂᖏᓐᓄᑦ: 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᓯᕗᓕᐅᖅᑎᐅᔪᑦ ᓴᙱᔪᒥᒃ 

ᐃᑲᔪᖅᓱᐃᓚᐅᖅᐳᑦ ᖃᐅᔨᓴᐃᓂᕐᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ, ᐊᒻᒪᓗ ᐱᓕᕆᖃᑎᖃᖅᖢᑎᒃ ᐃᖅᑲᓇᐃᔭᖅᑎᒥᓂᑦ ᑲᒪᒋᔭᖃᕐᓂᕐᒧᑦ ᖃᐅᔨᓴᐃᓂᐅᔪᒥᑦ 

ᐊᒻᒪᓗ ᐊᐱᖅᓱᕐᓂᕐᒧᑦ ᐱᓕᕆᔾᔪᓯᖏᓐᓂ ᐊᑐᖅᑕᐅᕙᒃᑐᓂ ᐃᑲᔪᖅᓱᐃᓂᕐᒧᑦ ᑕᒪᑐᒥᖓ 

ᖃᐅᔨᓴᐃᓂᐅᔪᒥᑦ.  

 

 

 

“ᐊᑐᓂ ᐃᓕᓐᓂᐊᕐᕕᐊᕈᓯᕐᓄᑦ ᐃᓕᓐᓂᐊᖅᑎᓄᑦ, ᐃᓕᓴᐃᔩᑦ, ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ 

ᐱᓕᕆᔨᐅᔪᑦ ᐊᒻᒪᓗ ᐃᖅᑲᓇᐃᔮᕆᔭᐅᔪᒪᔪᓕᕆᔨᑦ ᖃᓂᑦᑐᒥᒃ ᐱᓕᕆᖃᑎᒌᒃᐳᑦ ᓯᕗᓪᓕᖅᐹᑦᑎᐊᒥᒃ. 

ᐊᑐᖅᑕᐃᓐᓇᕗᑦ ᐱᔾᔪᑎᕗᑦ ᐅᕘᓇ ᐊᔾᔨᒌᙱᑦᑐᒃᑯᑦ ᐊᑐᕐᓂᖃᐅᑎᑦᑎᓐᓂ ᐱᓕᕆᑦᑎᐊᕐᓂᐅᕗᖅ 

ᐃᓕᓐᓂᐊᖅᑎᓂᑦ.” – ᐱᓕᕆᐊᖑᔪᒧᑦ ᐱᓕᕆᔨ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᑲᑎᙵᓂᐅᔪᑦ ᐅᔾᔨᕐᓇᑦᑎᐊᖅᑐᒥᒃ 

ᐱᐅᓯᒋᐊᖅᑎᑦᑎᓯᒪᕗᑦ ᑭᖑᓪᓕᕐᒧᑦ ᐱᓕᕆᐊᖑᓂᐊᖅᑐᓄᑦ: 

ᑭᖑᓪᓕᕐᒥ ᐱᓕᕆᐊᖑᔪᒥᒃ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐋᖅᑭᒃᑕᐅᓯᒪᓪᓗᓂ 

ᓯᑎᐱᕆ 2016-ᒥ, ᐃᖅᑲᓇᐃᔭᖅᑏᑦ ᐃᓄᓕᕆᔨᒃᑯᓐᓂ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓐᓂ 

ᐱᓕᕆᓚᐅᖅᐳᑦ ᐅᑯᓂᖓ ᐊᓯᔾᔨᕐᓂᐅᔪᓄᑦ ᐱᓕᕆᐊᖑᔪᒧᑦ: 

 ᑕᑭᓂᖅᓴᒥᒃ ᐱᓇᓱᒃᑎᒃᓴᖅᓯᐅᕐᓂᕐᒧᑦ ᐱᓕᕆᐊᖑᔪᒥᒃ: ᐊᖏᓛᖑᑎᓐᓇᓱᐊᕐᓗᒍ ᐅᓄᕐᓂᐅᔪᓂᒃ 

ᐃᒪᐃᖃᑕᐅᔪᓐᓇᖅᑐᓂᒃ, ᐱᓇᓱᒃᑎᒃᓴᖅᓯᐅᕐᓂᕐᒧᑦ ᐱᓕᕆᓂᖓ ᑕᑭᓪᓕᒋᐊᖅᑕᐅᓚᐅᖅᐳᖅ ᖃᔅᓯᒐᓚᖕᓄᑦ 

ᑕᖅᑭᓄᑦ, ᐊᒻᒪᓗ ᐱᒋᐊᖅᖢᓂ ᐊᐃᑉᕆᓕ 2016-ᒥ.   

 ᑕᑭᒡᓕᒋᐊᖅᑕᐅᔪᒥᒃ ᐃᖅᑲᓇᐃᔭᓚᐅᑲᖕᓂᕐᒧᑦ-ᐃᓕᔭᐅᓯᒪᓂᖓᓂ: ᐃᓕᓐᓂᐊᖅᑎᑦ 

ᐃᖅᑲᓇᐃᔭᓚᐅᑲᖕᓂᕐᒧᑦ ᐃᓕᔭᐅᓂᖓᓂ ᐅᓪᓗᓄᑦ 8.0-ᖑᓂᐊᓕᖅᐳᑦ ᐅᕙᓂ ᐱᓕᕆᓂᐅᔪᒥᒃ, 

ᐊᖏᒡᓕᒋᐊᖅᑐᑦ ᐅᓪᓗᓂᑦ 6.5-ᓂᑦ ᔭᓄᐊᕆ-ᐊᐃᑉᕆᓕᒥ ᐱᓕᕆᓂᐅᓚᐅᖅᑐᒥᒃ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ. ᐃᖅᑲᓇᐃᔭᓚᐅᑲᖕᓂᕐᒧᑦ ᐃᓕᔭᐅᓂᖓ 

ᐱᓕᕆᐊᖑᓂᐊᖅᐳᖅ ᐊᑕᐅᓯᕐᒥ ᐱᓇᓱᐊᕈᓯᕐᒥ ᕿᓚᒻᒥᐅᓂᖅᓴᒥᒃ ᐱᓕᕆᐊᖑᔪᒧᑦ, ᐱᕕᒃᓴᖃᖅᑎᑦᑎᓂᕐᒧᑦ 

ᐃᓕᓐᓂᐊᖅᑎᓂᑦ ᐊᒻᒪᓗ ᐃᓕᓴᐃᔨᐅᔪᓄᑦ ᐅᖃᓪᓚᖃᑎᒌᒍᓐᓇᕐᓂᐊᕐᓂᖏᓐᓂ ᐊᑐᕐᓂᑯᖏᓐᓂ ᐊᒻᒪᓗ 

ᐱᕕᒃᓴᖃᕐᓂᐊᕐᒪᑕ ᓄᑖᙳᕆᐊᖅᑎᑦᑎᓂᕐᒧᑦ ᐃᖅᑲᓇᐃᔭᕐᕕᕕᓂᖏᓐᓂ ᐃᖅᑲᓇᐃᔮᒃᓴᖅᓯᐅᕐᓂᕐᒧᑦ. 

 ᑭᖑᕙᕆᐊᖅᑐᑦ ᐊᑐᖅᑕᐅᔪᒃᓴᓕᐊᖑᔪᓄᑦ ᐱᕙᓪᓕᐊᑎᑕᐅᓂᖓᓂ ᐆᒃᑐᕋᐅᑎᐅᔪᒧᑦ: ᑭᐅᓂᕐᒧᑦ 

ᐃᓕᓐᓂᐊᖅᑎᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᐃᓱᒫᓘᑎᖏᓐᓂ ᐊᒃᑐᐃᓴᕋᐃᓐᓂᐅᔪᓄᑦ ᓇᖕᒥᓂᕐᓄᑦ 

ᐊᑲᐅᙱᓕᐅᕈᑕᐅᔪᓂᒃ ᐅᖃᐅᓯᐅᔪᓂᒃ ᑕᐃᑲᓂ ᐊᑐᖅᑕᐅᔪᒃᓴᓕᐊᖑᔪᓄᑦ ᐱᕙᓪᓕᐊᑎᑕᐅᓂᖓᓂ, 

ᓅᑕᐅᓚᐅᖅᐳᖅ ᐅᐊᑦᑎᐊᕈᒃᑲᓐᓂᕐᒧᑦ ᐱᔪᓐᓇᖅᑎᑦᑎᓂᕐᒧᑦ ᐃᓕᓐᓂᐊᖅᑎᓂᑦ ᐊᒻᒪᓗ ᐃᓕᓴᐃᔨᓂᒃ 

ᓴᓇᓂᖏᓐᓂ ᐱᓕᕆᖃᑎᒌᑦᑎᐊᕈᓐᓇᕐᓂᕐᒥᑦ. 

 ᐃᓚᓕᐅᑎᔪᒥᒃ ᖃᕋᓴᐅᔭᑎᒍᑦ ᐆᒃᑐᕋᐅᑎᐅᔪᒧᑦ: ᑭᖑᓪᓕᕐᒥ ᐱᓕᕆᓂᐅᔪᒥᒃ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᑕᑭᓪᓕᒋᐊᖅᑕᐅᓂᐊᖅᐳᖅ ᐱᓇᓱᐊᕈᓯᕐᓂ 

ᒪᕐᕉᖕᓄᑦ ᐃᓚᓕᐅᔾᔨᓂᕐᒧᑦ ᖄᒃᑲᓐᓂᐊᒍᑦ “ᐱᒋᐊᖅᑎᑦᑎᓂᐅᔪᒥᒃ ᖃᕋᓴᐅᔭᓄᑦ” ᐆᒃᑐᕋᐅᑎᐅᔪᒧᑦ. 

 ᑮᓇᐅᔭᓂᒃ ᐱᕈᖅᑎᑦᑎᓇᓱᖕᓂᕐᒧᑦ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᓂᖏᓐᓄᑦ ᐊᒻᒪᓗ ᖃᐅᔨᒪᓂᖏᓐᓄᑦ: 

ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐱᓕᒻᒪᒃᓴᓂᕐᒧᑦ ᑲᑎᒪᓂᖃᓚᐅᖅᐳᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᖅᑲᓇᐃᔭᖅᑎᓂ ᐊᑐᓂ ᓄᓇᓕᐅᔪᓂᑦ. 

 

ᓇᐃᓈᖅᓯᒪᔪᒥᒃ ᐱᓕᕆᐊᖑᔪᒧᑦ ᓴᙱᓂᖏᓐᓂ 

1. ᐱᓕᕆᔾᔪᔾᔭᐅᕙᒃᑐᑦ ᐊᑎᓕᐅᕆᕗᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᕈᖅᓴᐃᓂᖏᓐᓂ ᐊᔪᙱᓐᓂᖓᓐᓂ ᐊᒻᒪᓗ ᐃᑲᔪᕐᓂᕐᒧᑦ ᐃᖅᑲᓇᐃᔮᖅᑖᕋᓱᖕᓂᕐᒧᑦ 

 ᐅᓄᖅᑐᓂᒃ ᑕᒪᕐᒥᒐᓚᐃᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓂᑦ 

ᖃᐅᔨᓴᖅᑕᐅᔪᓂᑦ ᐊᑎᓕᐅᕆᖃᑕᐅᓚᐅᖅᑐᓂᒃ ᐃᑲᔪᖅᑕᐅᓂᕐᒧᑦ ᐃᖅᑲᓇᐃᔮᖅᑖᕐᓂᕐᒧᑦ (89%) 

ᐊᒻᒪᓗ/ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᖏᓐᓂ ᐊᔪᙱᓐᓂᖏᓐᓂᑦ (79%). ᐊᒥᓱᑦ (37%) 

ᐊᑎᓕᐅᕆᓚᐅᕆᕗᑦ ᐃᒻᒥᖕᓂᒃ ᐃᓕᑦᑎᒃᑲᓐᓂᕐᓂᕐᒧᑦ. 

2. ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᑦ ᐅᓂᒃᑳᕆᓚᐅᖅᐳᑦ 

ᓴᙱᔪᒥᒃ, ᐱᐅᔪᒥᒃ ᐃᓕᑦᑎᓂᕐᒧᑦ ᐊᑐᕐᓂᑯᖏᓐᓂᑦ 

 100%-ᖑᔪᑦ ᑭᐅᔪᓂᒃ ᐃᓱᓕᑦᑎᔪᓂᑦ ᐅᓂᒃᑳᕆᓚᐅᖅᐳᑦ ᐅᖃᐅᓯᐅᔪᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ ‘ᐃᓚᖓᒍᑦ ᐊᓕᐊᓇᐃᑉᐳᖅ’ ᐅᕝᕙᓘᓐᓃᑦ ‘ᐊᓕᐊᓇᐃᑉᐳᖅ.’ 

ᐊᒻᒪᓗ 89%-ᖑᔪᑦ ᐃᓱᓕᑦᑎᔪᓂᑦ ᐅᓂᒃᑳᕆᓚᐅᖅᐳᑦ ᐊᑐᖁᔭᐅᓇᔭᕐᓂᖓᓐᓂ ᐱᓕᕆᐊᖑᔪᖅ 

ᐊᓯᖏᓐᓄᑦ. 

3. ᑕᑯᒃᓴᐅᓂᐅᔪᖅ ᐅᖃᖅᑑᔮᖅᐳᖅ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ ᑎᑭᐅᒪᓂᖏᓐᓂ ᑐᕌᒐᒃᓴᖏᓐᓂᑦ: 

 ᑕᒪᕐᒥᒐᓚᐃᑦ ᐃᓱᓕᑦᑎᔪᓂᑦ (74%) ᐅᓂᒃᑳᕆᓚᐅᖅᐳᑦ ᐃᓕᑦᑎᓂᖏᓐᓂ ᓄᑖᓂᕐ ᐊᔪᙱᓐᓂᐅᔪᓂᑦ 

ᐱᓕᕆᐊᖑᔪᒥᑦ, ᐊᒻᒪᓗ ᑲᔪᖏᖅᓱᖅᐳᑦ ᐊᑑᑎᖃᕐᓂᕐᒧᑦ ᑖᒃᑯᓂᖓ ᐊᔪᙱᓐᓂᐅᔪᓂᒃ ᓯᕗᓂᒃᓴᒧᑦ 

ᐃᖅᑲᓇᐃᔮᕆᔪᒪᔭᖏᓐᓂ (84%). 

 ᑕᖅᑭᑦ ᐱᖓᓱᑦ ᐊᓂᒍᓚᐅᖅᑎᓪᓗᒍ ᐱᓕᕆᐊᖑᔪᖅ ᐃᓱᓕᓚᐅᖅᑎᓪᓗᒍ, ᐊᖏᐸᓗᒃᑐᒥ ᐃᓚᖓᓐᓂ 

ᐃᓱᓕᑦᑎᔪᓂᑦ ᐃᖅᑲᓇᐃᔭᓕᓚᐅᖅᐳᑦ (48%). ᑕᒪᕐᒥᒐᓚᐃᑦ ᑖᒃᑯᓇᓂ ᐃᓱᓕᑦᑎᔪᓂᑦ ᐅᓂᒃᑳᕆᓚᐅᖅᐳᑦ 

ᐃᖅᑲᓇᐃᔭᖅᐸᖕᓂᖏᓐᓂ ᐃᑲᕐᕋᓂᑦ 20-ᓂ ᐅᖓᑖᓄᑦ ᐱᓇᓱᐊᕈᓯᕐᒥᑦ. 

4. ᐃᓚᐅᖃᑕᐅᔪᑦ ᐃᖅᑲᓇᐃᔭᖅᑎᖁᑎᓖᑦ ᓈᒻᒪᒃᓴᓚᐅᖅᐳᑦ ᐱᓕᕆᑦᑎᐊᕐᓂᖏᓐᓂ 

ᐃᓕᓐᓂᐊᖅᑎᖏᓐᓂᑦ 

 79%-ᖑᔪᑦ ᐃᖅᑲᓇᐃᔭᖅᑎᖁᑎᓖᑦ ᓈᒻᒪᒃᓴᓚᐅᖅᐳᑦ ᓈᒻᒪᒃᓴᕐᔪᐊᓚᐅᖅᐳᓪᓘᓐᓃᑦ ᐃᓕᓐᓂᐊᖅᑎᖓᑦᑕ 

ᐃᖅᑲᓇᐃᔮ ᐱᓕᕆᑦᑎᐊᕐᓂᖓᓂ, ᐊᒻᒪᓗ ᑕᒪᕐᒥᒐᓚᑦ (71%) ᐃᖅᑲᓇᐃᔭᖅᑎᖁᑎᓖᑦ ᐃᓱᒪᓇᔭᖅᐳᑦ 

ᐃᖅᑲᓇᐃᔭᖅᑖᖅᑎᑦᑎᓂᕐᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐃᓕᓐᓂᐊᖅᑎᖓᓐᓂ ᓈᒻᒪᒃᑐᒥᒃ ᐃᖅᑲᓇᐃᔮᒃᓴᒥᒃ ᐊᑐᐃᓐᓇᖅᑕᖃᓕᖅᐸᑦ. 

 ᑕᒪᕐᒥᒃ ᐃᓱᓕᑦᑎᔪᑦ ᓇᓂᓯᓚᐅᖅᐳᑦ ᐃᖅᑲᓇᐃᔭᓚᐅᑲᖕᓂᕐᒧᑦ ᐃᓕᔭᐅᓂᖓᓂ ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᓚᐅᑲᖕᓂᕐᒧᑦ ᐃᓕᔭᐅᓂᖏᓐᓂ ᑕᑯᒃᓴᐅᑎᑦᑎᒐᔪᓚᐅᖅᐳᑦ ᓄᓇᓕᖕᓂ 

ᐱᓕᕆᔨᕐᔪᐊᖑᓂᖏᓐᓂ, ᐅᖃᖅᑑᔮᖅᖢᑎᒃ ᐃᖅᑲᓇᐃᔭᖅᑎᖁᑎᓕᖕᓄᑦ ᐃᑲᔪᖅᓰᓂᖃᕐᓂᖏᓐᓂ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ. 

5. ᓴᖑᓴᕋᐃᑦᑐᓄᑦ ᐃᓕᓐᓂᐊᖅᑎᓂᒃ ᓂᕈᐊᖅᓯᓂᕐᒧᑦ ᐱᓕᕆᔾᔪᓯᖓᓐᓂ ᐃᑲᔪᓲᖑᕗᖅ 

ᐊᖏᓛᖓᓐᓂ ᐱᓕᕆᐊᖑᔪᒧᑦ ‘ᓈᒻᒪᖕᓂᖓᓂ 

 ᐱᔪᓐᓇᕐᓂᖓ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐃᓇᖏᖅᓯᓂᕐᒧᑦ ᖁᑦᑎᖕᓂᖅᓴᒥᒃ 

ᐊᑦᑎᖕᓂᖅᓴᒥᓪᓘᓐᓃᑦ-ᑭᒡᓕᐅᔪᓂᒃ ᐊᔪᙱᓐᓂᐅᔪᓄᑦ ᐆᒃᑐᕋᐅᑎᐅᔪᓄᑦ ᒪᓕᒃᑐᒥᒃ ᐊᔪᙱᓐᓂᖓᓂ 

ᑭᒡᓕᖏᓐᓂ ᐃᓕᓐᓂᐊᖅᑎᓂᑦ ᐊᑐᓂ ᓄᓇᓕᐅᔪᓄᑦ ᐱᔪᓐᓇᖅᑎᑦᑎᕗᖅ ᐱᓕᕆᐊᖑᔪᒥᑦ 

ᐋᖅᑭᒃᓱᖅᑕᐅᓂᖓᓂ ᐱᔭᕆᐊᖃᕐᓂᐅᔪᓄᑦ ᐃᓕᓐᓂᐊᖅᑎᓄᑦ. 

 ᐊᒃᓱᕈᕐᓂᖃᕋᓗᐊᖅᑎᓪᓗᒍ ᐱᓇᓱᒃᑎᒃᓴᖅᓯᐅᕐᓂᕐᒧᑦ ᐃᓕᓐᓂᐊᖅᑎᓂᑦ ᐊᔾᔨᐸᓗᖏᓐᓂ ᐊᔪᙱᓐᓂᕐᓂ 

ᑭᒡᓕᐅᔪᓂᑦ, ᑕᒪᕐᒥᒐᓚᐃᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᑦ 

(95%) ᐅᓂᒃᑳᕆᓚᐅᖅᐳᑦ ᐅᖃᐅᓯᐅᔪᑦ ᐱᓕᕆᐊᖑᔪᒧᑦ ᓈᒻᒪᑦᑎᐊᓚᐅᕐᓂᖏᓐᓂ ᑭᒡᓕᐅᔪᒥᒃ 

ᐊᔪᕐᓇᕐᓂᖓᓂ. 

6. ᓯᕗᓕᐅᖅᑎᐅᓂᕐᒧᑦ ᐊᒻᒪᓗ ᑕᐅᑐᒃᑕᑐᐊᖃᑲᐃᓐᓇᕐᓂᕐᒧᑦ ᐱᐅᓯᕙᓪᓕᐊᖏᓐᓇᖅᑐᒥᒃ 

ᐱᒻᒪᕆᐅᓯᒪᕗᖅ ᐱᓕᕆᑦᑎᐊᕈᓐᓇᕐᓂᖓᓂ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ   

 ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᒪᑐᓂᐅᕗᖅ ᑲᑐᔾᔨᖃᑎᒌᖕᓂᐅᔪᒥᒃ 

ᐅᑯᓇᓂ ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ ᐊᒻᒪᓗ ᐃᖅᑲᓇᐃᔮᕆᔪᒪᔭᖓᓐᓄᑦ ᐱᕙᓪᓕᐊᑎᑕᐅᓂᖓᓂ 

ᐊᕕᒃᑐᖅᓯᒪᓂᐅᔪᓂ ᐃᓄᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ. 

 ᐃᖅᑲᓇᐃᔭᖅᑎᐅᔪᑦ ᑕᒪᒃᑭᓄᑦ ᑭᒡᓕᐅᔪᓄᑦ ᑕᒪᒃᑭᓄᑦ ᑲᑐᔾᔨᖃᑎᒌᖑᔪᓄᑦ ᑕᑯᒃᓴᐅᑎᑦᑎᓯᒪᕗᑦ ᓴᙱᔪᒥᒃ 

ᐊᒻᒪᓗ ᐸᐸᑦᑏᓐᓇᕐᓂᕐᒧᑦ ᓯᕗᓕᐅᖅᑎᐅᓂᕐᓂᑦ ᐃᓕᑦᑎᕙᓪᓕᐊᑎᓪᓗᒋᑦ ᖃᓄᖅ ᐱᐅᓂᖅᐹᒥᒃ 

ᐱᓕᕆᖃᑎᒌᖕᓂᕐᒧᑦ. 

 ᐱᓗᐊᖅᑐᒥᒃ, ᐊᖏᖅᓯᒪᓂᖏᑦ ᐱᐅᓯᒋᐊᖅᑎᑦᑏᓐᓇᕐᓂᕐᒧᑦ ᓴᙱᔫᓪᓗᓂ ᐆᒃᑐᕋᐅᑎᐅᕗᖅ ᖃᓄᖅ 

ᒐᕙᒪᒃᑯᓐᓂ ᑲᑐᔾᔨᖃᑎᒌᖑᔪᑦ ᐱᓕᕆᖃᑎᒌᒍᓐᓇᕐᓂᖏᓐᓂ ᑎᑭᐅᑎᓂᕐᒧᑦ ᐱᐅᔪᒥᒃ ᐊᓯᔾᔨᐅᕐᓂᐅᔪᓂᑦ 

ᓄᓇᕗᒻᒥᐅᓄᑦ.   

 ᐊᒥᓱᑦ ᐃᓂᐅᔪᑦ ᐱᐅᓯᒋᐊᒃᑲᓐᓂᕆᐊᓕᖕᓂ ᓇᓗᓇᐃᖅᑕᐅᓯᒪᔪᓂ ᐅᕙᓂ ᖃᐅᔨᓴᖅᑕᐅᓂᐅᔪᒥᒃ 

ᐅᔾᔨᕆᔭᐅᕌᓂᓚᐅᖅᐳᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᖅᑲᓇᐃᔭᖅᑎᓂᑦ, 

ᐊᒻᒪᓗ ᐊᖏᐸᓗᒃᑐᒥᒃ ᐃᖏᕐᕋᓂᖓᓂᖃᖅᓯᒪᕗᑦ ᑭᐅᓂᕐᓄᑦ ᐊᒥᓲᔪᓂᒃ ᐃᓂᐅᔪᓂᒃ 

ᐱᐅᓯᒋᐊᖅᑕᐅᓂᐊᕐᓂᖏᓐᓂ ᐊᐅᔭᒥᒃ 2016-ᒥ. 

ᐱᕕᒃᓴᖃᕐᓂᐅᔪᑦ ᐱᐅᓯᒋᐊᖏᓐᓇᕐᓂᐅᔪᒧᑦ 

1. ᓴᙱᒃᑎᒋᐊᖅᓯᓗᓂ ᐱᓕᕆᔾᔪᔾᔭᐅᕙᒃᑐᓄᑦ ᖃᐅᔨᓴᖅᑕᐅᓂᖏᓐᓄᑦ ᐱᓕᕆᔾᔪᓯᐅᔪᓂᒃ 

ᐊᔾᔨᒌᓕᖅᑎᑕᐅᓗᑎᒃ ᐱᓕᕆᔾᔪᔾᔭᐅᕙᒃᑐᓄᑦ ᖃᐅᔨᓴᖅᑕᐅᓂᖏᓐᓄᑦ ᐱᓕᕆᔾᔪᓯᖏᓐᓂ: ᐃᓄᓕᕆᔨᒃᑯᑦ 

ᐱᓕᕆᖃᑎᖃᓪᓗᐊᖅᐳᑦ ᓯᕗᓂᐊᓂ ᐱᓕᕆᕙᒃᑐᓂᑦ ᐃᖅᑲᓇᐃᔭᖅᑎᓂᑦ ᐱᕙᓪᓕᐊᑎᑦᑎᓂᕐᒧᑦ 

ᑕᐃᒪᐃᒐᔪᒃᑐᒥᒃ ᑐᕌᒐᐅᔪᒥᒃ ᓇᓗᓇᐃᖅᓯᓂᕐᓄᑦ ᓇᓕᐊᑦ ᓂᖃᐃᓱᖅᐸᒃᑐᓂ ᐱᓕᕆᔾᔪᔾᔭᐅᕙᒃᑐᑦ 

ᑐᕌᖅᑎᑕᐅᕙᖕᓂᖏᓐᓂ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᕐᓂᕐᒧᑦ ᖃᐅᔨᓴᐃᓂᐅᔪᒧᑦ. 

 ᐃᓄᓕᕆᔨᒃᑯᑦ ᑐᓂᓯᓚᐅᖅᑎᓪᓗᒋᑦ ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ ᐱᓕᕆᔨᐅᔪᓂᑦ 

‘ᖃᐅᔨᓴᕈᑕᐅᔪᒥᒃ-ᑎᑎᕋᖅᓯᒪᔪᓂᒃ’ ᐃᑲᔪᕐᓂᕐᒧᑦ ᖃᐅᔨᓴᐃᓂᕐᓄᑦ ᐃᓚᐅᖃᑕᐅᔪᒃᓴᓂᑦ, 

ᐊᐱᖅᓱᖅᑕᐅᓂᐅᔪᑦ ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ ᐱᓕᕆᔨᐅᔪᓄᑦ ᑕᑯᒃᓴᕈᖅᑎᑦᑎᓚᐅᖅᐳᑦ 

ᐊᔾᔨᒌᙱᕈᓘᔭᖅᑐᓂᒃ ᐸᕐᓇᒍᑎᐅᔪᓂᒃ ᐊᑐᖅᑕᐅᕙᒃᑐᓂ ᐃᓱᒪᓕᐅᕆᓂᕐᒧᑦ ᓇᓕᐊᑦ 

ᐱᓕᕆᔾᔪᔾᔭᐅᕙᒃᑐᑦ ᐅᐸᒃᑎᑕᐅᕙᖕᓂᖏᓐᓄᑦ ᐃᓕᓐᓂᐊᕐᓂᕐᒧᑦ ᖃᐅᔨᓴᐃᓂᐅᔪᓄᑦ. ᐊᒥᓱᐃᑦ 

ᑖᒃᑯᓇᓂ ᐸᕐᓇᒍᑎᐅᔪᓄᑦ ᒪᓕᖕᓂᖃᓚᐅᖅᐳᑦ ᐱᓕᕆᔾᔪᔾᔭᐅᕙᒃᑑᑉ ᐃᓕᓐᓂᐊᖅᓯᒪᓂᖓᓂ 

ᓯᕗᓂᐊᓂ. 

 ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ ᐱᓕᕆᔨᐅᔪᑦ ᐱᓕᕆᔭᕆᐊᖃᙱᓚᑦ ᖃᐅᔨᓴᐃᓂᐅᔪᓂᑦ 

ᐃᓚᐅᔪᒃᓴᓄᑦ ᐃᓕᓐᓂᐊᕐᓂᖓᓐᓄᑦ ᐊᔪᙱᓐᓂᖓᓐᓂ ᑭᒡᓕᕆᔭᖏᓐᓂ, ᖃᐅᔨᓴᖅᑕᐅᓲᖑᖕᒪᑕ 

ᐃᓕᓐᓂᐊᕐᓂᕐᒧᑦ ᖃᐅᔨᓴᐃᓂᐅᔪᒥᑦ. ᐱᓕᕆᔨᐅᔪᑦ ᑕᐅᑐᒃᑕᑐᐊᖃᑲᐃᓐᓇᓪᓗᐊᖅᐳᑦ 

ᓇᓗᓇᐃᖅᓯᓂᕐᒥᑦ ᐊᒻᒪᓗ ᐅᖃᐅᓯᖃᕐᓂᕐᒧᑦ ᐱᑕᖃᑐᐃᓐᓇᕆᐊᓕᖕᓂ ᐊᒡᕕᐊᕈᑕᐅᔪᓐᓇᖅᑐᓂᒃ 

ᐃᓚᐅᖃᑕᐅᓂᕐᒧᑦ ᐃᓕᓐᓂᐊᕐᓂᕐᒥᑦ.   

ᕿᓂᕐᓗᑎᒃ ᐱᓕᕆᓂᐅᔪᓂᒃ ᓴᙱᒃᑎᒋᐊᕈᓐᓇᖅᑐᓂᒃ ᐊᑐᕐᓂᖃᐅᑎᖓᓂ ᐃᖅᑲᓇᐃᔮᕆᔭᐅᔪᒪᔪᓕᕆᔨᓄᑦ 

ᖃᐅᔨᓴᕐᓂᐅᔪᒥᒃ ᐱᓕᕆᔾᔪᔾᔭᐅᕙᒃᑐᓄᑦ: ᐃᖅᑲᓇᐃᔮᕆᔭᐅᔪᒪᔪᓕᕆᔨᑦ ᐊᔪᙱᓐᓂᖃᖅᐳᑦ ᐃᓄᑐᐃᓐᓇᓂᒃ 



ᖃᐅᔨᓴᖅᑕᐅᓂᖓ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖅ 

ᐱᓕᕆᖃᑎᖃᕐᓂᕐᒧᑦ ᕿᒥᕐᕈᐊᕐᓂᕐᒧᑦ ᐃᖅᑲᓇᐃᔮᕆᔪᒪᔭᖏᓐᓂ ᐊᒻᒪᓗ ᐃᑲᔪᕐᓂᕐᒧᑦ ᑲᑎᑎᖃᑎᖃᕐᓂᕐᒧᑦ 

ᐃᑲᔪᖅᓱᐃᓂᐅᔪᓂᑦ ᐱᔭᕆᐊᓕᖏᓐᓂ ᐱᓕᕆᑦᑎᐊᕈᓐᓇᕐᓂᕐᒧᑦ.   

 ᐃᓚᐅᑎᑦᑎᒃᑲᓐᓂᕐᓂᕐᒥᑦ ᐃᖅᑲᓇᐃᔮᕆᔭᐅᔪᒪᔪᓕᕆᔨᓂᑦ ᐱᓕᕆᔾᔪᔾᔭᐅᕙᒃᑐᓄᑦ 

ᖃᐅᔨᓴᖅᑕᐅᓂᖏᓐᓂ ᐱᐅᓯᒋᐊᖅᑎᑦᑎᓂᐊᖅᐳᖅ ᓇᓗᓇᐃᖅᓯᓂᖓᓐᓂ ᐱᓕᕆᔾᔪᔾᔭᐅᕙᒃᑐᓂᑦ 

ᐊᒡᕕᐊᕈᑕᐅᔪᓂᑦ ᐃᓚᐅᖃᑕᐅᓂᕐᒧᑦ ᐊᒻᒪᓗ ᐃᑲᔪᕐᓗᓂ ᑲᑎᑎᖃᑎᖃᕐᓂᕐᒧᑦ ᑖᒃᑯᓇᓂ 

ᐱᓕᕆᔾᔪᔾᔭᐅᕙᒃᑐᓂᑦ ᐱᔨᑦᑎᕋᕐᓂᕐᓄᑦ ᐊᒻᒪᓗ ᐃᑲᔪᖅᓱᐃᓂᕐᓄᑦ ᐱᔭᕆᐊᓕᒥᖕᓂᑦ. 

 ᐃᖅᑲᓇᐃᔮᕆᔭᐅᔪᒪᔪᓕᕆᔨᑦ ᒫᓐᓇᐅᔪᒥ ᐃᑲᔪᖅᐳᑦ ᑭᖑᓪᓕᖅᐹᒥᒃ ᐃᓕᓐᓂᐊᖅᑎᒃᓴᓂᑦ 

ᓂᕈᐊᖅᓯᓂᕐᒧᑦ, ᐃᓚᐅᒐᔪᙱᑦᑑᒐᓗᐊᑦ ᓯᕗᓪᓕᕐᒥ ᖃᐅᔨᓴᖅᑕᐅᓂᕐᓄᑦ ᐱᓕᕆᔾᔪᓯᖓᓐᓂ. ᖁᑦᑎᒃᑐᒥ 

ᐃᓚᖓᓐᓂ ᐃᓕᓐᓂᐊᖅᑎᓂᑦ ᓄᖅᑲᓚᐅᖅᐳᑦ ᐱᓕᕆᐊᖑᔪᒥᑦ ᕿᓚᒻᒥᐅᔪᒥᒃ 

ᐃᓕᓐᓂᐊᕐᓂᐅᒥᐅᙱᑦᑐᖅ ᐱᔾᔪᑕᐅᔪᓂᑦ.   

2. ᕿᓂᕐᓗᑎᑦ ᐱᓕᕆᓂᐅᔪᓂᒃ ᓴᙱᒃᑎᒋᐊᖅᑎᑦᑎᓂᐊᖅᑐᒥᒃ ᐃᓕᓐᓂᐊᖅᑎᐅᑉ 

ᐃᖅᑲᓇᐃᔮᕆᔪᒪᔭᖓᓂ ᐸᕐᓇᐃᓂᕐᒧᑦ ᐱᓕᕆᐊᖑᔪᖅ ᐱᐊᓂᒃᐸᑦ      

ᓲᕐᓗ, ᐃᓄᓕᕆᔨᒃᑯᑦ ᐃᖅᑲᓇᐃᔮᕆᔪᒪᔭᒧᑦ ᐸᕐᓇᐃᓂᖅ ᐃᓕᓐᓂᐊᕐᓂᐅᔪᑦ ᐱᑕᖃᔅᓴᐃᓐᓇᕆᐊᓕᖕᒥᑦ 

ᐃᓚᒋᔭᐅᓂᖓᓂ ᐱᓕᕆᐊᖑᔪᒧᑦ, ᐅᕝᕙᓘᓐᓃᑦ ᐱᑕᖃᔅᓴᐃᓐᓇᕆᐊᖃᖅᑐᒥᒃ ᐃᓚᒋᔭᐅᓗᓂ 

ᐱᓕᕆᔾᔪᔾᔭᐅᕙᒃᑑᑉ ᐱᓕᕆᑦᑎᐊᕐᓂᕐᒧᑦ ᓂᕈᐊᒐᒃᓴᐅᔪᓂᑦ ᐅᕘᓇ ᓂᖃᐃᓱᖅᐸᒃᑕᒥᓄᑦ. ᐊᓯᐊᓂᒃ 

ᓂᕈᐊᒐᒃᓴᐅᔪᓐᓇᖅᑐᖅ ᐃᖅᑲᓇᐃᔮᕆᔭᐅᔪᒪᔪᓕᕆᔨ ᑐᓂᓯᓂᕐᒧᑦ ᐃᖅᑲᓇᐃᔮᒥᒃ-ᐃᓕᔭᐅᓂᖓᓂ ᐃᑲᔪᕐᓂᕐᒧᑦ 

ᐃᓱᓕᑦᑎᔪᓂᑦ ᐋᖅᑭᒃᓱᐃᓂᖏᓐᓂ ᐃᖅᑲᓇᐃᔮᒃᓴᒥᑦ ᐱᕕᒃᓴᖃᕐᓂᐅᔪᓂᑦ ᐱᓕᕆᔾᔪᔾᔭᐅᕙᒃᑐᓄᑦ ᓄᓇᓕᖕᓂ 

ᐃᖅᑲᓇᐃᔭᖅᑎᖁᑎᓕᖕᓄᑦ. 

 ᐃᓱᐊᓂ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ, 

ᐅᓄᙱᓐᓂᖅᓴᐃᑦ ᓇᑉᐸᓪᓗᐊᖓᓂ ᐃᓱᓕᑦᑎᔪᓂᑦ ᖃᐅᔨᓴᖅᑕᐅᔪᓄᑦ ᐅᓂᒃᑳᕆᓚᐅᖅᐳᑦ 

ᑲᑎᒪᖃᑎᖃᕐᓂᖏᓐᓂ ᐃᖅᑲᓇᐃᔮᕆᔭᐅᔪᒪᔪᓕᕆᔨᖓᓐᓂ ᐅᕝᕙᓘᓐᓃᑦ ᑮᓇᐅᔭᓕᐊᕆᔭᐅᔪᓄᑦ 

ᐃᑲᔫᓯᐊᓄᑦ ᐱᓕᕆᔨᐅᔪᒧᑦ ᐅᖃᓪᓚᖃᑎᖃᕐᓂᕐᒧᑦ ᖃᓄᖅᑑᕈᑎᒃᓴᖏᓐᓂ ᐃᖅᑲᓇᐃᔮᕆᔪᒪᔭᖓᓐᓄᑦ 

ᐱᕙᓪᓕᐊᑎᑕᐅᓂᖓᓄᑦ.     

3. ᓇᓗᓇᐃᖅᓰᓐᓇᕐᓗᑎᒃ ᐃᖅᑲᓇᐃᔭᖅᑎᐅᑉ ᐊᑐᕐᓂᖃᐅᑎᖏᓐᓂ ᐊᒻᒪᓗ ᑲᒪᒋᔭᕆᐊᖃᖅᑕᒥᓂᑦ 

ᐊᖏᐸᓗᒃᑐᒥ ᐃᖏᕐᕋᓂᖃᕋᓗᐊᖅᑎᓪᓗᒋᑦ ᓇᓗᓇᐃᖅᓯᓂᕐᒥᑦ ᐱᓕᕆᖃᑎᒌᖕᓂᐅᔪᓂᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᖃᑎᒋᔭᒥᓂᑦ, ᓱᓕ ᐱᕕᒃᓴᖃᖅᐳᑦ 

ᐱᐅᓯᒋᐊᖅᑎᑦᑎᒃᑲᓐᓂᕐᓂᕐᒧᑦ. ᐅᑯᐊ ᐃᓚᖃᖅᐳᑦ: 

 ᐅᓂᒃᑳᕆᓂᖅ ᐃᓕᓐᓂᐊᖅᑎᑦ ᐅᐸᙱᓐᓂᐅᔪᓂᑦ ᐊᒻᒪᓗ ᖃᐅᔨᒋᐊᕋᓱᐊᕐᓂᕐᒧᑦ ᐅᐸᙱᑦᑐᓄᑦ 

ᐃᓕᓐᓂᐊᖅᑎᓂᑦ; ᐊᒻᒪᓗ 

 ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᖅ ᐊᒻᒪᓗ ᐅᓂᒃᑳᕆᓂᖅ 

ᑕᒪᕐᒥᒐᓚᑦ ᓄᓇᓕᐅᔪᑦ ᐊᐅᓚᑦᑎᔪᓂᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒥᑦ ᐅᓂᒃᑳᕆᔪᓐᓇᖅᑎᓪᓗᒋᑦ ᐊᑐᕐᓂᖃᐅᑎᓂᒃ ᐊᒻᒪ ᑲᒪᒋᔭᕆᐊᖃᖅᑕᒥᓂᑦ ᐃᖅᑲᓇᐃᔭᖅᑎᓄᑦ, 

ᐃᓚᖏᑦ ᑲᒪᒋᔭᕆᐊᓖᑦ, ᐱᓗᐊᖅᑐᒥ ᖃᐅᔨᒋᐊᒃᑲᓐᓂᕐᓂᕐᒧᑦ ᐅᐸᙱᑦᑐᓄᑦ ᐃᓕᓐᓂᐊᖅᑎᓂᑦ ᐊᒻᒪᓗ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᕐᒧᑦ, ᐅᖃᐅᓯᐅᒐᔪᓚᐅᖅᐳᑦ ᐃᓄᓕᕆᔨᒃᑯᓐᓄᑦ ᐊᒻᒪᓗ 

ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᐅᔪᓄᑦ ᐊᐱᖅᓱᖅᑕᐅᑎᓪᓗᒋᑦ ᐃᓂᐅᓂᖏᓐᓂ 

ᓇᓗᓇᐃᖅᑕᐅᒃᑲᓐᓂᕆᐊᓕᖕᓂᑦ. ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 

ᐊᔾᔨᒋᓕᖅᑎᑕᐅᓪᓗᐊᖅᐳᑦ ᑲᒪᒋᔭᒃᓴᒥᓂᑦ ᑖᒃᑯᓄᖓ ᐱᓕᕆᐊᒃᓴᓄᑦ ᓇᓗᓇᐃᖅᓯᓂᕐᒥᑦ ᐱᔭᕇᖅᑕᐅᓂᖏᓐᓂ. 



ᖃᐅᔨᓴᖅᑕᐅᓂᖓ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖅ 

29 

4. ᓇᐅᑦᑎᖅᓱᐃᓐᓇᕐᓗᑎᒃ ᐃᓕᓐᓂᐊᖅᑎᑦ ᐃᓱᒪᒋᔭᖏᓐᓂ ᐃᖅᑲᓇᐃᔭᖅᓴᓕᓂᐅᔪᓄᑦ 

ᒪᓕᒃᑐᒥ ᔭᓄᐊᕆ 2016-ᒥ ᑐᓂᓯᓂᐅᔪᒧᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ, 

ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᑕᑭᓪᓕᒋᐊᖅᓯᓚᐅᖅᐳᑦ 

ᐃᖅᑲᓇᐃᔭᓚᐅᑲᖕᓂᕐᒧᑦ ᐃᓕᔭᐅᓂᖓᓂ ᐅᓪᓗᓂᒃ 6.5-ᓂ ᐅᓪᓗᓄᑦ 8-ᓄᑦ ᐃᖅᑲᓇᐃᔮᖑᔪᒥᑦ. 

ᐱᓕᕆᖃᑎᒋᔭᐅᔪᑦ ᓇᐅᑦᑎᖅᓱᐃᓐᓇᓪᓗᐊᖅᐳᑦ ᐃᓕᓐᓂᐊᖅᑎᐅᑉ ᐃᓱᒪᒋᔭᒥᓂᑦ ᐃᖅᑲᓇᐃᔭᕆᐅᖅᓴᓂᕐᒧᑦ 

ᓇᓗᓇᐃᖅᓯᓂᕐᒥᑦ ᑕᑭᒡᓕᒋᐊᖅᑕᐅᓂᖓᓂ ᐅᓪᓗᓂᒃ 6.5-ᓂ ᐅᓪᓗᓄᑦ 8-ᓄᑦ ᓈᒻᒪᖕᒪᖔᑦ ᑭᐅᓂᕐᒧᑦ 

ᐃᓕᓐᓂᐊᖅᑎᑦ ᐃᓱᒫᓘᑎᖏᓐᓂ. 

 ᓇᑉᐸᓪᓗᐊᑲᓴᖓ (44%) ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᑦ 

ᐃᓱᒪᓚᐅᖅᐳᑦ ᐃᖅᑲᓇᐃᔭᕆᐅᖅᓴᓂᖓ ᐃᓚᖓ ᓇᐃᓗᐊᕐᓂᖓᓂ, ᐊᓯᖏᑦ 56%-ᖑᔪᑦ 

ᐃᓱᓕᑦᑎᔪᓂᑦ ᐃᓱᒪᓚᐅᖅᐳᑦ ᐊᑯᓂᐅᓂᖓ ᐃᖅᑲᓇᐃᔭᕆᐅᖅᓴᓂᕐᒧᑦ ‘ᓈᒻᒪᑦᑎᐊᓚᐅᕐᓂᖓᓂ.’ 

 ᑕᒪᕐᒥᒐᓚᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓕᓐᓂᐊᖅᑎᑦ 

ᐊᔪᕐᓇᖅᑐᖅᓯᐅᓗᐊᓚᐅᙱᓚᑦ ᓇᓂᓯᓂᕐᒥᒃ ᐃᖅᑲᓇᐃᔭᖅᑎᖁᑎᓕᖕᓂᑦ 

ᐃᖅᑲᓇᐃᔭᕆᐅᖅᓴᓂᖏᓐᓄᑦ. ᑕᒪᓐᓇ ᑲᑎᙵᓂᖃᖅᖢᓂ ᐊᔾᔨᒌᙱᕈᓘᔭᕐᓂᖓᓂ 

ᐃᖅᑲᓇᐃᔭᖅᑎᖁᑎᓕᖕᓂᑦ ᐃᑲᔪᖅᓱᐃᔪᓂᒃ ᐱᓕᕆᐊᖑᔪᒥᑦ, ᐅᖃᖅᑑᔮᖅᐳᖅ 

ᐊᖏᒡᓕᒋᐊᒐᓛᖕᓂᐅᔪᒥᒃ ᐃᖅᑲᓇᐃᔮᒧᑦ ᐃᓕᔭᐅᓂᖓᓂ ᐱᓕᕆᐊᖑᔪᓐᓇᕐᓂᖓᓂ.   

5. ᐃᓚᐅᑎᑦᑎᓗᓂ ᐃᖅᑲᓇᐃᔭᖅᑎᖁᑎᓖᑦ ᓴᓇᔭᐅᓂᖓᓂ ᐊᒻᒪᓗ ᑐᓂᓯᓂᐅᔪᒥᒃ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ. 

ᐃᖅᑲᓇᐃᔭᖅᑎᖁᑎᓖᑦ ᐃᓚᐅᑎᑕᐅᓂᖏᓐᓂ ᐱᔪᓐᓇᖅᑎᑦᑎᕗᖅ ᒐᕙᒪᒃᑯᓐᓂ ᓴᓇᓂᖏᓐᓄᑦ 

ᐱᓕᒻᒪᒃᓴᓂᕐᓄᑦ ᐱᓕᕆᐊᖑᔪᓄᑦ ᑐᑭᓕᐊᑦᑎᐊᕐᓂᖃᖅᑐᓂᑦ ᐃᖅᑲᓇᐃᔭᖅᑎᖁᑎᓕᖕᓄᑦ 

ᐃᖅᑲᓇᐃᔭᖅᑎᑦᑎᓂᖏᓐᓂ ᐱᔭᕆᐊᓕᖏᓐᓂ, ᐊᖏᒡᓕᒋᐊᖅᑎᑦᑎᓗᓂ ᐱᔪᓐᓇᕐᓂᐅᔪᓂᒃ ᐃᓱᓕᑦᑎᔪᓂᑦ 

ᑖᒃᑯᓇᓂ ᐱᓕᕆᐊᖑᔪᓄᑦ ᐃᖅᑲᓇᐃᔭᖅᓯᐅᕋᓱᐊᕐᓂᐊᕐᓂᖏᓐᓂ. ᐊᑕᐅᓯᖅ ᓂᕈᐊᒐᒃᓴᐅᔪᓐᓇᖅᑐᖅ 

ᐃᓚᐅᑎᑦᑎᓗᓂ ᐃᖅᑲᓇᐃᔭᖅᑎᖁᑎᓕᖕᓄᑦ ᐃᓂᖓᓐᓂ-ᐳᓚᕋᕐᓂᐅᔪᓂᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ ᐱᓕᕆᔨᐅᔫᑉ ᐳᓚᕋᕐᓂᖓᓐᓂ ᐊᑐᓂ ᓄᓇᓕᐅᔪᓄᑦ ᑐᓂᓯᕙᒃᑐᓂ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ. ᐊᓯᖓ ᑲᑎᑎᕆᓗᓂ ᑲᑎᙵᓂᐅᔪᓂᒃ 

ᐃᖅᑲᓇᐃᔭᖅᑎᖁᑎᓕᖕᓂᑦ ᐱᓕᕆᓂᕐᒧᑦ ᑕᐅᑐᒃᑕᑐᐊᖃᑲᐃᓐᓇᕐᓂᕐᒧᑦ ᑲᑎᙵᓂᐅᔪᒥᒃ ᐱᓕᕆᐊᖑᔪᒧᑦ, 

ᐅᖃᐅᔾᔨᔨᐅᓗᑎᒃ ᑲᑎᒪᔨᐅᓗᑎᒡᓘᓐᓃᑦ ᐱᓕᕆᐊᖑᔪᒧᑦ. 

 ᐱᒻᒪᕆᐅᔪᖅ ᓇᓂᔭᐅᓂᖏᓐᓂ ᖃᐅᔨᓴᕐᓂᕐᒧᑦ ᐱᓕᒻᒪᒃᓴᓂᕐᓄᑦ ᐱᓕᕆᐊᖑᔪᓄᑦ ᐊᑑᑎᖃᕐᓂᖅᓴᐅᔪᑦ 

ᐃᖅᑲᓇᐃᔭᖅᑎᖁᑎᓖᑦ ᐃᓚᐅᖃᑕᐅᑎᓪᓗᒋᑦ ᓴᓇᓂᕐᒧᑦ ᖃᓄᖅ ᐱᓕᕆᐊᖑᔪᖅ ᐱᓕᕆᕙᖕᓂᖓᓂ. 

 ᓴᙱᓂᕆᑎᓪᓗᓂᐅᒃ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᖅᑲᓇᐃᔭᖅᑎᐅᔪᖅ 

ᖃᐅᔨᒋᐊᒃᑲᓐᓂᖅᐸᖕᓂᖏᓐᓂ ᐃᖅᑲᓇᐃᔭᖅᑎᖁᑎᓕᖕᓄᑦ ᐃᖅᑲᓇᐃᔭᓚᐅᑲᖕᓂᕐᒧᑦ ᐃᓕᔭᐅᓂᖓᓂ 

ᐊᑐᕐᓂᑯᖏᓐᓂ, ᐃᖅᑲᓇᐃᔭᖅᑎᖁᑎᓖᑦ ᐃᓚᐅᖃᑕᐅᙱᓚᑦ ᓴᓇᔭᐅᓂᖓᓂ 

ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᓄᑦ ᐃᑲᔪᖅᓱᐃᓂᐅᔪᓄᑦ ᐱᓕᕆᐊᖑᔪᒧᑦ. 

ᑕᐃᒪᐃᓐᓂᖓᓄᑦ, ᐱᕕᒃᓴᖃᑐᐃᓐᓇᕆᐊᖃᖅᐳᖅ ᐋᖅᑭᒃᓱᐃᒃᑲᓐᓂᕐᓂᕐᒧᑦ ᐱᓕᕆᐊᖑᔪᒥ 

ᑭᐅᑦᑎᐊᒃᑲᓐᓂᕐᓂᕐᒧᑦ ᐱᔭᕆᐊᓕᖏᓐᓂ ᓄᓇᓕᖕᓂ ᐃᖅᑲᓇᐃᔭᖅᑎᖁᑎᓕᖕᓄᑦ. 

6. ᐱᐅᓯᒋᐊᖅᑎᑦᑎᓗᓂ ᒪᓕᑦᑎᐊᖅᓯᒪᓂᖓᓂ ᐅᓂᒃᑳᕆᓂᕐᓄᑦ ᐱᔭᕆᐊᓕᖏᓐᓂ   

ᓴᖅᑭᑎᑦᑎᓗᑎᒃ ᓯᕗᓂᐊᓂ-ᐱᓕᕆᐊᖑᔪᒧᑦ ᖃᐅᔨᓴᐃᓂᐅᔪᒥᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐃᓕᓐᓂᐊᖅᑎᓄᑦ: ᖃᐅᔨᓴᐃᓂᐅᔪᖅ ᑲᑎᖅᓱᐃᓇᔭᖅᐳᖅ ᐅᖃᐅᓯᒃᓴᓂ 

ᐃᓕᓐᓂᐊᖅᑎᑦ ᐃᓱᒪᒋᔭᖏᓐᓂ ᐊᒻᒪᓗ ᐃᓕᖅᑯᓯᖃᕐᕕᒋᔭᖏᓐᓂ ᐃᓕᑦᑎᓂᕐᒧᑦ ᐊᒻᒪᓗ 

ᐃᖅᑲᓇᐃᔮᕆᔪᒪᔭᖏᓐᓂᑦ; ᐱᔾᔪᑕᐅᔪᓄᑦ ᐃᓚᐅᖃᑕᐅᓂᕐᒧᑦ; ᐊᒻᒪᓗ ᐊᒡᕕᐊᕈᑕᐅᔪᓂ ᐃᓚᐅᖃᑕᐅᓂᕐᒧᑦ. 

 ᑕᒪᓐᓇ ᖃᐅᔨᓴᐃᓂᐅᔪᖅ ᑲᑎᑎᕆᓚᐅᖅᑎᓪᓗᒍ ᐊᖏᐸᓗᒃᑐᓂ ᐅᖃᐅᓯᒃᓴᓂᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓂᑦ, 

ᐅᖃᐅᓯᒃᓴᖅᑕᖃᓗᐊᕌᓗᓚᐅᙱᓚᖅ ᐊᑐᐃᓐᓇᐅᔪᓂᒃ ᐃᓕᓐᓂᐊᖅᑎᓂᑦ ᐱᔭᕇᖅᓯᓚᐅᙱᑦᑐᓄᑦ 

ᐱᓕᕆᐊᖑᔪᒥᑦ.   

 ᓯᕗᓂᐊᓂ-ᐱᓕᕆᐊᖑᔪᒧᑦ ᖃᐅᔨᓴᐃᓂᐅᔪᖅ ᐱᔪᓐᓇᖅᑎᑦᑎᓇᔭᖅᐳᑦ ᐅᓄᕐᓂᖅᓴᓂᒃ 

ᑐᑭᓯᒃᑲᓐᓂᕐᓂᔪᒥᒃ ᖃᓄᖅ ᐃᓱᓕᑦᑎᔪᑦ ᐊᔾᔨᒋᙱᓐᓂᖏᓐᓂ ᐃᓱᓕᑦᑎᙱᓐᓂᐅᔪᓄᑦ, ᐃᑲᔪᕋᔭᖅᑐᒥᒃ 

ᓇᓗᓇᐃᖅᓯᒃᑲᓐᓂᕐᓂᕐᒧᑦ ᐃᓕᓐᓂᐊᖅᑎᑦ ᐱᓕᕆᑦᑎᐊᕈᓐᓇᕐᓂᖏᓐᓂ ᐱᔾᔪᑕᐅᔪᓂᑦ ᐊᒻᒪᓗ 

ᐊᒡᕕᐊᕈᑕᐅᔪᓄᑦ ᐃᓚᐅᖃᑕᐅᓂᕐᒧᑦ.   

ᐱᓕᕆᖃᑎᖃᕐᓂᖅ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᒥᒃᖠᒋᐊᖅᑎᑦᑎᓂᕐᒧᑦ ᒪᕐᕈᐃᓕᖓᔪᓄᑦ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᕐᒥᑦ: ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᒻᒪᓗ 

ᐃᓄᓕᕆᔨᒃᑯᑦ ᐱᓕᕆᖃᑎᒌᓪᓗᐊᖅᐳᑦ ᓇᓗᓇᐃᖅᓯᓂᕐᒥᑦ ᐱᕕᒃᓴᖃᕐᓂᐅᔪᓂᑦ ᑲᑎᑦᑎᕆᓗᑎᒃ ᐊᒻᒪᓗ 

ᐃᖏᕐᕋᑎᑕᐅᑦᑎᐊᕐᓂᖏᓐᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᖓᓐᓂ, ᓲᕐᓗ 

ᐱᕙᓪᓕᐊᑎᑦᑎᓗᑎᒃ ᐱᑕᖃᒐᔪᒃᑐᓂ ᐃᓕᓐᓂᐊᖅᑎᑦ ᖃᐅᔨᓴᐃᓂᐅᔪᒥᑦ ᐱᓕᕆᔾᔪᑕᐅᔪᓂᑦ. ᑕᒪᓐᓇ 

ᐱᕙᕆᐊᖃᕋᔭᖅᑐᒃᓴᐅᕗᖅ ᒪᕐᕉᖕᓂ ᐱᓕᕆᖃᑎᒌᒃᑐᓂᒃ ᐱᓕᕆᖃᑎᒌᖕᓂᕐᒧᑦ ᓴᖅᑭᑎᑦᑎᓂᕐᒥᑦ 

ᐅᖃᐅᓯᒃᓴᓂᒃ-ᐅᖃᐅᓯᖃᕐᓂᖏᓐᓂ ᐊᖏᕈᑕᐅᔪᒥᒃ.   

 ᑕᒪᒃᑭᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᒻᒪᓗ ᐃᓄᓕᕆᔨᒃᑯᑦ ᐱᓕᕆᓂᖃᓚᐅᖅᐳᑦ 

ᖃᐅᔨᓴᐃᓂᐅᔪᓂᑦ ᐃᓕᓐᓂᐊᖅᑎᓄᑦ ᕿᓂᖅᑐᓂᒃ ᐅᖃᐅᓯᒃᓴᖏᓐᓂ ᐊᒻᒪᓗ ᐅᖃᐅᓯᒃᓴᓕᐊᒥᓂᑦ. 

ᐃᓚᖏᑦ ᖃᐅᔨᓴᐃᓂᐅᔪᑦ ᑲᑎᖅᓱᖅᑕᐅᔪᑦ ᐊᔾᔨᐸᓗᒌᓚᐅᖅᐳᑦ ᐊᔾᔨᐸᓗᖏᓐᓂ ᐅᖃᐅᓯᒃᓴᖃᖅᖢᑎᒃ. 

 ᐃᖏᕐᕋᑎᑕᐅᑦᑎᐊᕐᓂᖓ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᕐᒥᑦ 

ᒥᒃᖠᒋᐊᖅᑎᑦᑎᓇᔭᖅᐳᖅ ᐃᖅᑲᓇᐃᔭᖅᑏᑦ ᐱᓕᕆᐊᕆᔭᒥᓂᑦ ᑲᑎᖅᓱᐃᓂᕐᒧᑦ ᐃᓕᓐᓂᐊᖅᑎᑦ 

ᐅᖃᐅᓯᒃᓴᖏᓐᓂ, ᐊᒻᒪᓗ ᒥᒃᖠᒋᐊᖅᑎᑦᑎᓗᓂ ᐊᑯᓂᐅᓂᖓᓂ ᐃᓕᓐᓂᐊᖅᑎᓂᑦ ᑕᑕᑎᕆᓂᕐᓂ 

ᑕᑕᑎᕆᐊᓕᖕᓂᑦ. 

ᐅᐱᒋᔭᐅᓂᖓ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

“ᖃᐅᔨᓚᐅᖅᐳᖅ ᐊᒥᓱᐊᓗᖕᓂ 

ᐱᓕᕆᔪᓐᓇᕐᓂᖓᓂ 

ᐱᔪᓐᓇᕋᓱᒋᓚᐅᙱᑕᖏᓐᓂᑦ.” – 

ᑮᓇᐅᔭᓕᐊᕆᔭᐅᔪᓄᑦ ᐃᑲᔫᓯᐊᓄᑦ ᐱᓕᕆᔨ 

“ᐅᕙᑦᑎᓐᓄᑦ ᐃᓚᑦᑎᓐᓄᓪᓗ ᓂᕆᐅᖕᓂᖃᓕᖅᐳᒍᑦ.” 

- ᐃᓕᓐᓂᐊᖅᑎ 

“ᐃᓕᓐᓂᐊᕐᓂᖅ ᐅᕙᑦᑎᓐᓄᑦ ᑐᓂᓯᕗᖅ 

ᐋᖅᑭᒃᓯᒪᓂᐅᔪᒥᒃ ᐊᕙᑎᐅᔪᒥᒃ, 

ᑕᑯᒃᓴᐅᑎᑦᑎᓪᓗᓂ ᖃᓄᖅ ᓄᓇᕐᔪᐊᖅ 

ᐱᓕᕆᕙᖕᓂᖓᓂ ᐊᒻᒪᓗ ᖃᓄᖅ 

ᐱᓕᕆᕙᖕᓂᑦᑎᓐᓂ.” - ᐃᓕᓐᓂᐊᖅᑎ 

“ᐃᓕᑦᑎᓯᒪᔪᖓ ᐅᕙᓂ 

ᐃᓕᓐᓂᐊᕐᓂᕐᒥᑦ ᐳᐃᒍᖅᓯᒪᔭᓐᓂᑦ, 

ᑭᓯᐊᓂ ᒫᓐᓇ ᖃᐅᔨᒪᓕᖅᐳᖓ 

ᐱᒻᒪᕆᐅᓂᖏᓐᓂ ᑕᒪᒃᑭᓄᑦ 

ᐃᓅᓯᓐᓄᑦ ᐊᒻᒪᓗ ᐃᖅᑲᓇᐃᔮᒧᑦ.” - 

ᐃᓕᓐᓂᐊᖅᑎ  

“ᐃᓕᓐᓂᐊᖅᑎᐅᔪᑦ ᐃᒻᒥᖕᓂᑦ ᐅᐱᒍᓱᒃᐳᑦ ᑕᑯᓪᓗᑎᒃ ᐊᔪᙱᓐᓂᖓᓐᓂ ᐊᒻᒪᓗ ᑭᓱᓂᒃ 

ᖃᐅᔨᒪᓂᖃᕐᓂᖏᓐᓂ. ᐃᒻᒥᓂᒃ-ᐅᐱᒋᓂᖅ ᖁᕝᕙᖅᑎᑕᐅᓚᐅᖅᐳᖅ ᖁᓛᓄᑦ!” - ᐃᓕᓴᐃᔨ 

“ᑕᒪᒃᑭᑦ ᐃᓕᓐᓂᐊᖅᑏᑦ ᐅᓂᒃᑳᕆᓚᐅᖅᐳᑦ ᐱᐅᔪᒻᒪᕆᖕᓂ 

ᐊᑐᕐᓂᑯᖏᓐᓂ ᐃᓂᒋᔭᐅᑎᑕᐅᔪᓂᒃ. ᑕᒪᒃᑭᑦᑎᐊᖅ 

ᐅᐱᒋᕐᔪᐊᖅᐸᒃᑲ.” - ᐃᓕᓴᐃᔨ 

“ᐱᓕᕆᐊᖑᔪᖅ ᐱᓕᕆᖃᑎᖃᑦᑎᐊᖅᐳᖅ 

ᐃᓄᐃᒃ ᐅᒃᐱᕆᔭᖏᓐᓂ ᐊᒻᒪᓗ 

ᐃᓕᖅᑯᓯᖓᓐᓂ, ᑕᐃᒫᒃ ᐅᕙᓐᓂᒃ 

ᐃᓕᑎᑦᑎᓚᐅᖅᐳᖅ ᐃᓕᖅᑯᓯᓐᓂᑦ 

ᐱᐅᒃᓴᒃᑲᓐᓂᐅᔭᕐᓂᕐᒥᑦ.” - ᐃᓕᓐᓂᐊᖅᑎ 

“ᑕᒪᓐᓇ ᐃᓕᓐᓂᐊᕐᓂᖅ ᐅᕙᓐᓂᒃ 

ᐃᒃᐱᒍᓱᑦᑎᐊᒃᑲᓐᓂᖅᑎᑦᑎᕗᖅ. ᒫᓐᓇ ᖃᐅᔨᒪᓕᖅᐳᖓ, 

ᑭᓱᑐᐃᓐᓇᑦᑎᐊᓂᒃ ᐊᒃᓱᕈᕈᑎᖃᕋᓗᐊᕈᒪ ᐃᓅᓯᒃᑯᑦ, 

ᖄᖏᐅᑎᔪᓐᓇᖅᑕᒃᑲ.” - ᐃᓕᓐᓂᐊᖅᑎ 

“ᐱᓕᕆᐊᖑᔪᖅ 

ᐱᒻᒪᕆᐅᓇᓱᒋᕙᕋ ᐊᒻᒪᓗ 

ᐱᕚᓪᓕᖅᑎᑦᑎᓪᓗᓂ ᓄᓇᓕᖕᒥᑦ.” 

- ᐃᖅᑲᓇᐃᔭᕆᐅᖅᓴᓂᕐᒧᑦ 

ᐊᖓᔪᖅᑳᖅ 

“ᐊᑑᑎᖃᑦᑎᐊᕐᓂᖓ ᑕᒪᑐᒧᖓ ᐃᓕᓐᓂᐅᕐᓂᐅᔪᒥᒃ ᐱᔾᔪᑕᐅᕗᖅ ᐃᓕᓴᐃᔨᐅᔪᒧᑦ. ᐸᕐᓇᒃᓯᒪᐃᓐᓇᐅᔭᖅᑐᖅ 

ᐊᒻᒪᓗ ᐃᑲᕐᕋᒐᓴᒃᑲᓐᓂᕐᓂ ᐃᓕᓯᓯᒪᕗᖅ ᐅᕙᑦᑎᓐᓄᑦ ᐊᒻᒪᓗ ᐊᔪᕐᓇᙱᑎᑦᑎᓪᓗᓂ ᐅᕙᑦᑎᓐᓄᑦ 

ᐃᓕᓐᓂᐊᕆᐊᕐᓂᕐᒧᑦ.” - ᐃᓕᓐᓂᐊᖅᑎ 

“ᐃᓕᓐᓂᐊᖅᑎᑦ ᐊᔭᐅᕆᓲᖑᒋᕗᑦᑕᐅᖅ -  ᐅᕙᑦᑎᓐᓂᒃ 

ᐊᔭᐅᕆᖃᑦᑕᐅᑎᕙᒃᐳᒍᑦ.” - ᐃᓕᓴᐃᔨ 

“ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ 

ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᖅ 

ᑐᓂᓯᓯᒪᕗᖅ ᐅᕙᓐᓂᒃ ᐅᒃᐱᕆᓂᓐᓂᒃ, ᐅᕙᓐᓄᑦ 

ᐊᒻᒪᓗ ᐊᓯᖏᓐᓄᑦ.” – ᐃᓕᓐᓂᐊᖅᑎᑦ 

“ᐅᐱᒍᓱᕐᔪᐊᖅᐳᒍᑦ ᐃᓱᓕᑦᑎᔪᓄᑦ ᐃᓕᓐᓂᐊᖅᑎᓂᑦ!” – ᐃᖅᑲᓇᐃᔮᕆᔭᐅᔪᒪᔪᓕᕆᔨ 

ᓇᓗᓇᐃᖅᓯᒪᔾᔪᑎᖏᑦ 

ᐊᑕᔪᖅ: ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᐃᓱᒪᒋᔭᐅᓂᐅᔪᓄᑦ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ 

ᖃᐅᔨᓴᖅᑕᐅᓂᖓᓂ 

ᖃᔅᓯᒐᓚᖕᓂ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᐊᒃᑐᐃᓲᓂᒃ ᐅᕙᑦᑎᓐᓄᑦ ᐅᒃᐱᕈᓱᖕᓂᐅᔪᒥᒃ 

ᓇᓚᐅᓯᒪᑦᑎᐊᕐᓂᕐᒧᑦ ᐊᒻᒪᓗ ᑕᒪᐃᑎᒍᑦ ᐅᖃᐅᓯᖃᕐᓂᕐᒧᑦ ᓇᓂᔭᑦᑎᓐᓂ:   

1. ᐅᖃᐅᓯᒃᓴᖃᓗᐊᙱᓐᓂᖓᓂ ᐃᓱᓕᑦᑎᖏᑦᑐᓄᑦ – ᑕᒪᕐᒥᒐᓚᐃᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ 

ᑲᑎᖅᓱᖅᑕᐅᔪᓂ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓕᓐᓂᐊᖅᑎᓄᑦ 

ᐃᓕᓐᓂᐊᖅᑎᓂᐅᓚᐅᖅᐳᑦ ᐱᔭᕇᓚᐅᖅᑐᓂ ᐱᓕᕆᐊᖑᔪᒧᑦ, ᐅᖃᐅᓯᒃᓴᖅᑕᖃᓗᐊᖅᑎᓐᓇᒍ 

ᐃᓕᓐᓂᐊᖅᑎᓂᑦ ᐱᒋᐊᓚᐅᖅᑐᓂᒃ ᑭᓯᐊᓂ ᐱᔭᕇᓚᐅᙱᑦᑐᓄᑦ ᐱᓕᕆᐊᖑᔪᒥᑦ. ᑕᐃᒪᐃᓐᓂᖓᓄᑦ, 

ᐅᖃᐅᓯᒃᓴᐃᑦ ᑲᑎᖅᓱᖅᑕᐅᔪᑦ ᐃᓕᓐᓂᐊᖅᑎᓂᑦ ᐊᐱᖅᓱᖅᑕᐅᓂᐅᔪᓄᑦ ᐊᒻᒪ ᒪᕐᕉᖕᓂ ᐃᓕᓐᓂᐊᖅᑎᓄᑦ 

ᖃᐅᔨᓴᐃᓂᐅᔪᓂᑦ ᑐᕌᖓᓂᖃᑐᐃᓐᓇᖅᐳᑦ ᐃᓱᓕᑦᑎᔪᑦ ᐃᓱᒪᒋᔭᖏᓐᓂ. ᓯᕗᓂᒃᓴᒥᒃ ᐱᓕᕆᓂᐅᔪᒥᒃ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ ᕿᓂᒃᑲᓐᓂᓪᓗᐊᖅᐳᑦ 

ᑐᑭᓯᒃᑲᓐᓂᕋᓱᐊᕐᓂᕐᒧᑦ ᐊᑐᖅᑕᐅᓂᑯᓂ ᐃᓱᓕᑦᑎᖏᑦᑐᓄᑦ ᑐᑭᓯᐅᒪᓂᐅᓂᐊᕐᒪᑦ ᖃᓄᖅ ᐱᓕᕆᐊᖑᔪᖅ 

ᐱᐅᓯᒋᐊᖅᑕᐅᒃᑲᓐᓂᕈᓐᓇᕐᓂᖓᓂ. 

2. ᒥᑭᑦᑑᓪᓗᓂ ᐆᒃᑐᕋᖅᑕᐅᓂᖓᓂ ᐊᖏᓂᐅᔪᑦ –ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ 

ᐱᓕᕆᐊᖑᔪᒧᑦ ᒥᑭᐸᓗᒃᑐᒥ ᐅᓄᕐᓂᖃᖅᐳᖅ ᐃᓕᓐᓂᐊᖅᑎᓂᑦ, ᐊᒻᒪᓗ ᑖᒃᑯᐊ ᐃᓕᓐᓂᐊᖅᑎᑦ 

ᐅᖓᓯᒌᒃᑑᑕᐅᕗᑦ ᐊᒥᓱᓂ ᓄᓇᓕᐅᔪᓂᑦ. ᑕᐃᒪᐃᓐᓂᖓᓄᑦ, ᑭᒡᓕᖃᖅᑎᑦᑎᕗᑦ ᐊᑐᕐᓂᕐᒧᑦ 

ᐅᖃᐅᓯᒃᓴᓕᐊᓂᒃ ᑲᑎᖅᓱᖅᑕᐅᓂᑯᓂ ᑕᒪᑐᒧᖓ ᐱᓕᕆᓂᐅᔪᒥᒃ ᑕᐃᒪᐃᒐᔪᖕᓂᖓᓕᐅᕋᓱᐊᕐᓂᕐᒧᑦ 

ᖃᓄᖅ ᐱᓕᕆᐊᖑᔪᖅ ᐱᓕᕆᓂᖓᓐᓂ. 

3. ᐱᑕᖃᙱᓗᐊᕐᓂᖓᓂ ᐊᓯᐊᓂᒃ ᑕᐃᒪᐃᑦᑐᒥᒃ ᑲᑎᙵᓂᐅᔪᒥᑦ – ᖃᐅᔨᓴᑦᑎᐊᕋᓱᐊᕐᓂᕐᒧᑦ 

ᐊᒃᑐᐃᓂᐅᔪᒥᒃ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ 

ᐃᓕᓐᓂᐊᖅᑎᑦ ᐊᔪᙱᓐᓂᖓᓐᓂ, ᐱᓕᒻᒪᒃᓴᒃᑲᓐᓂᕐᓂ ᐊᒻᒪᓗ ᐃᖅᑲᓇᐃᔮᖃᕐᓂᕐᒥᑦ, 

ᑕᐅᑐᒋᐊᖃᕋᔭᖅᐳᒍᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓂᑦ 

http://faculty.som.yale.edu/ShaneFrederick/Marketing%20Letters.pdf
https://www.princeton.edu/~kahneman/docs/Publications/Maps_bounded_rationality_DK_2003.pdf
https://www.princeton.edu/~kahneman/docs/Publications/Maps_bounded_rationality_DK_2003.pdf
http://jenni.uchicago.edu/papers/Heckman-Heinrich_etal_2002_JHR_v37_n4.pdf

ᑲᑎᙵᓂᐅᔪᓂᑦ ᐊᔾᔨᐸᓗᖏᓐᓂ ᓄᓇᕗᒻᒥᐅᓂᒃ ᐱᓕᕆᓚᐅᙱᑦᑐᓂᒃ ᐱᓕᕆᐊᖑᔪᒧᑦ (ᓲᕐᓗ, 

ᐊᔾᔨᐸᓗᒋᔭᖓᓐᓂ ᑲᑎᙵᓂᐅᔪᒥᒃ). ᐱᑕᖃᙱᓗᐊᕐᓂᖓᓂ ᐊᐅᓚᑕᐅᔪᒧᑦ ᑲᑎᙵᓂᐅᔪᒥᒃ 

ᐊᒃᓱᕈᕐᓇᖅᑎᑦᑎᕗᖅ ᖃᐅᔨᓴᐃᓂᕐᒧᑦ ᐊᒃᑐᐃᓂᖓᓂ ᐱᓕᕆᐊᖑᔪᒧᑦ ᐃᓕᓐᓂᐊᖅᑎᓄᑦ. ᓲᕐᓗ, 

ᑕᒪᒃᑭᓕᒫᓂᒃ ᐃᓱᓕᑦᑎᔪᓂᑦ ᐃᖅᑲᓇᐃᔮᖅᑖᓚᐅᖅᑐᓄᑦ, ᖃᔅᓯᑦ ᐃᖅᑲᓇᐃᔮᖅᑖᓚᐅᖅᐸᑦ ᐱᔾᔪᑎᖃᖅᖢᓂ 

ᐱᓕᕆᐊᖑᔪᒧᑦ? ᖃᔅᓯᑦ ᓇᓂᓯᓇᔭᓚᐅᖅᐸᑦ ᐃᖅᑲᓇᐃᔮᒥᒃ, ᐃᓚᐅᖃᑕᐅᓚᐅᙱᒃᑲᓗᐊᕐᓗᑎᒃ? 

ᑭᐅᓪᓚᕆᒍᓐᓇᙱᑉᐸᕗᑦ ᐊᐱᖅᑯᑕᐅᔪᒥᒃ, ᑭᓯᐊᓂ ᑭᐅᔪᓐᓇᖅᐳᒍᑦ ᑕᐅᑐᒃᖢᒍ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐃᓱᓕᑦᑎᔪᓂᑦ ᑲᑎᙵᓂᐅᔪᓄᑦ ᐃᓄᖕᓂ 

ᐊᔾᔨᐸᓗᖏᓐᓂ ᐱᐅᓯᖃᕐᓂᐅᔪᓂᒃ ᐱᓕᕆᓚᐅᙱᑦᑐᓂᒃ ᐱᓕᕆᐊᖑᔪᒥᑦ.   

4. ᑕᖅᑭᓄᑦ-ᐱᖓᓱᓄᑦ ᖃᐅᔨᒋᐊᒃᑲᓐᓂᕐᓂᐅᔪᖅ ᓇᓗᓇᐃᒃᑯᑕᐅᓗᓂ ᐊᑯᓂᐅᔪᒃᑯᑦ ᖃᓄᐃᓐᓂᐅᔪᓄᑦ 

ᐱᓕᒻᒪᒃᓴᓂᕐᒧᑦ – ᖃᐅᔨᓴᕐᓂᖅ ᐅᖃᖅᑑᔮᖅᐳᖅ ᖃᓄᐃᓐᓂᐅᔪᑦ ᐃᓕᓐᓂᐊᖅᑎᓄᑦ ᖃᓄᐃᓐᓂᐅᔪᓄᑦ 

ᑕᖅᑭᓄᑦ-ᐱᖓᓱᓄᑦ ᐱᓕᒻᒪᒃᓴᓚᐅᖅᑎᓪᓗᒋᑦ ᐱᓕᕆᐊᖑᔪᒧᑦ ᓇᓗᓇᐃᒃᑯᑕᑦᑎᐊᕙᐅᙱᓚᖅ 

ᐊᑯᓂᐅᔪᒃᑯᑦ ᐃᖅᑲᓇᐃᔮᖃᕐᓂᕐᒧᑦ (ᕼᐊᒃᒪᓐ ᐊᒻᒪ ᓯᒥᑦ, 2007). ᐃᖅᑲᓇᐃᔮᖃᖅᑎᓪᓗᒋᑦ 

ᐱᓕᒻᒪᒃᓴᓗᑎᒡᓘᓐᓃᑦ ᑕᖅᑭᓄᑦ ᐱᖓᓱᑦ ᑭᖑᓂᐊᒍᑦ ᐱᓕᕆᐊᖑᓚᐅᖅᑐᒥᑦ ᓇᓗᓇᐃᒃᑯᑕᑦᑎᐊᕙᐅᕗᖅ, 

ᑭᓯᐊᓂ ᐅᖃᖅᓯᒪᙱᓚᖅ ᐃᓱᓕᑦᑎᔪᑦ ᐃᖅᑲᓇᐃᔮᖃᐃᓐᓇᕐᓂᐊᕐᓂᖏᓐᓂ. ᐊᑯᓂᐅᒃᑲᓐᓂᖅᑐᒥᒃ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᖅ ᐱᔭᕆᐊᖃᕋᔭᖅᐳᑦ ᑐᑭᓯᓂᕐᒧᑦ ᐊᑯᓂᐅᔪᒃᑯᑦ 

ᖃᓄᐃᓐᓂᐅᔪᓄᑦ ᐃᖅᑲᓇᐃᔭᓕᒻᒪᒃᓴᖅᑎᑕᐅᓂᕐᒧᑦ ᐃᓕᓐᓂᐊᕐᑎᑕᐅᓗᑎᓪᓗ ᐱᓕᕆᐊᖑᔪᒧᑦ. 


